
УВОДЗІНЫ

Падарожнік крочыць па сцежцы. Вакол да самага гарызонту 
распасціраюцца развораныя палі, лясы, лугі, а наперадзе бліскае 
палоска вады — возера. Далёкі шлях стаміў ча-лавека, і таму 
асабліва адчувальныя нават невысокія пад’ёмы на бліжэйшыя 
ўзгоркі. Затое спадзістыя спускі дазваляюць паскорыць крок. 
Падарожнік заняты сваімі думкамі і яму не прыходзіць у галаву, 
што, перасякаючы падняцці і паніжэнні мясцовасці, ён знаёміцца 
з яе рэльефам, які адыгрывае самую разнастайную ролю ў 
жыцці людзей.

Чалавека на ўсіх стадыях яго развіцця акружала прырода, 
часткай якой з’яўляецца, і ён сам. Спалучэнне розных прыродных 
элементаў і з’яў на любой тэрыторыі стварае пэўны ландшафт 
(горны, раўнінны, узгорысты і г. д.), а рэльеф з’яўляецца як бы 
яго фундаментам, вызначае агульныя яго рысы, а таксама робіць 
уплыў на гаспадарчую дзейнасць чалавека. Так, горны рэльеф 
стварае ўмовы для ўтварэння ледавікоў, якія жывяць рэкі, а рэкі 
маюць велізарныя гідраэнергетычныя рэсурсы. Раўнінны рэльеф, 
які займае асноўную частку паверхні мацерыкоў, садзейнічае бес- 
перашкоднаму развіццю земляробства, будаўніцтву дарог і магі- 
стральных каналаў. Нізінныя раўніны ў вільготным клімаце часцей 
за ўсё заняты лясамі і балотамі, а ў сухім — пясчанымі 
пустынямі.

Натуральна, што чалавек у сваёй гаспадарчай дзейнасці — 
пры выдзяленні зямельных надзелаў, выбары месца для паселішчаў, 
будаўніцтве дарог, асушальных каналаў і іншых збудаванняў — 
вымушаны лічыцца з асаблівасцямі паверхні Зямлі. Да такога 
вываду прыйшлі яшчэ ў глыбокай старажытнасці, і тады ж узнікла 
навука геаметрыя, якая дапамагала вызначыць плошчы, вуглы 
нахілу, колькасць пад’ёмаў і спускаў, глыбіню рачных далін, коль- 
касць яроў і інш.

Будова рэльефу вызначаецца спалучэннем асноўных яго элемен- 
т ў. Як белы колер складаецца са спалучэння сямі колераў, a 
любая музыка — з сямі гукаў, так няроўнасці зямной паверхні 
ўтгараюцца спалучэннямі некалькіх геаметрычных элементаў: 
гарызантальных і нахіленых плоскасцей, ломаных ліній, пунктаў 
іх перасячэння і г. д. На прыродных аб’ектах гэтыя элементы абумоў- 
ліваюць форму і месцазнаходжанне град, узгоркаў, роўных паверх-

няў, далін, .іагчын, характэрных пунктаў і ліній (вяршынь, бровак, 
падэшваў і інш.). На схеме гэта спалучэнне можна паказаць на- 
ступным чынам (мал. 1).

У літаратуры часта ўжываюць выразы: выпуклая (дадатная), 
увагнутая (адмоўная) форма. Любы рэльеф утвараецца ў выніку 
пэўн'ага спалучэння трох асноўных састаўляючых: крыніцы энергіі-► 
рэльефаўтваральнага працэсу формы рэльефу. Напрыклад, пад 
уздзеяннем энергіі Сонца ў працэсе выпарэння, перанбсу вілыаці 
на сушу і выпадання ападкаў фарміруюцца разнастайныя формы 
рэльефу — яры, рачныя даліны, ледавіковыя цыркі і г. д. Або: 
энергія ўнутраных сіл Зямлі выклікае падняцце па трэшчынах- 
разломах да паверхні магм.ы; звязаныя з гэтым працэсы ствараюць 
форму вулканічнага конуса.

Навука, якая вывучае рэльеф зямной паверхні, называецца 
геамарфалогіяй ад грэчаскіх слоў: ge — Зямля, morphe — форма, 
logos — слова, вучэнне. Яна сфарміравалася ў канцы XIX ста- 
годдзя.

Калі паглядзець на фізічную карту свету або любой іншай 
тэрыторыі, то кідаецца ў вочы разнастайнасць фарбаў ад густа 
карычневых да цёмна-зялёных і сініх. 3 дапамогай фарбаў паказ- 
ваецца будова зямной паверхні — горы і раўніны, іх вышыня над 
узррўнем мора, рэльеф дна акіяна. Складанасць і разнастайнасць 
рэльефу звязана з тым, што ён фарміруецца на мяжы асноўных 
сфер нашай планеты: літасферы, атмасферы, гідрасферы, біясферы.

Звычайнаму назіральніку рэльеф уяўляецца непарушнай, стабіль- 
най з’явай прыроды. На самай жа справе Зямля знаходзіцца 
ў пастаянным руху, развіцці. Рэльеф змяняецца пад уздзеяннем 
унутраных (эндагенных) і вонкавых (экзагенных) сіл ва ўмовах 

. зямной гравітацыі (сілы цяжару). Нярэдка змяненні ў рэльефе 
■ могуць быць надта хуткімі, нават катастрафічнымі. Да іх належаць 
землетрасенні, у выніку якіх у Зямлі ўтвараюцца раскрытыя 
трэшчыны, разбураюцца горныя перавалы, змяняецца малюнак 

’ .берагоў. У выніку горных абвалаў мільёны тон рыхлых парод, 
якія назапасіліся на схілах гор, скідваюцца ў даліны, разбураючы 
ўсё на -вваім шляху, запруджваючы рэкі і ручаіны. Памятаеце ў 
Пушкіна:...

<Оттоль сорвался раа обвал,
Н с тяжкям грохотом упал.

й всю тесннну между скал
,, _ Загороднл,

: Н Терека могушнн вал
Остановнл».

Прыкметныя змяненні рЗдьефу ўзнікаюць у выніку разбурэння 
хвалямі высокіх берагоў, пры апоўзнях, росце яроў, утварэнні 
правалаў у вапняках і г. д. Аднак усё ж на Зямлі пераважаюць 
павольныя, на першы погляд непрыкметныя геамарфалагічныя 
працэсы, распаўсюджаныя на велізарных прасторах. Да іх, напрык- 
лад, належыць выветрыванне, г. зн. разбурэнне горных парод пад 
уплывам рэзкіх ваганняў тэмпературы, раставання і замярзання 
вады ў трэшчынах, растварэння горных парод вуглекіслатой, што 
знаходзіцца ў прыродных водах, і г. д. Буйныя і дробныя абломкі, 
якія ўзнікаюць пры гэтым, падпарадкоўваючыся закону сілы цяжару, 
павольна перамяшчаюцца зверху ўніз, дзе яны часта падхоплі- 
ваюцца рэкамі, ручаямі, ледавікамі або пакрываюць спадзістыя 
схілы гор і ўзгоркаў накшталт плашча і ствараюць своеаСаблівыя 
«каменныя моры» і «рэкі».

Вялікую рэльефаўтваральную работу выконваюць цякучыя 
воды. На працягу тысяч гадоў яны праразаюць глыбокія цясніны 
і шырокія на многія кіламетры даліны, разбураюць, пераносяць, 
сартыруюць велізарную колькасць рыхлага матэрыялу. Падлічана, 
што ўсе рэкі зямнога шара выносяць у акіян каля 20 млрд т 
рэчыва ў год.

Грандыёзнасць рэльефаўтварэння на Зямлі можна сабе ўявіць 
на прыкладзе ўзаемадзеяння эндагенных і экзагенных працэсаў. 
Пад уздзеяннем першых у пэўныя эпохі жыцця Зямлі ўзнікаюць 
горныя сістэмы вышынёй 5—7 тыс. м і болыл. Здавалася б ніякая 
сіла не здольна іх знішчыць. Але пройдуць мільёны гадоў, і на 
месцы гор узнікне высокая> амаль плоская раўніна, утвораная сілай 
экзагенных працэсаў: дзейнасцю рэк, ледавікоў, выветрывання, 
карсту і інш. Кожны з экзагенных і эндагенных працэсаў мае 
здольнасць разбурэння (эрозіі), выраўноўвання (дэнудацыі) і 
назапашвання (акумуляцыі). Звычайна яны дзейнічаюць процілегла 
адзін -аднаму і ў выніку ствараюць пэўныя формы рэльефу. На- 
прыклад, рачныя даліны — вынік эрозіі і акумуляцыі рэк, розныя 
тыпы марскіх берагоў — вынік разбуральнай і збіральнай работы 
марскіх хваль.

Такім чынам, у фарміраванні разнастайных форм зямной паверхні 
прымаюць удзел і эндагенныя і экзагенныя працэсы, аднак даміну- 
юць тыя або другія. Па гэтай адзнацы ў геамарфалогіі часцей за 
ўсё вылучаюць два напрамкі: структурны і кліматычны. Структур- 
ная геамарфалогія вывучае формы зямной паверхні, якія адлю- 
строўваюць геалагічную будову, вынікі разбурэння і пераўтварэння 
тэктанічных структур экзагеннымі працэсамі. Такія формы найбольш 
характэрныя для маладых і старажытных гор, высокіх нагор’яў і 
плато, складзеных карэннымі пародамі.

Аб’ектам кліматычнай геамарфалогіі з’яўляецца рэльеф, створа- 
ны пры пераважанні экзагенных фактараў. Таму такі рэльеф 
2. Зак. 1233.

носіць рысы прыроднай занальнасці. Напрыклад, для стэпавай 
зоны характэрны зрыты ярамі рэльеф, а для зоны пустынь — 
дзюнна-барханны.

Вялікую колькасць форм рэльефу, звязаных адна з другой па 
паходжанню, прынята называць тыпам рэльефу (напрыклад, уз- 
горыста-марэнна-азёрны, горны, ярава-лагчынны). Утварэнне кож- 
нага тыпу абумоўлена пэўным геамарфалагічным працэсам. Горны 
тып рэльефу ўтварыўся ў выніку пераважнага праяўлення тэкта- 
нічных працэсаў, а ярава-лагчынны — у выніку дзейнасці расталых 
і дажджавых патокаў.

Пералічаныя вышэй- самыя агульныя прынцыпы фарміраван.ня 
і будовы рэльефу своеасабліва праяўляюцца ў розных участках 
зямнога шара, што залежыць ад гісторыі развіцця гэтых тэрыторый. 
У дадзенай кнізе якраз і разглядаюцца асноўныя этапы і фактары 
фарміравання зямной паверхні на канкрэтным прыкладзе, тэрыто- 
рыі Беларусі.



ГЕАМАРФАЛАГІЧНЫ летапіс 
БЕЛАРУСІ

БеЛЭРУСЬ Размешчана на заходняй ус- 
краіне Рускан рауніны, у межах старажытнай Усходне-Еўрапейскай 

“ КарПаТ 33™' “ 
на усходзе. Звычанна паверхня платформ мае раўнінны хапактап аднак рэльеф Рускай раўніны не тол^ разнастайн^ 
складаны, таму што адлюстроўвае доўгую гіеторыю яг^ фармфа 

ргаб^ТГ Vk"“ адпав"даюдь згульным рысам развіцця 
Зямлі (табл. 1). Як праяуляліся гэтыя этапы на тэрыторыі нашага 
краю, мы і разгледзім у гэтым раздзеле. *Ры™Рыі нашага

Асноўныя этапы развіцця Зямлі
Табліца /

Эра Перыяд
Пачатак 
(млн га- 

доў таму 
назад)

Працяг- 
ласць 
(млн 

гадоў)

Арганічны 
свет

Кайназойская
1 (працягласць
1 67 млн гадоў)

Антрапаге- 
навы (чац- 
вярцічны) 
—

1,6

1

1,6

Неагенавы
-----------———J

25
—

23,4
1

-------- ,------- ■ 1
Палеагенавы

------ - ——і
67

—
42 Млекакормячыя |

Пакрытанасенныя |4
Мелавы

----- ---------
137 70

Мезазойская 
(працягласць 
163 млн гадоў) ь

Юрскі 195 1 58 Паўзуны

1 Трыясавы J 230 J ---------------- 35 Голанасенныя ।
Архаічныя паўзуны 1

даец^кХ"^”^ * -ічн- * геамарфалагічных тзрмінаў

Працяг

Эра Перыяд
Пачатак 
(млн га- 
доў таму 

назад)

Працяг- 
ласць 
(млн 

гадоў)

Арганічны 
свет

Пермскі 285 55

Палеазойская 
(працягласць 
340 млн гадоў)

Каменнаву- 
гальны 350 65

Земнаводныя
Архаічныя хвашчо- 
выя, дзеразовыя, 
папаратнікі і го- 
ланасенныя

Дэвонскі 410 60

Сілурыйскі 440 30 Рыбы

Ардовікскі 500 60 Псілафіты

Кембрыйскі 570 70

Пратэразойская 2600 2030
Беспазваночныя
Водарасці

Архейская больш за 
3500

больш за 
1000

Бактэрыі

ПАЧАТАК ІШІЯХУ

У пачатку геалагічнай гісторыі нашай планеты на месцы цяпераш- 
няй Беларусі існаваў старажытны акіян, на дне якога намнажаліся 
розныя адклады, адбывалася вывяржэнне вулканаў. Было гэта 
надта даўно. Напрыклад, аналізы горных парод з раёнаў г. Шчучына 
і г. Ліды сведчаць, што ўзрост гэтых утварэнняў, паводле даных 
змяшчэння шэрага ізатопаў урану і некаторых іншых элементаў, 
складае адпаведна каля 2,6 і 3,5 млрд гадоў. Дно старажытных 
акіянаў было няроўным. На ім вылучаліся выцягнутыя глыбокія 
паніжэнні — прагіны, у якіх намнажаліся магутныя тоўшчы асад- 
каў. Пазней на іх месцы ўзніклі горныя сістэмы, сярод якіх былі і 
вулканы. Горы займалі ў асноўным заходнюю частку Беларусі. 
Іх вышыня магла дасягаць некалькіх кіламетраў. Аднак уздымаліся 
ў той час не толькі горныя сістэмы, але і ўся тэрыторыя ў цэлым, што 
ў канчатковым выніку прывяло да выхаду яе з-пад узроўню акіяна 
і ператварэння ў частку кантынента.

3 іэтым найбольш старажытным адрэзкам часу, які завяршыўся 
прыкладна 1,7 млрд гадоў назад і ахоплівае ўвесь архей, ранні 
і сярэдні пратэразой, звязваецца фарміраванне цвёрдых крыійталіч- 
ных парод (гранітаў, гранадыярытаў, дыярытаў, гнейсаў, габро, 
дыябазаў і інш.), што ўтвараюць тую аснову, на якой пазней 
8



намнажаліся менш цвёрдыя, а іншы раз і проста рыхлыя пароды. 
Таму такую аснову геолагі называюць крышталічным фундаментам. 
ці проста фундаментам.

У наш час пароды фундамента залягаюць на большай частцы 
тэрыторыі на глыбіні ад 0,3 да 1,8 км, а ў паўднёвай Беларусі, на 
плошчы Прыпяцкага Палесся, іншы раз апушчаны да 6 км і 
больш. 'Аднак ёсць участкі, дзе крышталічныя пароды выходзяць 
на зямную паверхню і зараз (ля в. Глушкавічы Лельчыцкага 
раёна) або перакрыты ўсяго 20—30-метровым слоем адкладаў 
(у раёне г. п. Мікашэвічы і г. Жыткавічы). На гэтых участках пароды 
крышталічнага фундамента здабываюцца ў кар’ерах і выкарыстоў- 
ваюцца для вырабу друзу. Найбольш прыгожыя і цвёрдыя пароды 

. ідуць на апрацоўванне будынкаў, станцый метрапалітэна і інш.

ПЕРШЫЯ МОРЫ I АБЛЕДЗЯНЕННІ

познім пратэразоі на тэрыторыі Беларусі паніжэнні зямной 
паверхні неаднаразова запаўняліся водамі мораў. Адным з самых 
буйных быў Аршанскі марскі басейн, хвалі якога актыўна разбуралі 
берагі і пераносілі рыхлыя адклады. Магутнасць адкладаў, намножа- 
ных у гэтым басейне, дасягае 600 м.

Прыкладна 650 млн гадоў назад развіццё прыродных працэсаў 
пачало мяняцца. Адбылося моцнае пахаладанне, і на тэрыторыю 
Беларусі праніклі магутныя ледавіковыя покрывы. Яны неаднара- 
зова наступалі і адступалі, рухаючыся з паўночнага -ўсходу па 
паніжэнню, якое засталося на месцы былога мора. Ледавікі дайшлі 
да тэрыторыі Украіны і ўтварылі рэльеф, які прынцыпова не адроз- 
ніваўся ад таго, што існуе ў нас зараз пасля адступання ледавікоў 
антрапагенавага часу. Падобнымі з’яўляюцца і адклады антрапа- 
генавых і пратэразойскіх ледавікоў, прадстаўленыя ў асноўным 
гліністымі і пясчанымі тоўшчамі з прымессю жвіру, галькі і валуноў.

Пазней на паўднёвым захадзе Беларусі, на тэрыторыі сучаснай 
Брэсцкай вобласці, пачалася актыўная вулканічная дзейнасць. 
Па трэшчынах у зямной кары, а таксама па жаролах вулканаў 
выліваліся лавы, выкідвалася вялікая колькасць абломкаў вулка- 
нічных парод і попелу, якія пры выпаданні на зямную паверхню і ў 
воды прылеглых мораў змешваліся з пясчана-аляўрытава-гліністымі 
асадкамі і ўтварылі туфы, туфіты, туфапясчанікі і інш. У выніку 
вулканічнай дзейнасці на паўднёвым захадзе Беларусі ўзнікла 
плато вышынёй звыш 300 м над узроўнем мора. Да гэтага вулка- 
нічнага плато з паўночнага ўсходу прылягала прыбярэжная зона 
мелкага марскога басейна. Паступова пачалося апусканне вулка- 
нічнага ўзвышша, якое ў рэшце рэшт схавалася пад марскімі 
водамі. Пасля гэтага амаль уся тэрыторыя Беларусі, за выклю- 
чэннем захаду, і паўднёвага ўсходу, стала часткай велізарнага 
марскога басейна. Мора некалькі разоў наступала і адступала, 
пакінуўшы тоўшчу да 350 м пясчаных, аляўрытавых і гліністых 
адкладаў.

Такім чынам, у выніку геалагічных працэсаў у пратэразойскі 

час сфарміравалася даволі магутная (да 1 км і больш) тоўшча 
асадкавых парод. Іх характэрнай асаблівасцю з’яўляецца адсут- 
насць рэшткаў шкілетаў жывых арганізмаў і параўнаўча рэдкія арга- 
нічныя рэшткі наогул. Таму архей і пратэразой, якія часта 
аб’ядноўваюцца пад агульнай назвай дакембрый, называюшіа 
таксама крыптазоем, ці «эрай скрытага жыцця», хоць у апошні 
час сляды такога жыцця выяўляюцца ўсё часцей. У прыватнасці, 
у верхняй частцы дакембрыйскіх адкладаў Беларусі знойдзены 
адбіткі медуз, арганічныя рэшткі стужачных, ніткападобных і адна- 
клетачных водарасцей, выкапнёвых грыбоў і інш.

3 дакембрыйскім этапам развіцця паверхні Беларусі звязаны 
розныя карысныя выкапні: жалезныя руды (знойдзены ў Карэліцкім 
і Стаўбцоўскім раёнах), мінеральныя воды (выкарыстоўваюцца ў 
санаторыях «Лётцы», «Нарач», «Аксакаўшчына»)^прэсныя воды, бу- 
даўнічы камень (здабываецца ў г. п. Мікашэвічы, в. Глушкавічы). 
Есць перспектывы на адкрыццё ў дакембрыйскіх пародах пакладаў 
каляровых і рэдкіх металаў.

МАРСКІЯ ТРАНСГРЭСІІ I РЭГРЭСІІ

На працягу палеазою рэльеф Беларусі развіваўся па тыпу плат- 
форм. Таму буйных складкаватых гор, накшталт Скандынаўскіх, 
Уральскіх, Цянь-Шаня, Алтая, тут не ўтварылася. Эпохі гораўтва- 
рэння і тэктанічнага спакою, якія характэрны для гэтай эры, 
выяўл'яліся ў зменах марскіх трансгрэсій і рэгрэсій. У адрозненне 
ад пратэразою ў марскіх басейнах збіраліся не толькі мінеральныя 
адклады — пяскі, гліны, але і магутныя асадкі, утвораныя ў 
выніку хімічных і біялагічных працэсаў. Да іх належаць вапняк, 
даламіт, мел, мінеральныя солі і інш.

Асабліва актыўныя працэсы характэрны для дэвонскага перыяду. 
Больш за 60 % тэрыторыі Беларусі тады былі занятыя марскімі 
басейнамі рознай глыбіні. Амплітуды падняццяў і апусканняў дася- 
галі 3—4 км. Інтэнсіўна апускалася паўднёва-ўсходняя частка 
тэрыторыі. Абрысы марскіх басейнаў часта мяняліся. Іншы раз 
гэтыя басейны ператвараліся ў мелкаводныя саляродныя лагуны, 
у якіх намнажаліся калійныя і каменныя солі магутнасцю да 
3 км. Некаторыя пароды дэвонскага ўзросту і ў наш час выходзяць 
на зямную паверхню. Такія выхады ёсць на невялікіх плошчах у 
далінах рэк Дняпра і Заходняй Дзвіны. Цёплы клімат дэвону 
дазваляў развівацца ў морах каралавым рыфам, якія захаваліся 
ў выкапнёвым стане. іншы раз у паўднёва-ўсходняй Беларусі 
ў дэвонскі час актыўна праяўляліся вулканічныя працэсы. Вылі- 
ванне лавы пачыналася на дне мора, а затым утвараліся сапраўд- 
ныя вулканічныя горы вышынёй да 2 км, вяршыні якіх выступалі 
з-пад вады. Пры вывяржэнні вулканаў у паветра выкідвалася 
вялікая колькасць попелу і больш буйных абломкаў, якія асядалі 
на прылеглых тэрыторыях.

У каменнавугальны час морц на тэрыторыі Беларусі захоўваліся 

толькі ў Прыпяцкім прагіне і на невялікім участку на крайнім 
паудневым захадзе Беларусі. Моры неаднаразова наступалі і ад- 
ступалі. У іх намнажаліся пясчана-гліністыя, пясчана-глініста- 
карбанатныя, больш рэдка карбанатныя асадкі. У пермскі перыяд 
марскімі водамі перакрываліся толькі невялікія плошчы на паўднё- 
вым захадзе, паўночным захадзе і паўднёвым усходзе рэспублікі.

пермскіх морах адкладаліся пераважна пясчаныя, жвіровыя 
больш рэдка глініста-карбанатныя асадкі.

Геалагічныя працэсы, што адбываліся ў палеазоі, і больш багаты 
арганічны свет абумовілі фарміраванне такіх карысных выкапняў 
як каменная і калійныя солі, нафта і газ, гаручыя сланцы; 
каменны вугаль, мінеральныя і прэсныя падземныя воды бак- 
СІТЫ 1 г. д.

Развіццё рэльефу Беларусі ў мезазойскую эру характарызава- 
лася павольнымі падняццямі і апусканнямі, адпаведна якім насту- 
палі j адступалі мелкаводныя моры. Найбольш значныя марскія 
басенны ўтварыліся ў мелавым перыядзе. Мелавыя, мергелістыя, 
аляурыта-гліністыя, крэменязёмістыя, пясчаныя адклады гэтага часу 
сустракаюцца на большай палове рэспублікі. Ва ўмовах цёплага 
клімату, багатай расліннасці ў мезазоі сфарміраваліся буры вугаль 
фасфарыты, паклады пяскоў, мелу і інш.

Нават кароткае апісанне гісторыі развіцця тэрыторыі нашай 
рэспублікі падобна на фантастычную аповесць аб тым, як змярцве- 
лыя пустыні змяняліся ледавіковым покрывам, а глыбокія моры, 
адступаючы, пакідалі пасля сябе забалочаныя, пакрытыя лясамі 
нізіны, населеныя дзіўнымі страшыдламі. Падрабязнасці гэтых 
ператварэнняў вучоныя «чытаюць» у пластах асадкавых парод. 
Напрыклад, адзначаецца, што слаістыя пяскі заўсёды залягаюць 
недалёка ад берага вадаёмаў, а гліны адкладаюцца далей на 
большан глыбіні. Значыць, чаргаванне гліністых і пясчаных пластоў 
сведчыць аб змяненні ўзроўню вады і берагавой лініі старажытнага 
вадаема. Аб салёнасці знікшых мораў можна даведацца па пластах, 
якія захаваліся. Вядома, што даламіты ўтвараюцца ў вадзе з 
павышанай салёнасцю, а каменная соль выпадае на дно толькі 
ў перасохлых, адрэзаных ад мора залівах.

Асабліва шмат расказваюць рэшткі старажытных жывёл і 
раслін. Калі, напрыклад, у пластах сустрэліся каралы, то гэта 
азначае, што раней тут было трапічнае мора. Па рэштках шкілетаў 
1 зубоу вызначаюць, жылі знікшыя жывёлы ў вадзе ці на сушы, 
былі яны драпежнымі ці траваеднымі істотамі. Уважлівае ’вока 
можа убачыць у асадкавых пародах і водную рабізну, і сляды 
кропель дажджу, і ветравую слаістасць, і нават адбіткі лап дагі- 
старычных жывёл.

Даказана, што адклады аднаго ўзросту ўключаюць аднолькавыя 
рэшткі старажытных арганізмаў. Значыць, па акамянеласцях 
можна лёгка ўстанавіць адносны (геалагічны) час утварэння 
пластоў. Дакладны ўзрост горных парод вызначаецца з дапамогай 
радыеактыўных хімічных элементаў, якія павольна, але з пастаяннай 
хуткасцю распадаюцца на больш простыя рэчывы. Па колькасці 

радыеактыўных элементаў і прадуктаў іх распаду вучоныя вызна- 
чаюць узрост мінералаў і горных парод.

Кайназойская эра ў геалагічнай гісторыі Зямлі самая кароткая — 
менш за 70 млн гадоў. Аднак для фарміравання сучаснага выгляду 
рэльефу і прыроды ў цэлым гэты час меў важнае значэнне. На 
апошнім адрэзку кайназою з’явіўся на Зямлі старажытны чалавек.

У пачатку кайназойскай эры, палеагене, неглыбокія цёплыя 
моры пакрывалі поўдзень Беларусі. Аднак ужо ў другой палове 
палеагену, у сувязі з альпійскім гораўтварэннем, пачалося падняцце 
тэрыторыі, якое прывяло да знікнення мораў. На асушанай паверхні 
развіваліся рачныя даліны. У паніжэннях існавалі прэсныя азёры 
і балоты. Адначасова на ўчастках, складзеных мелам і іншымі 
карбанатнымі пародамі, адбываліся карставыя працэсы. Утвараліся 
шматлікія варонкі, правалы, западзіны. У цэлым жа рэльеф Бела- 
русі меў раўнінны характар.

ВЯЛІКІЯ АБЛЕДЗЯНЕННІ

Каля 1500 тыс. гадоў назад на нашай планеце пачалося паха- 
ладанне, якое прывяло да наступлення вялікіх абледзяненняу. 
Магутным ледавіковым покрывам было занята каля 30 % мацеры- 
коў паўночнага паўшар’я, галоўным чынам Еўропы і Паўночнай 
Амерыкі. Да гэтага часу ў навуцы няма дакладнага адказу аб 
прычынах абледзянення, яны могуць быць звязаны як з касмічнымі 
фактарамі, так і з геалагічнымі працэсамі на Зямлі. Даказана, 
што для пачатку абледзянення неабходна паніжэнне сярэдняй 
гадавой тэмпературы паветра ўсяго на 3—5°. У такіх умовах 
снежныя ападкі (а іх павінна быць дастаткова) не змогуць поў- 
насцю растаць за летні перыяд і будуць намнажацца, рабіцца 
больш тугімі і ператварацца ў крышталічны лёд — глетчар. Менавіта 
такія ўмбвы ўзнікалі неаднаразова ў антрапагенавы (чацвярцічны) 
час.

Пад уплывам альпійскага гораўтварэння, агульнага падняцця 
сушы і скарачэння плошчы акіянаў клімат стаў больш кантыненталь- 
ным і халодным. Тэктанічнае падняцце ў акіяне прывяло да змян- 
шэння ўплыву цёплага цячэння Гальфстрым на поўначы Еўразіі. 
Вільготныя халодныя заходнія вятры прыносілі ў паўночную Еўропу 
ўсё больш снежных ападкаў. Спачатку снежныя і ледзяныя масы 
намнажаліся на крайніх паўночных частках Фенаскандыі і арктыч- 
ных астравах, а затым пачалі перамяшчацца на поўдзень, і ўтва- 
рылася ледзяное покрыва магутнасцю да 2—3 км, падобнае на 
сучасны Грэнландскі ледзяны шчыт.

Ледавік пры сваім перамяшчэнні, хоць і вельмі павольным, 
выконваў велізарную работу. Яго магутнасць змяншалася к паўднё- 
ваму краю. У адпаведнасці з законам гравітацыі, а таксама з 
прычыны рознага ціску на ніжнія пласты ў цэнтральнай частцы 
і на ;ыі!>ерыі адбывалася перамяшчэнне лёду. Рухомасць ледаві- 
ковых мас узмацнялася-текеама дзякуючы падледавіковым водам, 
якія былі своеасаблівай змазкай, што змяншала трэнне. Іншы раз 

перамяшчэнне ледавіка і яго дзейнасць параўноўваюць з ракой. 
У гэтым параўнанні ёсць нейкае падабенства, але ёсць шмат 
адрозненняў, звязаных з адносна слабай рухомасцю лёду. У адроз- 
ненне ад ракі ледавік перамяшчаецца больш прамалінейна, пера- 
паўзаючы цераз невысокія падняцці, што сустракаюцца на шляху. 
Нераўнамернасць перамяшчэння і няроўнасці ложа садзейнічаюць 
утварэнню ў целе ледавіка шматлікіх падоўжных і папярочных 
трэшчын. Як і рака, ледавік выконваў вялікую разбуральную і 
збіральную работу. Яго энергія залежала ад масы і хуткасці 
перамяшчэння.

ЛЕДАВІКОВАЯ СПАДЧЫНА

У выніку геалагічнай дзейнасці ледавікоў утварылася некалькі 
тыідаў адкладаў і форм рэльефу. Пры перамяшчэнні ледавіка ў яго 
доннай частцы, а затым пры раставанні лёду намнажаліся свое- 
асаблівыя гліністыя адклады чырвона-бурага, бурага і шэрага 
колераў, са жвірам, галькай • і валунамі, якія атрымалі назву 
марэны, ці марэнных адкладаў, што ўтвараюць спадзістахвалістыя 
і дробнаўзгорыстыя раўніны. Ля краю ледавіковага шчыта ў трэшчы- 
нах, а таксама пры выцісканні і выворванні ледавіком тых парод, 
па якіх ён перамяшчаўся, узнікалі грады, узгоркі і ўзвышшы, якія 
называюцца краявымі ледавіковымі ўтварэннямі, ці канцавымі 
марэнамі.

Ад ледавіка амаль паўсюдна цяклі расталыя воды, якія адкладалі 
пясчаны і пясчана-жвіровы матэрыял, што атрымаў назву флювія- 
гляцыяльных (водна-ледавіковых), ці зандравых адкладаў. Гэтыя 
адклады ўтваралі спадзістахвалістыя і плоскія раўніны і тэрасы. 
Перад краем ледавіка маглі ўзнікаць азёры, у якіх намнаЖаліся 
ў асноўным гліністыя адклады. Пасля спуску азёр утвараліся часцей 
за ўсё плоскія забалочаныя нізіны.

Своеасаблівыя адклады збіраліся ў шматлікіх трэшчынах, якія 
заўсёды існуюць у лёдзе. Калі ў трэшчынах былі праточныя воды, 
ТО яны адкладалі слаісты пясчана-жвЧровы матэрыял, які пасля 
раставання лёду ўтвараў звілістыя грады, вядомыя пад назвай 
озаў. У выпадку ж, калі ў лёдзе або на яго паверхні існавалі 
малапраточныя вадаёмы, то пасля раставання лёду ўзнікаў узго- 
рысты, ці камавы, рэльеф.

Апрача пералічаных дадатных форм рэльефу, ледавікі і іх воды 
стваралі на зямной паверхні розныя паніжэнні (лагчыны, катлавіны). 
Катлавіны рознага памеру ўзнікалі і пры раставанні пахаваных 
пад рыхлымі наносамі льдзін. Такія формы атрымалі назву тэрма- 
карставых.

Па меры прасоўвання на поўдзень энергія ледавіка змяншалася. 
Ен рабіўся больш тонкім, перапаўняўся рыхлым матэрыялам — 
марэнай, якая пакрывала яго паверхню, збіралася на ложы, унутры 
і па краях ледавіковых языкоў, робячы іх маларухомымі, «мёрт- 
вымі».

Уявіце сабе чалавека, закінутага ў гэты свет ільду і камянёў.
3. Зак. 1233. 13



Вось ён павольна крочыць, асцярожна ступаючы на коўзкія валуны і 
абыходзячы велізарныя абломкі горных парод, што ляжаць нак- 
шталт накрыўкі стала на ледзяной аснове. А далей камяні ўтва- 
раюць сапраўдны нерухомы хаос. Летам, калі сонца нагрэе валуны 
і лёд пачынае раставаць, чалавеку даводзіцца на кожным кроку 
пераскокваць цераз быстрыя ручаі або спыняцца на бераз'е халод- 
нага возера, на ледзяным дне якога зіхацяць на сонцы каменьчыкі, 
пясчынкі. Дарэмна чалавек будзе рухацца па цячэнню ручая, 
разлічваючы выйсці за межы ледавіка. Вельмі хутка, захапіўшы 
валуны і гальку, ручай з глухім шумам знікне ў адной з глыбокіх 
чврных трэшчын, што рассякаюць цела ледавіка. Прайшоўшы 
пад ледавіком, ручай дабяжыць да яго паўднёвага краю і выйдзе 
з-пад яго празрыстай быстрай рэчкай. Край ледавіка літаральна 
з’еДзены воднымі патокамі, трэшчынамі, ледзянымі пячорамі, у 
якіх летам намнажаюцца тонкія слаі пяску і гліны.

эПройдуць тысячы гадоў, клімат пацяплее, лёд знікне, яго рас- 
талыя воды схлынуць у азёры і моры, а каменны і марэнны матэрыял 
асядзе (спраектуецца) на паверхні зямлі і ўтворыць раўніны, 
узгоркі, грады, узвышшы.

ЛЕДАВІКОВАЯ ПСТОРЫЯ БЕЛАРУСІ

Ледавіковыя адклады, што выйшлі з цела ледавіка і нагру- 
васціліся ўздоўж яго краю, пакрываюць усю тэрыторыю Беларусі.. 
Ва ўзвышаных раёнах іх магутнасць дасягае 300 м і больш, Здаўна 
сяляне, разворваючы палі, спрабавалі вызваліць іх ад незлічоных 
камянёў (мал. 2), збіралі і складвалі велізарныя валуны па краях 
палёў, уздоўж дарог у так званыя крушні. I цяпер гэтыя каменныя 
груды з’яўляюцца помнікам працавітасці і цярпенню чалавека ў 
яго барацьбе з сіламі прыроды.

Такім чынам, валуны — іншаземныя прышэльцы. Ледавік, які 
перамяшчаўся цераз Скандынаўскія горы, па дну Балтыйскага 
мора і раўнінах паўночнай Еўропы, выдзіраў са свайго ложа і 
цягнуў абломкі і глыбы горных парод. Здзіўляе разнастайнасць 
саставу валуноў. Усе яны складзены пародамі, якія нідзе болей не 
сустракаюцца ў Беларусі, але характэрныя для Швецыі, Фінляндыі, 
Кольскага паўвострава, дна Балтыйскага мора. Самы вялікі валун 
ляжыць ля в. Горкі Шумілінскага раёна, даўжыня яго 11 м. Яго 
называюць «Вялікі камень» (мал. 3). У старажытнасці аб многіх 
валунах хадзілі легенды, напрыклад аб «камянях-следавіках», на 
паверхні якіх знойдзены паглыбленні, што нагадваюць след чала- 

века або жывёлы. У вёсках часта расказваюць аб «камянях- 
шаўцах», «краўцах», здольных па заказу шыць адзенне. Многім 
валунам прыпісваюцца гаючыя ўласцівасці. Здаўна валуны выка- 
рыстоўваліся пры будаўніцтве крапасных сцен, палацаў, храмаў. 
У Акадэміі навук Рэспублікі Беларусь створаны музей валуноў, 
якія абвешчаны геалагічнымі помнікамі прыроды.

Адклады ледавіка і яго расталых вод на тэрыторыі Беларусі —

Мал. 2. Скопішча валуноў у раёне Навагрудскага ўзвышша

Мал. 3. «Вялікі камень» ля в. Горкі Шумілінскага раёна

гэта пароды, на якіх утвараюцца глебы. Яны ж з’яўляюцца важней- 
шымі карыснымі выкапнямі, неабходнымі пры любым будаўніцтве. 
Ледавіковыя і водна-ледавіковыя адклады стварылі важнейшыя 
рысы рэльефу і ландшафту рэспублікі.

Будову ледавіковых адкладаў можна назіраць у кар’ерах па 
здабычы каменнага матэрыялу. Звычайна яны залягаюць хаатычна 
або слаіста, а часам утвараюць складкі або лускі накшталт тых, 
што назіраюцца ў гарах. Геолагі называюць такія парушэнні гля- 
цыядыслакацыямі.

Ледавіковыя покрывы насоўваліся на тэрыторыю Беларусі 5 разоў 
(табл. 2). Кожная ледавіковая эпоха пакідала пасля сябе марэнныя 

і водна-ледавіковыя адклады, разнастайныя формы рэльефу. У 
міжледавіковыя эпохі клімат станавіўся цяплейшым, накшталт 
сучаснага. На паверхні сушы з’яўляліся рэкі і азёры, лясы і балотьг 
Новае абледзяненне пакрывала адклады больш старажытнай 
эпохі, разбурала ўтвораны раней рэльеф. Аднак тэрыторыя Бела- 
русі сярод вучоных розных краін вядома тым, што на яе паверхні 
цудоўна захаваліся сляды трох апошніх ледавіковых эпох — дняпроў- 
скай, сожскай (маскоўскай) і паазерскай (валдайскай). Марэны 
старажытнейшых абледзяненняў (нараўскага і бярэзінскага) паха- 
ваны пад больш маладымі адкладамі.

Табліца 2
Асноўныя этапы развіцця прыроды 

Беларусі ў антрапагене
Пачатак Працяг-

ласць
цёплыя халодныя таму назад) (тыс. гадоў)

Галацэн 10 10

1 Муравінскае міжледаві- 
1 коўе

Паазерскае абледзяненне 95 85

Сожскае абледзяненне
110
220

15
110

1 Шклоўскае міжледаві- 
коўе 250 30

Дняпроўскае абледзянен- 
не 320 70

1 Александрыйскае міжле- 
1 давікоўе 460 140

Бярэзінскае абледзянен- 
не 480 20

1 Белавежскае міжледаві-
801 коўе 560

Нараўскае абледзянен- 
не 600 40

Брэсцкае перадледаві- 
коўе 1600 1 1000

Паглядзіце на фізічную карту нашай рэспублікі. Цераз цэнт- 
ральную частку з захаду на ўсход працягнуліся ўзвышшы. На 
карце яны афарбаваны цёмна-жоўтым і светла-карычневым колера- 
мі, іх абсалютная вышыня дасягае 300 і больш метраў. Гэта 



канцова-марэнныя ледавіковыя ўзвышшы сожскага ледавіка. Цэнт- 
ральную, найбольш высокую частку займае Мінскае ўзвышша з 
максімальнымі вышынямі: гарамі Дзяржынскай (345 м), Лысай 
(342 м) і Маяк (335 м). Паўднёвая мяжа сожскага абледзянення 
на нашай тэрыторыі праходзіла прыкладна па лініі, якая злучае 
населеныя пункты; Кабакі — Бяроза — Івацэвічы — Даманава — 
Баранавічы — Ганцавічы — Любань — Глуск — Бабруйск — Ра- 
гачоў — Клімавічы.

На поўначы рэспублікі таксама амаль у шыротным напрамку 
выцягнуты канцавыя марэны апошняга — паазерскага — абледзя- 
нення: Свянцянскія, Браслаўская грады, Гарадокскае і Віцебскае 
ўзвышшы і іншыя, утвораныя каля 15—20 тыс. гадоў назад. Паўднё- 
вая мяжа гэтага ледавіка праходзіла па лініі Гродна — Вільнюс — 
Астравец — Вілейка — Докшыцы — Орша і далей за межы рэс- 
публікі ўздоўж даліны Дняпра.

Краявыя ўзвышшы двух апошніх абледзяненняў утвараюць 
важнейшы водападзел паміж басейнамі Чорнага і Балтыйскага 
мораў. Тут пачынаюцца вытокі Віліі, Нёмана, Бярэзіны, іх шматлікіх 
прытокаў. Буйнейшыя рэкі Рускай раўніны Днепр, Заходняя Дзвіна, 
Волга таксама пачынаюцца з азёр у межах канцова-марэнных 
узвышшаў, праўда, размешчаных за межамі рэспублікі.

Ледавіковыя ўзвышшы Беларусі вызначаюцца надзвычайнай раз- 
настайнасцю і маляўнічасцю. Высокія круглявыя купалападобныя 
ўзгоркі і грады, часта пакрытыя лесам, узвышаюцца над суседнімі 
паніжэннямі, балотамі, азёрамі на 30—50 м. Здалёк сістэма град 
выглядае невысокімі горнымі ланцугамі, на схілах якіх раскіданы 
буйныя валуны. На такіх участках колькасць узгоркаў (узгорка- 
ватасць) бывае 20—30 на І км2 (мал. 4).

Узвышшы Паазер’я, апрача таго, упрыгожаны шматлікімі азёра- 
мі, то доўгімі і вузкімі са схіламі, якія нагадваюць горныя цясніны, 
то круглявымі або з карункавым малюнкам берагоў. Катлавіны

Мал. 4. Канцавыя марэны Ашмянскага узвышша

азёр створаны актыўным або «мёртвым» лёдам, а таксама яго 
расталымі водамі. Па паходжанню вылучаюць катлавіны лагчынныя, 
эварзійныя, падпрудныя, складаныя, тэрмакарставыя. Лагчынныя 
азёры называюць гляцыгеннымі калдобінамі, падкрэсліваючы гэтым 
удзел у іх утварэнні выворваючай дзейнасці ледавіка. Яны глыбокія, 
вузкія, часцей за ўсё выцягнутыя з паўночнага захаду нд паўднёвы 
ўсход. Катлавіна самага глыбокага ў Беларусі возера Доўгага 
дасягае глыбіні 80 м, калі лічыць з дна да броўкі схілаў (мал. 5).

Аб прывабнасці і унікальнасці возера, якое з’яўляецца прырод- 
ным заказнікам, можна рабіць вывад з наступнага апісання: «Мне 
давялося бываць на возеры Доўгім шмат разоў: і зімой у мяцеліцу, 
калі цёмныя схілы з цяжкасцю распазнаюцца скрозь снежную 
заслону; і летам пры яркім святле сонца, калі блакітная паласа 
слепіць вочы; і ўначы, калі светлая лунная сцежка нерухома ляжыць 
на цёмнай, як чарніла, вадзе».

Возера Доўгае знаходзіцца ў Глыбокскім раёне. Пры невялікай 
плошчы яно мае максімальныя для азёр Беларусі глыбіні. Яно 
здзіўляе перш за ўсё сваёй формай, нагадваючы вузкую цясніну 
даўжынёй каля 7 км з высокімі і стромкімі схіламі. Вялікая глыбіня 
характэрна і для падводных схілаў. Толькі вузенькая пясчана- 
галечнікавая палоска цягнецца ўздоўж берага, а далей — рэзкі 
абрыў адразу на 15—18 м, куды не пранікаюць прамяні сонца. 
У цэнтры возера глыбокія, па 40—50 м, плёсы раптам змяняюцца 
падняццямі дна, якія мясцовыя жыхары называюць «гарамі».

Падпрудныя катлавіны характэрны для буйных азёр^— Нарачы, 
Асвейскага. Шматлікія маленькія, але глыбокія катлападобныя 
эварзійныя катлавіны ўтвараюцца ў ложы ледавіка сілай вады, 
якая падае ў ледавіковыя трэшчыны з вялікай вышыні. Тэрма- 
карставыя, часцей за ўсё мелкаводныя, азёры з’яўляюцца вынікам 
прасадкі верхняга пласта парод у працэсе раставання пахаваных 
у марэне льдоў. Найбольш уражваюць разнастайнасцю малюнка 
складаныя катлавіны (азёры Крывое, Атолава), утварэнне якіх 
адлюстроўвае спалучэнне ўсіх пералічаных працэсаў (мал. 6). 
Рэкі, якія злучаюць азёры, слаба распрацаваны, маюць выгляд 
праток.

Паблізу азёр, а таксама на водападзельных участках узвышшаў 
звяртаюць на сябе ўвагу групы высок(х узгоркаў, складзеных не 
марэнай, а тонкімі пластамі рознакаляровых пяскоў з праслойкамі 
глін. Гэта камы (мал. 7). Яшчэ больш цікавыя озы — доўгія, 
вузкія пясчаныя грады, як бы насаджаныя зверху на ўзгоркі, 
балоты, азёры. Яны нагадваюць высокія чыгуначныя насыпы, 
выцягнутыя на некалькі кіламетраў. Розназярністыя пяскі, крутыя 
схілы садзейнічалі захаванню на озавых градах сухіх сасновых 
лясоў, што робіць іх яшчэ больш маляўнічымі.

Апошні (паазерскі) ледавік пакінуў тэрыторыю Беларусі каля 
13—16 тыс. гадоў назад. 3 геалагічнага пункту гледжання гэта 
вельмі невялікі тэрмін. Таму ледавіковы рэльеф поўначы рэспублікі 
носіць многія рысы «маладосці» і добрай захаванасці.

У адрозненне ад яго ўзвышшы цэнтра, нягледзячы на значную 
вышыню над узроўнем мора, носяць рысы «старасці». Гэта выяў- 
ляецца ў адсутнасці ледавіковых азёр, наяўнасці добра распра-

Мал. 6. Складаная катлавіна возера Крывое

Мал. 7. Разрэз кама

цаваных рачных далін. Озавыя і камавыя ўтварэнні тут заха- 
валіся ў выглядзе купалападобных узгоркаў і спадзістых град, 
насаджаных на высокія ўчасткі марэнных узвышшаў. У паніжэннях 
рэльефу яны надта размытыя.

Найбольш магутнае на Усходне-Еўрапейскай раўніне абледзянен- 
не называецца дняпроўскім, а ўзрост яго ацэньваюць у 320—250 тыс. 
гадоў таму назад. Паўднёвая мяжа дняпроўскага абледзянення ідзе 
за межы Беларусі. Тады ледавік па Прыдняпроўскай нізіне спускаўся 
да 48°30' паўночнай шыраты (ля г. Днепрапятроўска). На тэрыторыі 
Беларусі ён пакінуў невысокія, надта размытыя больш познімі 
водамі канцавыя марэны. Выключэннем з’яўляецца маляўнічая 
Мазырская града.

Да гэтага часу ў нас гаворка ішла аб ледавіковых узвышшах, 
але на іх долю прыпадае не больш як 1/3 плошчы Беларусі. 
Паверхня астатняй тэрыторыі — гэта раўніны з вышынямі каля 
180—150 м і нізіны, якія ляжаць ніжэй 150 м над узроўнем мора.

Нізіны і раўніны Беларусі вызначаюцца разнастайнасцю рэльефу 
і гісторыяй іх узнікнення і развіцця. Шэраг нізін — Полацкая, 
Дзісненская, Суражская — утварыліся на месцы вялікіх і досыць 
глыбокіх прыледавіковых азёр, што ўзніклі ў выніку падпруджвання 
расталых вод, якія цяклі з поўначы, градамі канцавых марэн. 
У такіх халодных прыледавіковых азёрах намнажаліся пяскі, а ў 
найбольш глыбокіх месцах — стужкавыя (тонкаслаістыя/ шакалад- 
ныя гліны. Так, для Полацкага прыледавіковага возера падпрудай 
былі Свянцянскае і Ушацка-Лепельскае ўзвышшы. Ператварэнне

• азёр у нізіны адбывалася пры адступанні ледавіка з дапамбгай 
рэк, якія спускалі азёры, перасякаючы ўзвышшы, што падпруджвалі 
ix. IІры гэтым у месцы прарыву фарміраваліся так званыя скразныя 
ўчасткі далін.

Больш высокі ўзровень займаюць водна-ледавіковыя і марэнныя 
раўніны. Да ліку такіх тэрыторый належаць Цэнтральна-Бярэ- 
зінская, Нарачана-Вілейская, Стаўбцоўская і іншыя раўніны.

Найбольш нізі^я ўчасткі тэрыторыі Беларусі сфарміраваліся 
нядаўна. Іх утварылі рэкі, а асноўным матэрыялам, што высцілаў 
паніжэнні, быў пясчаны алювій. Такое паходжанне маюць цэнтраль- 
ныя часткі Сярэдне-Нёманскай нізіны, Прыпяцкага і Дняпроўскага 
Палессяў.

Сучасныя раўніны і нізіны воднага паходжання маюць у цэлым 
плоскую або плоскахвалістую паверхню. Сярод велізарных балот і 
лясоў тут захаваліся рэшткавыя азёры. Кідаюцца ў вбчы пясчаныя 
дзюны, зарослыя лесам.

Паспрабуем уявіць сабе будову рэльефу і гідрасеткі нашай 
тэрыторыі ў момант адступання апошняга ледавіка 13—16 тыс. 
гадоў назад. Гэты перыяд атрымаў назву познеледавікоўя. Край 
ледавіковага покрыва знаходзіўся ў межах Прыбалтыкі. Тэрыторыя 
ж Беларусі апынулася ў асноўным у зоне пашырэння пастаянна 
мёрзлых грунтоў. Паніжэнні паверхні былі занятыя прыледавіковымі 
воднымі басейнамі, якія ў Паазер’і займалі каля паловы плошчы. 
Прэсныя моры раздзяляліся ўзвышшамі.

Мёрзлыя пароды паступова раставалі, верхнія грунты перапаў- 
няліся вадой, рабіліся рухомымі і павольна спаўзалі са схілаў 
узвышшаў у паніжэнні (гэты працэс называецца саліфлюкцыяй). 
Паступова афармляўся водападзел Балтыйскага і Чорнага мораў. 
Разам са спускам прыледавіковых азёр утварыліся рачныя даліны 
басейна Балтыйскага мора: Віліі, Заходняй Дзвіны, Нёмана, Ловаці.

На поўначы ў Паазер’і запоўненыя (закансерваваныя) мёрзлым 
марэнным матэрыялам катлавіны пачалі адтаваць (раскансервоў- 
вацца). Працэс раставання (тэрмакарста) суправаджаўся асядан- 
нем грунтоў і з’яўленнем ва ўтвораных паніжэннях азёр, якія 
існуюць і зараз.

СУЧАСНЫ ЭТАП

Сучасны выгляд рэльеф Бёларусі набыў на працягу галацэну, 
г. зн. за апошнія 10 тыс. гадоў, калі клімат стаў болып цёплым. 
У галацэне працягвалася фарміраванне і ўскладненне рачных 
далін. У азёрах намнажаліся пясчана-гліністыя, затым карбанатныя, 
а ў сучасную эпоху пачалі пераважаць арганічныя асадкі.

У сярэдзіне галацэну (8—5 тыс. гадоў назад) асабліва інтэнсіў- 
на развіваліся балотаўтваральныя працэсы, звязаныя з зарастаннем 
мелкаводных азёр і пад’ёмам узроўню грунтавых вод. На высокіх 
раўнінах у месцах пашырэння рыхлых, багатых вапнай парод 
з’явілася сетка яроў і лагчын. 1х утваралі летнія Дажджавыя і 
веснавыя расталыя воды. На плоскіх водападзелах фарміраваліся 
шматлікія сподкападобныя суфазійныя западзіны. Схілы ўзвышшаў
4. Зак. 1233.

пераўтвараліся пад уздзеяннем вод і гравітацыйных працэсаў.’ 
Пэўную ролю адыграў карст, а на пясчаных нізінах — дзейнасць 
ветру.

У галацэне зямная паверхня зведала невялікія дэфармацыі 
(рухі) пад уздзеяннем тэктанічных фактараў. У выніку змянялася 
канфігурацыя рачных далін, рэчышчаў, узмацнялася дзейнасць, 
эразійных і эолавых працэсаў.

Актыўны ўдзел у пераўтварэнні рэльефу пачаў прымаць чалавек, 
які стварае новыя формы*рэльефу, а таксама прыкметна паскарае 
ход некаторых прыродных працэсаў: плоскасны змыў, выветрыванне, 
утварэнне яроў і інш.

3 карысных выкапняў галацэну важнейшым з’яўляецца торф, 
азёрныя сапрапелі.

ВЫГЛЯД СУЧАСНАГА РЭЛЬЕФУ 
БЕЛАРУСІ

Як ужо адзначалася, тэрыторыя Беларусі знаходзіцца ў заходняй 
частцы Рускай раўніны. Сярэдняя вышыня яе паверхні над узроўнем 
мора — 159 м. -Абсалютныя вышыні вагаюцца ад 346 м (гара 
Дзяржынская на Мінскім узвышшы) да 80 м (у даліне Нёмана ля 
граніцы з Літвой). Большую частку тэрыторыі займаюць раўніны, 
на долю ўзвышшаў прыпадае меігш за адну трэць.

ВАЖНЕЙШЫЯ ТЫПЫ РЭЛЬЕФУ

Асноўны выгляд рэльефу рэспублікі створаны старажытнымі 
геамарфалагічнымі працэсамі — ледавіковымі і водна-ледавіковымі. 
У пасляледавіковы час рэльеф фарміраваўся пад уплывам дзейнасці 
рэк і часовых патокаў, гравітацыйных працэсаў і выветрывання, 
хвалевай дзейнасці ў азёрах, забалочвання, суфозіі, карставых 
праяўленняў, эолавай дзейнасці. Да ліку сучасных рэльефаўтвараль- 
ных фактараў належаць таксама найноўшыя тэктанічныя рухі і 
дзейнасць чалавека. Пералічаныя працэсы садзейнічалі пераўтва- 
рэнню зямной паверхні і стварылі тую разнастайнасць генетычных 
тыпаў рэльефу, з якой мы сустракаемся ў наш час. Сярод асноўных 
тыпаў рэльефу адрозніваюцца наступныя:

I. Ледавіковы (гляцыяльны/,: канцавыя марэны, узгорыста-ма- 
рэнна-азёрныя ўзвышшы, марэнныя раўніны.

II. Водна-ледавіковы (флювіягляцыяльны): нізіны, раўніны водна- 
ледавіковага паходжання.

■ III. Эразійна-акумуляцыйны: даліны рэк, ярава-лагчынныя сі- 
стэмы.

IV. Карстава-суфазійны: западзіны, катлавіны, правалы ў карба- 
натных і лёсападобных пародах.

V. Эолавы: дзюнна-ўзгорыстыя комплексы.
VI. Абразійна-акумуляцыйны (прыбярэжны): берагі разбурэння 

і намнажэння.

Прыпяць

Віцебск

Мал. 9. Геамарфалагічная карта Беларусі: 
’ ~~ спаДзістахвалістыя марэнныя оаЎніны- 7 
віковыя ўтварэнні (канцавыя марэны/ 3 плоскія аХн7лв^ У»аліста-ўзгорыстыя краявыя леда- 
цыяльныя спадэістахвалістыя раўнінь, і нізіны; 5 - р’?"ы'я Лл^м“”" РІ>УНІНЫ ' "ІЗІНЫ: 4 ~ Ф"«»'»™»- 
6 - п^веряні, перакрь,™. л^ал.добнь.мі адк'ладамГу4-^“ /рХГу^ГТ™ ' 

- межь, паазерскага абледзяненн»; 11 _ межы сожскага абладз.нення ~ Ка”Ы;



VII. Гравітацыйны: шлейфы, нішы, тэрасы. , oLiouvi
VIII. Тэхнагенны (антрапагенны): насыпы, кар еры, выем , 

каналы, тэрыконы.
IX Біягенны: балотныя нізіны. „
Першыя два тыпы рэльефу, якія падрабязна Раз^ 

папярэднім раздзеле, адносяцца да рэліктавых - с;аР^ні 
Апе яны захавалі вялікае значэнне ў будове зямноя паверхні.

У рэльефе тэрыторыі рэспублікі, які фарміруецца «а сУяаснь™ 
этапе найбольшую ролю адыгрываюць працэсы і формы, што адносяцца да трэУцягаР тыпу і створаны разбуральная . зб.ральнан 
дзейнасцю цякучых вод.

ВЫНІКІ ДЗЕЙНАСЦІ ЦЯКУЧЫХ ВОД

Вядома, што перамяшчэнне паверхневых вод выклі“аец^а 
гоавітацыі і накіравана зверху ўніз. Так рухаюцца вод ў . 
пэках веснавыхРручаях, у дробных дажджавых струменьчыках 
на развораных гХ. Па меры руху цякучая вадавыконвае раз 
буральную (эразійную) і збіральную (акумуляцыйную) работу 
велічыня якой залежыць ад масы вады і асабліва ад хуткасц 
плыні ? зн ад ухілу. Адным з важнейшых вынікау дзеннасш 
паверхневых вод Аяўляюцца рачныя даліны, якія -перасякаюць 
тэрыторыю Беларусі і ствараюць асаблівоі Далшны. Рэль^о 
сучасных умовах у рачных далінах пераважае бакйвая эрозія 
якая садзейнічае іх пашырэнню, а таксама перанос ^атэрыялу 
намнажэнне алювію ў рэчышчы і на поймах РЭКо Даб 
пачной дзейнасці дастаткова сказаць, што у год за межы рэспуолі 
^ р "кіДВ^^ 8 млн т рэчываў у растворань.м , затслш. 
стане. Усяго ў Беларусі 20.8 ™с. рэк з агульван даужынем 90,6 

Т“СКожная больш ul менш вялікая рака стварала сваю даліву на 
поавяХ доўгага часу. пры гатьш у звохі авледаяненкяу мноня 
даліны’оахавалкя пад ледам, а ў зяохі раетаваняя ледав.ка янЫ 
раскансерваваліея I ўмяшчалі ў сабе патокі расталых в д. •
такіх змяненняў у далінах фарміраваліся рачныя тэрасы, складан пабудаваныяX Па будове рачвой даліны -'Р“"“6 
яе паходжанні, этапах развіцця і напрамку сучасных геамарфа 
лагічных працэсаў.

Дзейнасць часовых дажджавых і расталых в°Д ^ßapae яр.ава- 
лагчынныя сістэмы. Утварэнню гэтых эразжных фоР“ садз^ 
чаюць пароды лёсападобнага складу, значная стромкасць схілау 
а таксама нерацыянальная дзейнасць чалавека: вывядзенне■ ляс 
разворванне стромкіх схілаў, будаунштва дарог і г. Д. ^гульная 
колькасць яроў і лагчын у рэспубліцы перавышае 3_ тыс. 3 іх /0 
актыўна развіваюцца, разбураючы ворыўныя зем?\
ў даўжыню і шырыню штогод на некалькі метрау. Агульная плошча 
зямель, пашкоджаных яравай эрозіяй, каля 14 тыс. км »

На схілах Навагрудскага, Мазырскага узвышшау, уздоуж 
рэк, што перасякаюць Мсціслаўскую, Горацкую, Аршана-Маплеу-

Мал. 10. Схіл яра ў лёсападобных пародах Навагрудскага ўзвышша

скую павышаныя раўніны,даўжыня ярава-лагчынных сістэм дасягае 
3—5 км, а глыбіня 30—40 м (мал. 10). Яры вызначаюцца надта 
стромкімі, амаль вертыкальнымі схіламі, нярэдка яны галінуюцца 
з дапамогай бакавых адвяршкоў. Дно яроў звычайна сухо£, толькі 
ў час моцных дажджбў і раставання снегу па дне цячэ часовы 
ручай. С-хілы, складзеныя сугліністымі лёсападобнымі пародамі, 
нацягваюць вільгаць, робяцца няўстойлівымі, аплываюць, абваль- 
ваюцца, захоўваючы пры гэтым стромкія сценкі. Лагчыны — апош- 
няя стадыя развіцця яроў. Яны вызначаюцца спадзістымі схіламі, 
пакрытымі травяністай і хмызняковай расліннасцю, па дне цячэ 
пастаянны ручай.

«...Позна ўвечары мы прыехалі ў старажытны горад Мсціслаў. 
Нас цікавілі вялікія яры, пра якія мы даўно чулі. Доўга ісці не 
давялося. Вуліца, па якой мы ішлі, раптам абрывалася ў глыбокі 
з зелянінай роў. Стромкая сцяжынка прывяла нас на дно, дзе 
весела цурчаў халаднаваты ручай, акружаны густой травой і 
хмызняком. Гэта была тыповая старажытная лагчына. Прайшоўшы 
да канца лагчыны, мы пераканаліся, што яна ўпадае ў раку Віхру — 
правы прыток Сожа. Падняўшыся па схілу даліны ўверх, мы апыну- 
ліся на краі злёгку хвалістага плато, якое працягнулася да самага 
гарызонту. Паверхня плато зелянела азімымі. Нідзе не было нават 
адзнакі лесу. Пасля вільготнай змрочнай лагчыны тут было асйбліва 
сонечна і цёпла. Але высокі і стромкі схіл ракі быў літаральна 
зрэзаны ярамі. Яны ўтварылі цэлую сістэму, разыходзячыся ад 
галоўнай лагчыны накшталт галін вялікага дрэва».

Працэс росту яроў звязаны з механічным разбурэнйем рыхлых 
лёсападобных парод расталымі і дажджавымі водамі. Пры гэтым 
вяршыня яго рухаецца, падаецца ўверх да водападзелу, штогод 
павялічваючыся па даўжыні на 2—3 і больш метраў. Даўжыня 
яроў дасягае тут 1—2 км, а глыбіня — 20—25 м. Схілы маладых 
яроў настолькі стромкія, што падняцца па іх у час дажджу практычна 
немагчыма. Рухаючыся ўверх па схілу, яры разбураюць агароды 
і палі, падкопваюцца пад гаспадарчыя і жылыя памяшканні. Вясной 
па ярах выносяцца тонкія гліністыя часцінкі — найбольш каштоў- 
ная частка глебы. Нездарма ў народзе яры называюць «вора- 
.гамі» (мал. 11).

3 развіццём эразійна-акумуляцыйнага рэльефу ў геамарфалогіі 
звязана паняцце глыбіні і гушчыні расчлянення. Найбольш значная 
глыбіня расчлянення (ваганне абсалютных адзнак на плошчы ў

Мал. 11. Яры Мазырскага ўзвышша

1 км2) да 50—60 м дарактэрна для ўзвышшаў і павышаных раўнін. 
На водна-ледавіковых раўнінах яна паніжаецца да 10 м, а ў нізінах 
не перавышае 5 м. Гушчыня расчлянення (агульная даўжыня 
эразійнай -сеткі на плошчы ў 1 км2) на нізінах і раўнінах 0,3—0,5 
км/км2, на схілах краявых узвышшаў і паблізу буйных рачных 
далін павялічваецца да 1—3 км/км2 і больш.

Расказваючы аб эразійна-акумуляцыйцым рэльефе, дадзім 
характарыстыку найбольш буйных рачных далін.

Рака Заходняя Дзвіна бЯрэ пачатак з возера Каракіна на 
Валдайскім узвышшы. Яе даўжыня складае 1020 км, у тым ліку 
працягласць на тэрыторыі нашай рэспублікі 328 км. Характэрнай 
асаблівасцю басейна з’яўляецца значная колькасць азёр, на долю 
якіх прыпадае ў сярэднім каля 3 % усяго вадазбору. Плошча 
вадазбору ў межах Рэспублікі Беларусь 33 200 км2. Гушчыня эра- 
зійнай сеткі 0,45 км/км2. Рака амаль на ўсім сваім працягу судна- 
ходная. Даліна мае трапецападобную форму, а на некаторых участ- 
ках (ля пасёлка Руба) — каньёнападобную. Шырыня ў асноўным 
3—4 км, у раёне ўпадання Улы і ў крайняй усходняй частцы 
Беларусі дасягае 10—15 км. Глыбіня ўрэзу змяняецца ад 20—30 м 
да 40—50 м. У будове даліны часцей за ўсё вылучаюцца пойма 
і дзве надпойменныя тэрасы. Рэчышча ракі звілістае, мае шырыню 
100—150’ м. Вышэй Віцебска ў даліне ракі выхады даламітаў 
утвараюць/парогі на працягу 12 км. Пры зліцці з Дзісной таксама 
вылучаецца парожысты ўчастак, створаны скопішчамі буйных 
валуноў, якія ў летні час узвышаюцца над вадой. Заходняя Дзвіна 
вызначаецца даволі высокімі паводкамі дзякуючы значнай глыбіні 
і стромкасці даліны.

Рака Нёман пачынаецца (пад назвай Нёманец) паблізу пасёлка 
Верхні Нёман Уздзенскага раёна Рэспублікі Беларусь. Яе даўжыня 
937 км, у тым ліку на тэрыторыі рэспублікі 459 км. Плошча вадазбору 
беларускага ўчастка ракі 35 000 км . Гушчыня эразійнай сеткі 0,47 
км/км2. Суднаходства пастаяннае ніжэй Гродна, а ў спрыяльныя 
гады таксама на ўчастку ад в. Купіск да г. п. Масты. Шырыня 
даліны ў Беларусі часцей за ўсё 1,5—5 км, аднак сустракаюцца 
асобныя азёрападобныя пашырэнні да 15—20 км (пры ўпаданні 
Заходняй Бярэзіны, Моўчадзі). Ля Мастоў, пры зліцці з Котрай, 
у раёне Гродна адзначаюцца звужэнні даліны да 0,4—0,9 км. 
Глыбіня ўрэзу ў раёне Гродна, дзе даліна мае каньёнападобны 
выгляд, і на адрэзку ад в. Гожа да ракі Чорная Ганьча дасягае 
40 м, тут рака ўтварае скразны ўчастак, перасякаючы Гродзенскае 
ўзвышша (мал. 12).

Для даліны на асобных участках характэрна выразна прыкмет- 
ная асіметрыя, прычым ад вусця Сулы да вусця Заходняй Бярэзіны 
больш высокім з’яўляецца левы бераг, а на месцы ўпадання Бярэ- 
зіны да Моўчадзі — правы, затым да вусця Котры стромкія схілы 
размяшчаюцца па чарзе з абодвух бакоў. Барты даліны часта 
прарэзваюцца ярамі і лагчынамі, асабліва шматлікімі ў межах 
Гродзенскага ўзвышша. У даліне Нёмана вылучаецца серыя тэрас 
(да 10—12), але часцей за ўсё выяўлены пойма і дзве надпоймен-

Мал. 12. Даліна ракі Нёман у раёне г. Гродна

ныя тэрасы. Рэчышча ракі мае шырыню ад 35—90 м да 120— 
150 м.

Рака Заходні Буг бярэ пачатак на заходніх схілах Падольскага 
ўзвышша. Даўжыня — 826 км, у Рэспубліцы Беларусь — 169 км. 
Плошча вадазбору на тэрыторыі Беларусі 10,4 тыс. км2. Шырыня 
даліны 1—3 км (да 7 км і болйш паміж вёскамі Збунін — Прылукі). 
Урэз даліны 5—7 м (да 10 м). Суднаходства ажыццяўляецца 
ад Брэста ўніз па цячэнню. У даліне вылучаюцца пойма і першая 
надпойменная тэраса. Шырыня рэчышча да ўпадання Мухаўца 
вагаецца ад 50—70 м да 130 м, ніжэй павялічваецца да 150— 
200 м.

Рака Днепр бярэ пачатак на Валдайскім узвышшы і праходзіць 
па тэрыторыі Рэспублікі Беларусь сваім верхнім цячэннем. Даўжы- 
ня ракі 2145 км (да стварэння вддасховішчаў — 2285 км), у тым 
ліку на тэрыторыі нашай рэспублікі 700 км. Плошча вадазбору ў 
Беларусі 105 тыс. км2. Гушчыня эразійнай сеткі *0,39 км/км2. На 
ўсім беларускім адрэзку рака суднаходная. Шырыня даліны да 
Шклова 0,5—1,5 км, ніжэй — да 5—10 км, а ў раёне Рэчыцы пры 
зліцці з далінай Сожа — да 30—50 км. Сумесная даліна Дняпра 
і Прыпяці мае яшчэ большыя размеры — да 85 км. Максімальная 
глыбіня ўрэзу (70—80 м) устаноўлена ў раёне Оршы, дзе рака 
перасякае Аршанскае ўзвышша.

У даліне Дняпра вылучаюцца пойма і дзве надпойменныя 
тэрасы. Шырыня рэчышча ля Оршы 80—130 м, Магілёва — 64— 
170 м, Жлобіна — 138—224 м, Рэчыцы — 155—180 м. У 9 км 
вышэй Оршы выхады дэвонскіх парод утвараюць у рэчышчы парогі, 
якія называюцца Кабялякскімі.

Рака Бярэзіна (дняпроўская) — адзіны з буйных вадацёкаў

(даўжыня 613 км), які пачынаецца і канчаецца ў межах Беларусі 
вьТТ^ІГаК1 РазмяшчаюВДа ў забалочаным паніжэнні - на паўднё- 
эразійна^?т/о^ вадазбоРУ 24500 ™2- Гушчыня 

р ннан сеткі 0,35 км/км . Суднаходства магчыма ад в Бполы 
300 мСуУСвярхоўРіадаа5 510 ™ аД/УСЦЯ)' Шьфыня даліны ад 200- 
урэз ад 10-°5 м ла57п °АМ ' бпЛЬШ У СЯРЭДНІМ ' ніжн'м Дячэнні, 
менныя тіпяек, Пп 2°~25 М' Вылучаюааа пойма і дзве надпой- 
СХІЛ часцей

M ПРЭВаГа бераГЭ’ * ТЭрасы — выяўлены
Рэчышча перасякае рэшткавыя азёры (Медзазол, Палік) у 

на рукавы-шырыня р^ьішча ў вярхоуі 15—20 м, ля Беразіно — 60—90 м, ля Бабруйска - 95- 
115 м, у нізоуях — да 150 м.
пачын^ц^Ў 3ІЯ2ЎЛ™ЦЦа буЙНЫМ ЛеВЫМ пРытокам Дняпра. Сож 
648 км(Зк493 ™пя КНа ПОудзень ад Смаленска і, прайшоўшы 493 Беларусі), упадае ў Днепр ля Лоева. Шматлі- 

я прытокі прыносяць у Сож воды 3 плошчы больш чым 42 тыс км2 
па карце Ьеларусі відаць, што рака ўтварае шмат. стпомкіх

aS"; "алрамак Да Сааугарала яш цяча
аЛВ УСХОДУ на захад’ а затым Рэзка паварочвае на поўдзень

Так, ж круты выгін утвораяы ля Гомеля. Выяўляецра.
ДГІ ІЫС' Сох У"маў У Дзісну. а затым крута яавяр-
нуу на захад і стау прытокам Дняпра. Галоўная роля ў гэтых з’явах Р^ХТяТя™ ЗЯМН°Й К?РЫ: пеРь-ДьІЧнаУажываЮц^ тэктанічныя 
S далін вь,каРыст°УваюЦЦа вялікімі рэкамі для ўтварэння 

я С°Жа »^етрычныя. Часцей за ўсё правы бераг стромкі
мі ЛСН йб^3’0™^ Шырокая даліна Ракі Ўтворана некалькімі тэраса- 
аася" е ’ й “ "°“3 "аб'™У 3 Д»»"Ро"
2^пп? ШЬІРЫНІ 5—6 км. Над понман узвышаюцца першая і другая 
надпонмбппыя тэрасы, прычым другая тэраса ўзвышаеццаРУнад 
узроунем вады на 20—22 м. Шырыня рэчышча Сожа у ніжнім 
6™™T5raM Ля Г ГЛЫбІНЯ ~ Да 5-6 М’ а хуткасдь цячэння 
Оолвш як 1,5 М. Ля Гомеля кожную хвіліну, рака праносіць каля

OU м вады. У раене горада Крычава абрывістыя ўступы правага бе- 
рага складзены мелам і мергелем. Ен утварыўся на дне мораў мелаво- 
га перыяду больш чым 200 млн гадоў назад. У адкладах мелу сустра- 
каюцца абломкі крэмнію, што выкарыстоўваўся старажытным чала- 
векам каменнага веку для вырабу прымітыўных прылад працы 
іут жа шмат рэшткаў арганізмаў, якія жылі ў мелавым моры: 
акамянелыя ракавіны белямнітаў, рэшткі шкілетаў марскіх жывёл. 
Мел і мергель выкарыстоўваюцца на Крычаўскім заводзе для вытвор- 
чаеді цэменту і пісчай крэйды. Урэз вар’іруе ад 30-40 м да 
bü—bb м, прычым максімальныя значэнні знаходзяцца ў месцах 
прарыву ракой краявых ледавіковых утварэнняў і выступаў мелавых 
парод ля Крычава, Слаўгарада і інш. Амаль на ўсім працйгу 
характэрна яскрава выяўленая асіметрыя: правы схіл стромкі і 
абрывісты, левы — спадзісты. р '
5. Зак 1233.



Вылучаюцца пойма і дзве надпойменныя тэрасы. Шырыня рэчы- 
шча ад 50—80 м (вышэй Крычава) да 70—100 м (ля Слаўгарада) 
і 120—300 м (ля Гомеля).

Рака Прыпяць пачынаецца на паўночны захад ад г. Ковеля 
Валынскай вобласці Украіны. Даўжыня 761 км (у Рэспубліцы 
Беларусь 500 км), плошча вадазбору на тэрыторыі рэспублікі 
52,7 тыс. км2. Гушчы'ня эразійнай сеткі 0,32 км/км2. Суднаходства 
ажыццяўляецца на ўсім беларускім адрэзку ракі.

Даліна Прыпяці шырокая, у асноўным плоская. Найбольшыя 
размеры яна мае на ўчастку ад вусця Піны да вусця Гарыні, 
дзе сумесная даліна з найбольш буйнымі прытокамі дасягае 70— 
75 км. Схілы, апрача раёна Мазыра, выяўлены слаба, спадзіста 
пераходзяць у прылеглыя азёрна-алювіяльную і водна-ледавіковую 
раўніны. Урэз у асноўным складае 15—22 м.

Вылучаюцца пойма і дзве надпойменныя тэрасы. Рэчышча ін- 
тэнсіўна меандрыруе (становіцца звілістым). Яго шырыня вагаецца 
ад 40 м у вярхоўі да 175 м ля Турава, да 350 м ля Мазыра і да 
4—5 км пры ўпаданні ў Кіеўскае вадасховішча.

Такія галоўныя асаблівасці сучаснага рэльефу, якія фарміруюцца 
пад уплывам дзейнасці пастаянных і часовых лінейных вадацёкаў. 
Аднак гэтым не абмяжоўваецца рэльефаўтваральная дзейнасць 
вады, таму што значнае пераўтварэнне зямной паверхні звязваецца 
і з часовымі плоскаснымі патокамі, якія ўзнікаюць на незамацава- 
ных і слабазамацаваных расліннасцю схілах пры раставанні снегу 
і моцных дажджах.

Плоскаснае змыванне назіраецца пры стромкасці паверхні ад 
1° і больш. На ўзвышшах яно ў сярэднім складае 2—4 мм/год. 
Максімальныя велічыні зносу (вымераныя і разлічаныя) могуць 
дасягаць 4—8 мм/год. Інтэнсіўнасць гэтых працэсаў залежыць ад 
кліматычных і марфаметрычных асаблівасцей, віду сельскагаспа- 
дарчых угоддзяў, папярэдняй агратэхнічнай апрацоўкі і інш. 
3 улікам таго, што хуткасць аднаўлення гумусіраванага пласта не 
перавышае 1—2 мм, неабходна прызнаць, што праяўленне гэтага 
працэсу абумоўлівае шырокае развіццё глебавай эрозіі (тэрыторыя 
з вуглом нахілу ад Г і больш у Рэспубліцы Беларусь складае 
каля 2/3 усёй плошчы).

Праяўленне плоскаснай эрозіі абумовіла змяншэнне першапа- 
чатковай вышыні ўзвышшаў паўднёвай Беларусі на 15—20 м, а ў 
паўночнай частцы — на 3—5 м, пры гэтым ля падножжаў утвары- 
ліся шлейфы адкладаў магутнасцю 2—3 м (да 4—5 м). Схілавыя 
эразійныя працэсы таксама спрыяюць змяненню рэжыму вадацёкаў 
і вадаёмаў, запаўненню азёрных катлавін, вадасховішчаў, намна- 
жэнню алювію.

ГРАВІТАЦЫЙНЫ РЭЛЬЕФ

3 ліку іншых сучасных геамарфалагічных фактараў паўсюдна 
на тэрыторыі Рэспублікі Беларусь назіраюцца гравітацыйныя пра- 
цэсы. 1х найбольш прыкметныя праяўленні (абвалы, восыпы, 
чп



апоўзні) знаходзяцца на стромкіх схілах (20—25° і больш), але 
у цэлым маюць абмежаванае пашырэнне і звязаны з абрывістымі 
берагамі рэк, яроў, лагчын, кар’ераў. Больш шырока назіраецца 
з ява крыпа, ці масавага павольнага ссоўвання матэрыялу на схілах, 
якое праяўляецца ў выглядзе апаўзанняў верхняй часткі грунту пад 
уплывам перыядычнага замярзання і раставання, увільгатнення і 
высыхання. Гэтыя працэсы назіраюцца ўжо на схілах стромкасцю 
3-5 . Пры стромкасці 10-20° хуткасці спаўзання матэрыялу 
складаюць да 50—70 мм, а ў перамяшчэнне ўцягваецца пласт 
магутнасцю да 50 см.

На тэрыторыі Беларусі зарэгістраваны таксама такі від эразійна- 
гравітацыйных працэсаў, як селі, дакладней селепадобныя патокі, 
калі магут^ымі расталымі і дажджавымі патокамі выносяцца рыхлыя 
пароды, якія ўтвараюць конусы вынасу. Яны назіраюцца ў раёнах 
нанбольшых перападаў вышынь, распаўсюджання лёсападобных 
адкладау і ярава-лагчынных сістэм (Навагрудскае ўзвышша Ма- 
зырская града, Магілёўская раўніна). У працэсе праходжання 
аднаго селепадобнага патоку могуць знішчацца ўчасткі раллі 
заносяуца вуліцы і асобныя дамы. Так, вядомы' факт, калі пасля 
ліуня у саугасе «Чавускі» Магілёўскай вобласці для ачысткі вуліц 
давялося ужываць бульдозер, а ля в. Галузы на працягу некалькіх 
гадзін з аднаго яра было вынесена 3 тыс. м3 грунту.

ЭОЛАВЫЯ ЎТЯАРЭННІ

Даволі інтэнсіўна на тэрыторыі Беларусі праяўляецца эолавая 
эрозія і ак.умуляцыя. Найбольш характэрныя гэтыя працэсы для 
Палесся і іншых пясчаных нізін. У цэлым жа ў Беларусі яны 
пашыраны на 1,5 % тэрыторыі. Перавяванню адкладаў ветрам 
спрыяе легкі механічны састаў, суцэльная разворанасць, арыенці- 
роука палёў па напрамку пераважаючых вятроў, значная сіла 
ветру, нераўнамерны рэжым увільгатнення, асушальная мелія- 
рацыя.

Пры назіраемых у Беларусі пыльных бурах з гектара ўгоддзяў 
зносіцца да 10—15 т грунту і больш. У працэсе эолавай дзейнасці 
фарміруюцца палі перавяваемых пяскоў, змытых глебаў, узгорыста- 
градавы і дзюнны рэльеф. Вышыня эолавых форм у асноўным 
складае 5 15 м, даўжыня да 1—2 км, а часам узнікаюць ланцугі 
працягласцю да 10—12 км.

Да вынікаў геалагічнай дзейнасці ветру неабходна таксама 
аднесці „ даволі значныя па плошчы платападобныя . раўніны 
ўсходняй Беларусі, складзеныя лёсападобнымі пародамі, а таксама 
покрывы гэтых адкладаў на марэнных раўнінах і краявых узвышшах 
у іншых частках рэспублікі.

КАРСТ I СУФОЗІЯ

У раёнах пашырэння лёсападобных адкладаў, якія займаюць 
схілы ўзвышшаў і высокіх раўнін цэнтральнай часткі і поўдня



рэспублікі, вялікае рэльефаўтваральнае значэнне маюць працэсы 
суфозіі. Гэта з’ява звязана з вышчалочваннем (растварэннем) 
карбанатаў-вапнякоў, якімі багатыя гэтыя пароды. Вышчалочван- 
не і вымыванне ў карбанатных пародах выклікае прасяданне 
верхніх грунтоў і ўтварэнне шматлікіх сподкападобных западзін. 
Іх дыяметр дасягае некалькіх сот метраў, а глыбіні звычайна не 
перавышаюць 1—2 м. Летам на плоскіх паверхнях раўнін (Аршана- 
Магілёўскай, Горацкай, Мсціслаўскай і інш.) суфазійныя западзіны 
добра вылучаюцца густой травяніста-хмызняковай расліннасцю на 
фоне развораных палёў. Вясной западзіны доўга запоўнены раста- 
лай вадой, маленькія сподкі азёр перашкаджаюць веснавым палявым 
раёотам, гаму што на некаторых участках раллі іх колькасць 
дасягае 100 на 1 км2.

Далёка не кожны жыхар Беларусі ведае аб распаўсюджанні 
на яе тэрыторыі карставых працэсаў, г. зн. розных варонак і 
катлавін, звязаных з вышчалочваннем вапнякоў, што ляжаць на 
невялікай глыбіні пад пластом чацвярцічных адкладаў або сустра- 
каюцца амаль на паверхні. У сухім гарачым клімаце карставыя 
з’явы выклікаюць утварэнне пячор і глыбокіх калодзежаў, у 
вілыотным клімаце Беларусі карставыя формы маюць выгляд катла- 
він, некаторыя з якіх заняты азёрамі. Такія катлавіны сустракаюцца 
на Палессі (азёры Вулька, Соміна і інш.). Іх глыбіня дасягае 25 м, 
што не ўласціва Палессю. Характар катлавін варонкападобны, 
тыповы для карставых азёр.

СЛЯДЫ ХВАЛЕПРЫБОЙНАЙ ДЗЕЙНАСЦІ

Адносна невялікае распаўсюджанне атрымалі ў Беларусі формы 
рэльефу, утвораныя дзейнасцю хваль. Іх праяўленне характэрна 
для вялікіх азёр і вадасховішчаў. Ля берагоў возера Нарач або 
Вілейскага вадасховішча сіла прыбойнай хвалі стварае як акумуля- 
цыйныя, так і эразійныя (абразійныя) формы (мал. 13). Да першых 
адносяцца пясчаныя і галечнікавыя пляжы, косы, прыбярэжныя 
валы. Яны ўтвараюцца ў выніку пераносу рыхлага матэрыялу з 
боку абразійных участкаў, дзе фарміруюцца стромкія, вертыкальныя 
берагі. Велізарныя валуны, вымытыя з марэны, ствараюць па краях 
берага маляўнічыя скопішчы розных горных парод, здалёк прыне- 
сеных ледавіком.

Расказваючы аб сучасных фактарах пераўтварэння рэльефу, 
нельга не адзначыць працэсы нівеліравання паверхні за кошт 
зарастання і забалочвання азёр, торфаўтварэння ў нізінных раёнах, 
запаўнення мелкаводных азёр спецыфічнымі адкладамі — сапра- 
пелямі.

АКТЫУНАСЦЬ ЗЯМНЫХ НЕТРАЎ

Нягледзячы на тое што тэрыторыя Беларусі размешчана на 
стабільнай у тэктанічных адносінах Усходне-Еўрапейскай платформе,

Мал. 13. Абразійны бераг возера Нарач

пэўную ролю ў змяненні яе паверхні адыгрываюць тэктанічныя 
працэсы. Іх інтэнсіўнасць ацэньваецца прыкладна ад —2 да +2 
мм/год. Хоць уздоўж ліній разломаў за кароткія прамежкі часу 
зрушванні дасягаюць 20—30 мм/год.

Навейшыя тэктанічныя зрухі ствараюць у зямной паверхні 
невялікія падняцці, апусканні, перагіны, якія хоць і не прыводзяць 
да значнай перабудовы рэльефу, тым не менш робяць уплыў на 
развіццё рачной сеткі, балот, эолавых працэсаў, карсту і г. д. 
Комплексныя работы, выкананыя на тэрыторыі Палесся, паказалі, 
што ў працэсе навейшых зрухаў сфарміравана каля 300 невялікіх 
дадатных структур, якія маюць круглявую або выцягнутую форму, 
размерам 5—20 км. Зарэгістраваны ў Беларусі і землетрасенні 
сілай да 4—5 балаў, а па гістарычных даных нават да 6—7 балаў.

ЧАЛАВЕК ПЕРАУТВАРАЕ ЗЯМЛЮ

Сучасны чалавек так інтэнсіўна ўздзейнічае на зямную паверхню, 
што вынікі яго дзейнасці можна супаставіць з геалагічнымі працэса- 
мі. Пры аналізе рэльефаўтваральнай ролі чалавека выяўляюцца 
два тыпы форм. Першы з іх — прыродна-антрапагенны — абумоў- 
лены ўплывам людзей на натуральны ход прыродных працэсаў 
(рост яроў, абвалы і восыпы, узмацненне суфазійных і карставых 
прасадак, плоскасны змыў, забалочванне, развяванне пяскоў і 
асушанага торфу, змяненне канфігурацыі азёрных катлавін і рачных 
рэчышчаў, селеўтварэнне і г. д.). З’яўленне форм другога тыпу 
цалкам звязана з дзейнасцю чалавека. У літаратуры яны атры- 
малі назву тэхнаморф, а іх комплекс — тэхнагеннага рэльефу.

Пераважная частка тэхнагеннага рэльефу была створана мэта- 
накіравана, невялікая ж яго доля з’явілася як пабочны вынік

Мал. 14. Салігорскія тэрыконы

пры вырашэнні гаспадарчых і іншых задач. У працэсе чалавечай 
дзейнасці тэхнаморфы ўтвараюцца пры насыпанні грунтоў, здабы- 
ванні горных парод адкрытым спосабам, прасадцы паверхні пасля 
здабычы пахаваных пакладаў мінеральнай сыравіны (у Беларусі 
да іх адносяцца нафта, каменная і калійныя солі, падземныя воды), 
знішчэнні прыродных няроўнасцей, пераўтварэнні дадатных і 
адмоўных форм натуральнага рэльефу і г. д. Уся разнастайнасць 
тэхнаморф, што ўзнікаюць пры гэтым, зводзіцца да трох груп: 
дадатных, адмоўных няроўнасцей і таксама плоскіх паверх- 
няў.

Сярод дадатных форм плаціны, дамбы, валы і дарожныя насыпы 
маюць выразную арыенціроўку. Ва ўмовах перасечанага рэльефу 
Беларускай грады і Паазер’я такія тэхнаморфы, як правіла, вызна- 
чаюцца меншай працягласцю, у той час як на Палессі яны часта 
цягнуцца на многія кіламетры. Шырыня лінейна выцягнутых збу- 
даванняў звычайна не перавышае 7—12 м, зрэдку дасягаючы не- 
калькіх дзесяткаў метраў. Іх вышыня ў большасці складае 3—10 м, 
хоць можа таксама вымярацца некалькімі дзесяткамі метраў у 
межах урэзаных далін і надта перасечанага рэльефу.

Адвалы (тэрыконы), гарадзішчы і курганы, за невялікім выклю- 
чэннем, параўнаўча ізаметрычныя. Самыя вялікія і распаўсюджа- 
ныя з іх — адвалы, якія фарміруюцца пры здабычы карысных 
выкапняў (мал. 14). Іх вышыня ў большасці не перавышае 10— 
15 м, але можа дасягаць 20—35 м і нават больш (адвалы Салігорскіх 
калійных камбінатаў да 100 м).

Старажытныя гарадзішчы (звыш 1 тыс.), якія захаваліся да гэта- 

га часу, звычайна маюць плошчу 0,1—0,7 га. Гэта пераўтвораныя 
чалавекам высокія ярыстыя берагі рэк (мысавыя гарадзішчы), 
адасобленыя стромкасхільныя дадатныя формы рэльефу (узгоркавыя 
гарадзішчы), лакальныя павышаныя ўчасткі сярод балот(балотныя 
гарадзішчы). Вышыня такіх тэхнаморф у асноўным прадвызна- 
чаецца расчлянёнасцю зыходнага рэльефу. У комплекс гарадзішча 
звычайна ўваходзяць валы, равы і г. д. На тэрыторыі Беларусі 
зарэгістравана больш як 6 тыс. курганных могільнікаў (вышыня 
ад некалькіх дэцыметраў да 10—20 м, дыяметр ад 3 да 100 м). 
Да ліку найноўшых станоўчых тэхнагенных форм адносяцца ме- 
марыяльныя курганы ў гонар перамогі ў Вялікай Айчыннай вайне 
(вышыня да 15—35 м). '

Адной з самых характэрных адмоўных форм тэхнагеннага рэлье- 
фу з’яўляюцца кар’еры. У Беларусі толькі пры распрацоўцы міне- 
ральных будаўнічых матэрыялаў і іншых нярудных карысных выкап- 
няў парушана звыш 20 тыс. га зямель. Найбольш буйныя кар’еры 
знаходзяцца ў ваколіцах г. Гродна, Ваўкавыска, Мінска, Віцебска, 
Крычава, Клімавіч, г. п. Капыля, Мікашэвіч і інш. (мал. 15). 
Тут плошча выемак можа перавышаць 100—200 га, а глыбіня 
дасягаць 15—40 м і больш. Самым глыбокім з’яўляецца кар’ер па 
здабычы будаўнічага каменя ля Мікашэвіч, які ўжо зараз дасягнуў 
прыкладна 100 м і ў перспектыве пройдзе ў нетры да 200 м і 
ахопіць плошчу амаль 800 га.

У Беларусі створаны дзесяткі вадасховішчаў і сотні сажалак. Да 
найбольш буйных з іх адносяцца Вілейскае- (плошча 75 км2), За- 
слаўскае (31,1 км2), Чырвонаслабодскае (23,6 км2), Салігорскае 
(23,1 км2), Любанскае (22,5 км2), Чыгірынскае (21,1 км2) вада- 
сховішчы і інш. Тлыбіня гэтых вадаёмаў ля плацін дасягае 5—8 м.

Мал. 15. Крычаўскі мелавы кар’ер, пераўтвораны ў вадасховішча

35



У бліжэйшыя два дзесяцігоддзі колькасць вадасховішчаў павя- 
лічыцца.

Шырокае распаўсюджанне атрымалі меліярацыйныя збудаванні і 
каналы. Іх працягласць вымяраецца сотнямі тысяч кіламетраў, a 
глыбіня ў асноўным складае 1—3 м. Найбольш значнымі каналамі 
з’яўляюцца Дняпроўска-Бугскі (110 км), Агінскі (50,5 км), Аўгу- 
стоўскі (22 км на тэрыторыі Беларусі), Бярэзінскі (8 км), а таксама 
Вілейска-Мінская водная сістэма, злучальны канал якой мае даўжы- 
ню 62 км. На Радашковіцкім участку Мінскага ўзвышша канал 
перасякае водападзел.

Дарожныя выемкі ствараюцца з мэтай згладжвання н'атуральных 
няроўнасцей рэльефу на шляху аўтамабільных і чыгуначных трас 
і болыд часта сустракаюцца на ўчастках надта перасечанага 
рэльефу Беларускай грады і Паазер’я. Звычайна працягласць 
урэзаных тэхнаморф вымяраецца сотнямі метраў, а глыбіня не 
перавышае 10—15 м.

Прасадкі тэхнагеннага паходжання пачалі фарміравацца параў- 
наўча нядаўна. Яны паяўляюцца на плошчах падземнай распра- 
цоўкі калійных солей Старобінскага радовішча (Салігорскі раён), 
нафтавых пакладаў (Рэчыцкі раён), буйных водазабораў. Самыя 
прыкметныя з прасадак устаноўлены ля г. Салігорска, дзе іх глыбіня 
дасягае 3,5 м. На найбольш нізкіх участках развіваюцца працэсы 
забалочвання. Амплітуда асядання над радовішчамі нафты, якія 
эксплуатуюцца, пакуль што вымяраецца нязначнымі велічынямі, 
таму што гэтыя паклады параўнаўча нядаўна распрацоўваюцца, 
а хуткасць апускання набліжаецца да 10 мм/год.

Стварэнне плоскіх паверхняў суправаджае вертыкальную плані- 
роўку і добраўпарадкаванне мясцовасці. 3 гэтай мэтай праводзіцца 
зразанне няроўнасцей першапачатковага рэльефу, павышэнне ад- 
знак за кошт насыпных і намыўных грунтоў. Звычайна такое 
павышэнне вымяраецца некалькімі метрамі, рэдка дасягае 6—10 м. 
Яно часцей за ўсё выкарыстоўваецца ва ўмовах выраўненай і 
забалочанай тэрыторыі Беларускага Палесся пры грамадзянскім 
і прамысловым будаўніцтве.

Уся сукупнасць форм тэхнагеннага рэльефу займае каля 5 % 
плошчы Беларусі. 3 гэтай колькасці амаль палова прыпадае на 
гарады і іншыя населеныя пункты. Звыш тысячы квадратных кіла- 
метраў складае плошча, адведзеная пад дарогі, амаль столькі ж 
пад меліярацыйныя і іншыя каналы. Некалькі соцень квадратных 
кіламетраў закялі кар’еры. Арыенціровачна аб характары рэльефа- 
ўтваральнай дзейнасці чалавека можна меркаваць па агульнаму 
аб’ёму перамешчаных на розную адлегласць грунтоў.

Пераўтварэнне тэрыторыі Беларусі пад уплывам гаспадарчай 
дзейнасці вельмі нераўнамернае. Больш за ўсё зменены ўзвышшы 
і грады, тэрыторыі, на якіх пашыраны лёсападобныя адклады, 
некаторыя рачныя даліны і тарфянікі, а таксама плошчы паблізу 
населеных пунктаў, радовішчаў карысных выкапняў, якія рас'працоў- 
ваюцца, буйных інжынерных збудаванняў і прамысловых прад- 
прыемстваў.

Прыведзеныя даныя сведчаць аб тым, што зямная паверхня ў 
межах Беларусі падвяргаецца даволі разнастайнаму і інтэнсіўнаму 
ўздзеянню сучасных прыродных і тэхнагенных працэсаў і ўвесь час 
змяняецца.

РЭЛЬЕФ — ЭКАЛАГІЧНЫ ФАКТАР

Цяпер, шаноўны чытач, мы ўжо ведаем аб рэльефе нашай 
рэспублікі і аб тым уплыве, які на яго фарміраванне робіць 
дзейнасць чалавека. Адначасова існуе і адваротнае ўздзеянне рэлье- 
фу на жыццё чалавека, прычым яно можа быць як станоўчым, 
так і адмоўным. На глебавай карце, напрыклад, яскрава відаць, 
што найбольш разворанымі і асвоенымі ў Беларусі з’яўляюцца 
ўзвышшы і павышаныя раўніны, асабліва ў вобласці сожскага 
абледзянення. Нізіны ж, наадварот, вызначаюцца невысокімі паказ- 
чыкамі разворанасці і высокім працэнтам лясістасці.

Такім чынам, разам з кліматам, водамі, глебамі рэльеф адносіцца 
да ліку важнейшых экалагічных фактараў. Прыкладам могуць быць 
значна развораныя ўзвышшы Паазер’я. Адметная асаблівасць 
рэльефу выяўляецца тут у частай змене дадатных і адмоўных 
форм: узгоркаў, міжузгоркавых паніжэнняў, забалочаных упадзін, 
азёрных катлавін. Пры невялікіх (звычайна ніжэй 250 м) абсалют- 
ных вышынях адносныя перавышэнні вяршын^ узгоркаў над узроў- 
нем азёр дасягаюць 40—50 м, а вуглы нахілу да 25°. Расчля- 
нёнасць рэльефу падкрэсліваецца значным паказчыкам узгорыстасці. 
Колькасць вяршынь узгоркаў на плошчы ў 1 га дасягае 
20—25.

Асаблівасць будовы рэльефу абумоўлівае драбнаконтурнасць 
сельскагаспадарчых угоддзяў і складанасць іх апрацоўкі. Сярэдні 
размер раллі тут усяго 5,0 га, а паш і сенажацей — не больш за 
1—2 га. Значная стромкасць схілаў садзейнічае эрозіі глебаў і 
ўтварэнню шкілетных, камяністых іх разнавіднасцей. Адзначаныя 
неспрыяльныя экалагічныя паказчыкі выявіліся здаўна ў пераважан- 
ні хутарскога тыпу рассялення і нізкай шчыльнасці сельскага на- 
сельніцтва, якая не перавышае 10—12 чалавек на квадратны кіла- 
метр. Асабліва яскрава ўплыў рэльефу адбіваецца на буйных 
камавых участках з пашырэннем малаўрадлівых пясчаных глебаў. 
Плошча раллі, напрыклад, у Расонскім раёне ўсяго 12—15 %, a 
шчыльнасць насельніцтва каля 9 чалавек на квадратны кіламетр.

Разам з неспрыяльнымі ўмовамі ўзгорыста-марэнна-азёрны рэль- 
еф мае і станоўчыя экалагічныя рысы. Своеасаблівасць і маляў- 
нічасць, густая сетка азёр і ўзгоркаў спрыяюць арганізацыі курорт- 
ных і турыстычных цэнтраў, вылучэнню геолага-геамарфалагічных 
помнікаў. Высокія адкрытыя вяршыні ўзгоркаў зручныя для бу- 
даўніцтва ветраных млыноў, а глыбокія паніжэнні — для невялікіх 
вадасховішчаў.

Падобныя ўмовы характэрныя таксама і для ўзвышшаў цэнтраль- 
най часткі рэспублікі. Найбольш высокія водападзельныя ўчасткі 
маюць буйнаўзгорысты, градавы рэльеф, на які «насаджаны» 

пясчаныя камы. Такі рэльеф можна сустрэць на Лагойскім, Плешча- 
ніцкім, Івянецкім, Валожынскім, Радашковіцкім участках Мінскага 
ўзвышша. На фоне развораных схілаў і міжградавых паніжэнняў 
гэтыя ўчасткі выдзяляюцца змытымі глебамі, значнымі ляснымі 
масівамі, рэдкімі населенымі пунктамі. Разам з тым высокія, 
пакрытыя лесам часткі ўзвышшаў вызначаюцца своеасаблівасцю, 
маляўнічасцю ландшафту і шырока выкарыстоўваюцца для ад- 
пачынку.

Павышаныя раўніны, складзеныя марэннымі і лёсападобнымі 
пародамі, вызначаюцца найбольш спрыяльнымі ўмовамі для вядзен- 
ня сельскай гаспадаркі. Гэта Аршана-Магілёўская, Горацка- 
Мсціслаўская, Слуцкая і іншыя раўніны. Характар рэльефу і 
глебаў дазваляюць разворваць значныя плошчы. Сярэдняя плошча 
ворных участкаў звычайна 25—27 га, а шчыльнасць сельскага 
насельніцтва больш за 25 чалавек на квадратны кіламетр. Асаблі- 
васці будовы зямной паверхні садзейнічалі развіццю на такіх тэры- 
торыях сельскай гаспадаркі. Пад раллёй занята 50—60 % плошчы, 
а пад лесам — менш як 20 %. Дзейнасць чалавека мае тут і 
адмоўныя рысы, таму што абумоўлівае ўзмацненне працэсаў суфозіі 
і ўтварэння яроў.

Найменш асвоены на тэрыторыі Беларусі азёрна-ледавіковыя і 
водна-ледавіковыя нізіны, якія маюць высокі працэнт забалочанасці 
і лясоў (да 60 %). Гэта выклікана характарам рэльефу, блізкім 
да паверхні заляганнем грунтавых вод, неурадлівымі пясчанымі 
глебамі. Асваенне такіх тэрыторый патрабуе меліярацыйных мера- 
прыемстваў, стварэння акультураных глебаў, захавання вялікіх 
верхавых балот — журавіннікаў. Такія мерапрыемствы шырока 
праводзяцца на тэрыторыі Палесся.

Расказваючы аб рэльефе, нельга не адзначыць яго ўплыву 
на архітэктурныя ансамблі буйных гарадоў. Немагчыма не звярнуць 
увагі на размяшчэнне горада Гомеля, самая маляўнічая частка 
якога займае ўчастак высокага абрывістага правага схілу даліны 
ракі Сож. Левы бераг пойменны, шырокія прыбярэжныя пляжы 
выкарыстоўваюцца для адпачынку насельніцтва, воддаль цямнее 
паласа лесу на надпойменнай тэрасе. Па такому ж плану размешча- 
ны горад Магілёў на Дняпры. Высокая частка (верхні горад) 
Мінска будавалася таксама на ўзгорку пры зліцці рэк Свіслачы і 
Нямігі.

ГЕАМАРФ АЛАГІЧНЫЯ ВОБЛАСЦІ 
I РАЕНЫ

Вы ўжо ведаеце, што асноўныя рысы.рэльефу Беларусі сфармі- 
раваны ў ледавіковыя эпохі, а ў далейшым зямная паверхня толькі 
крыху пераўтваралася пад уздзеяннем прыродных, а ў самы апошні 
час і тэхнагенных фактараў. У розных частках рэспублікі рэльеф 
мае неаднолькавы ўзрост. У адпаведнасці з гэтым спецыялісты 
вылучаюць чатыры геамарфалагічныя вобласц^ці зоны. На поўначы 
ў межах Паазер’я пашыраны найбольш малады ледавіковы рэльеф 

апошняга абледзянення; у цэнтры — больш старажытны дэнуда- 
ваны рэльеф сожскага абледзянення займае ўзвышшы Беларускай 
грады і раўніны Перадпалесся; у паўднёвай частцы рэспублікі — 
Беларускім Палессі —- фарміраванн€ рэльефу звязана з дзейнасцю 
старажытнага дняпроўскага абледзянення. Кожная вылучаная зона 
ўключае ўзвышшы, раўніны, нізіны, розныя па шэрагу адзнак. 
Гэта дало магчымасць падзяліць тэрыторыю Беларусі на некалькі 
геамарфалагічных раёнаў.

Перш чым пачаць апісанне геамарфалагічных абласцей і раёнаў, 
прапануем чытачу перасекчы Беларусь па двух напрамках: з 
поўначы на поўдзень і з захаду на ўсход. Гэта можна зрабіць 
у час" турысцкіх паходаў, але можна «падарожнічаць» і па 
фізічнан карце рэспублікі.

ЗМЯЖННЕ РЭЛЬЕФУ У НАПРАМКУ 
3 ПОЎНАЧЫ НА ПОЎДЗЕНЬ

Мерыдыянальны маршрут, які праходзіць з поўначы на поўдзень 
прыкладна па 27° усходняй даўгаты, перасякае ўсе геамарфалагіч- 
ныя вобласці рэспублікі: Беларускае Паазер’е, Беларускую граду, 
раўніны Перадпалесся, Палессе. Агульная даўжыня па прамой 
складае 400 км. Для зручнасці па маршруту будуць указвацца 
важныя прыродныя і населёныя пункты на адлегласці да 10 км у 
бок ад асноўнай лініі. Маршрут лепш за ўсё пачынаць з раённага 
цэнтра Браслаў, да якога лёгка дабрацца па чыгунцы Мінск — 
Друя або аўтобуснымі рэйсамі непасрэдна з Мінска.

Браслаў знаходзіцца ў цэнтры аднайменнага ўзвышша паазерска- 
га узросту. Браслаўская канцова-марэнная града з’яўляецца часткай 
усходняй галіны вялікага краявога ледавіковага ўтварэння _  
Балтыйскай грады, выцягнутай амаль на 500 км цераз Прыбалтый- 
скія рэспублікі. Маладым узростам узвышша тлумачыцца значная 
азернасць краю, што дазваляе аднесці яго рэльеф да ўзгорыста- 
марэнна-азёрнага juny. 3 Браслава мэтазгодна праехаць лодачным 
маршрутам на поўнач і перасекчы водны лабірынт азёр Струста — 
Снуды. Па дарозе лёгка трапіць і ў азёры Неспіш, Недрава, Поцех. 
Зрабіушы прыпынак на паўночна-ўсходнім канцы возера Снуды 
можна прайсці невялікі перашыек да найбольш глыбокіх азёр’ 
Ьраслаўскай сістэмы — Валасо Паўночны і Валасо Паўднёвы 
якія размешчаны на тэрыторыі заказніка «Міжазёрны». Уздоўж’ 
берагоў Снуды і Поцех працягнулася сістэма град, пакрытых 
лесам.

Горад Браслаў раскінуўся на паўночным беразе возера Дрывя- 
ты найбольш вялізнага вадаёма з усёй сістэмы. Размяшчэнне 
горада надта маляўнічае: яго крутыя, рознага малюнка вуліцы 
выцягнуліся на схілах высокіх камавых узгоркаў уздоўж возера 
або перпендыкулярна яго берагавой лініі. Ускраінныя небрукаваныя 
завулкі пакрыты пяском, а дзё-нідзе ляжаць буйныя валуны. Не- 
вялікія ўчасткі лесу паблізу горада таксама прымеркаваны да 
камаў, а слаістыя пяскі, што складаюць іх, можна разгледзець у

Мал. 16. Над возерам Снуды

бліжэйшых кар’ерах. Асаблівую цікавасць на гэтым участку маршру- 
та маюць азёрныя катлавіны падпруднага, эварзійнага, складанага 
тыпаў. Часцей за ўсё яны вызначаюцца разнастайным малюнкам 
берагоў, стромкімі зрэзанымі схіламі. На некаторых азёрах узвы- 
шаюцца марэнныя астравы, якія робяць яшчэ больш прывабным 
ландшафт. Толькі на возеры Снуды іх 16 (мал. 16).

Браслаўскае ўзвышша (абсалютная вышыня да 200 м) перасякае 
рака Друя — адзіная водная артэрыя, якая дрэніруе тут азёры. 
Яна бярэ пачатак з возера Дрывяты і вельмі павольна цячэ ў 
плоскай забалочанай даліне працягласцю 52 км і, выцякаючы з 
возера Недрава, упадае ў Заходнюю Дзвіну. Друя перагароджана 
невысокай плацінай, якая трымае ўзровень азёр на пэўнай 
вышыні. Пры ўпаданні ў Заходнюю Дзвіну Друя змяняе выгляд 
даліны. Яна прыкметна паглыбляецца, а на схілах добра выяўлена 
надпойменная тэраса.

Пры пераходзе ад Браслаўскага ўзвышша ў суседнюю Дзіснен- 
скую нізіну назіраецца прыкметны ўступ, які быў высокім берагам 
Полацкага прЬіледавіковага вадаёма. Гэта частка маршрута вызна- 
чаецца пераважаннем роўнай або злёгку хвалістай паверхні. Тут 
многа сасновых і змешаных лясоў, а ў паніжэннях — балот. Азёры 
захаваліся ў найбольш нізкіх месцах. Яны мелкаводныя рэшткавыя, 
але даюць, як і балоты, пачатак невялікім рэчкам, што ўпадаюць 
у Янку, Дзісну і іншыя прытокі Заходняй{Дзвіны. На захад ад асноў- 
най лініі маршрута выцягнута з поўначы на поўдзень вялікае 

Богінскае возера. Яно звязана ракой Дрысвятай з аднайменным 
возерам, якое знаходзіцца на граніцы Беларусі і Літвы.

У цэнтры нізіны працякае рака Дзісна — самы значны на 
нашай тэрыторыі левы прыток Заходняй Дзвіны. Яе даліна даволі 
глыбока ўрэзана ў магутныя стужкавыя гліны, якія назапасіліся 
ў найбольш глыбокіх месцах старажытнага Полацкага возера. 
У навакольных лясах можна сустрэць зарослыя сасной пясчаныя 
дзюны.

Далей на поўдзень у напрамку да г. Паставы рэльеф паката 
падымаецца да Пастаўскай марэннай раўніны. Паверхня становіцца 
спадзістахвалістай, а паблізу шматлікіх азёр — узгорыстай, больш 
разнастайнай. Цераз горад працякае невялікая рака Мядзелка. Ад 
г. Паставы зноў пачынаецца пад’ём. Маршрут праходзіць па аднаму 
з маляўнічых раёнаў Паазер’я — Свянцянскіх канцова-марэнных 
градах, выцягнутых з захаду на ўсход паралельна Браслаўскім 
градам. Рэльеф рэзка змяняецца, робіцца буйнаўзгорыстым. Вяршы- 
ні купалападобных узгоркаў-камаў часта пакрыты лесам, а ля 
падножжа ўпрыгожаны скопішчам буйных рознакаляровых валуноў. 
Асноўная частка тэрыторыі занята раллёй, выганамі, сенажацямі. 
На гэтым участку маршрута шмат добрых дарог, таму варта спыніц- 
ца і зрабіць некалькі пешых пераходаў.

Найбольшую цікавасць з пункту гледжання рэльефу і ландшафту 
маюць прыазёрныя ўчасткі, асабліва група азёр, якая знаходзіцца 
па дарозе ад г. Паставы на поўдзень да возера Нарач. Асабліва 
маляўнічыя ландшафты звязаны з сістэмай невялікіх эварзійных 
азёр — Світа, Світка, Варанец, Расохі, Светлае і іншых, глыбіня 
якіх дасягае 25—30 м. Паралельна ім у агульнай катлавіне раз- 
мешчаны лагчынавыя азёры: Доўжа, Глодава, Лотвіны, Воўчын. 
Уся азёрная сістэма выцягнута з поўначы на поўдзень у межах 
донна-марэннага ландшафту ледавіковага языка, паўднёвы канец 
якога ўпіраўся ў схіл Свянцянскіх град.

Буйнаўзгорысты рэльеф канцова-марэнных град робіцца больш 
разнастайным таксама катлавінамі падпрудных азёр. Да дарогі 
Паставы — Мядзел падыходзіць усходні бераг аднаго з буйных 
азёр рэспублікі — Мядзел (15,4 км2), яго максімальная глыбіня 
каля 25 м. Авальную ў цэлым катлавіну ўпрыгожваюць шматлікія 
астравы (самы буйны востраў Замак ), залівы і мысы. Уздоўж 
паўднёвага берага доўгай касой цягнецца озавая града. Яна працяг- 
ваецца ў возера ланцугом дробных пясчаных астравоў. У паўноч- 
най частцы возера пачынаецца невялікая чыстая рака Мядзелка, 
якая злучае сістэму пералічаных азёр, што ляжаць на поўнач па 
цячэнню.

3 эварзійных катлавін найбольш цікавая чаша возера Рудакова, 
размешчанага на поўдзень ад Мядзела. Глыбіня яго невялікай 
круглявай катлавіны дасягае 29 м пры плошчы ўсяго 0,23 км2. 
Сваю назву «рудое» яно атрымала дзякуючы распаўсюджанню 
ранняй вясной пад лёдам мікраскапічных водарасцей, якія ўтвараюць 
скопішчы і згусткі чырвонага колеру. Летам водарасці знікаюць 
і вада становіцца чыстай і празрыстай.

Рухаючыся далей на поўдзень, падарожнік перасякае Паўночна- 
Нарачанскую граду і трапляе ў краіну Нарачанскіх азёр. Найбольш 
буйныя тры: «Беларускае мора» — Нарач (плошча каля 80 км2), 
Мястра (13 км2) і Баторына (6 км2). Яны ўтвараюць адзіную 
сістэму, у якой вышэй за ўсіх ляжыць мелкаводнае возера Баторына. 
Яно злучаецца напаўзарослай пратокай з возерам Мястра, з якога 
кароткая рака Скема цячэ ў возера Нарач. 3 паўночнага канца 
возера Нарач сярод зялёных лугоў выцякае ціхая рака Нарачанка, 
якая нясе свае воды ў раку Вілію.

Нарач — возера сярэдняй глыбіні: максімальная — каля 25 м, 
а сярэдняя — 9 м. Гэта самае празрыстае возера ў рэспубліцы' 
Зімой дно відаць да 10—12 м, а летам празрыстасць дасягае 
7 9 м. Аднак, як і многія іншыя прыродныя аб’екты рэспублікі, 
гэта возера моцна змянілася ў горшы бок пад уплывам гаспадарчай 
дзейнасці і густой сеткі курортных і аздараўленчых устаноў, за 
кошт якіх насельніцтва курортнага пасёлка Нарач і бліжэйшых 
вёсак у летні перыяд павялічваецца ў некалькі разоў.

Падпрудная катлавіна возера Нарач складаецца з двух кругля- 
вых плёсаў — Малога і Вялікага, раздзеленых доўгай пясчана- 
камяністай касой. Уздоўж паўночнага берага цягнецца высокая 
града ўзгоркаў — Паўночна-Нарачанская града, паўднёвы бераг 
больш спадзісты, абмежаваны Паўднёва-Нарачанскай градой. Пры- 
бярэжная паласа возера вабіць пясчанымі пляжамі. Паўночныя 
берагі (абразійныя) вызначаюцца стромкасцю, а таксама скопішча- 
мі валуноў, аб якія з шумам разбіваюцца хвалі прыбою.

Далей маршрут праходзіць цераз вялікую Нарачана-Вілейскую 
нізіну. Яна складзена пясчанымі адкладамі прыледавіковага возера 
і ледавіковых патокаў паазерскага ледавіка. Роўная паверхня 
нізіны часта парушаецца невысокімі падняццямі — марэннымі 
астравамі, а таксама скопішчамі дзюнна-ўзгорыстых пяскоў. У 
раёне г. Вілейкі маршрут перасякае даліну ракі Віліі і праходзіць 
па беразе самага вялікага ў Беларусі Вілейскага вадасховішча 
плошчай каля 75 км2.

Вілія — адна зўуйных рэк Беларусі — пачынаецца на паўночных 
схілах Мінскага ўзвышша. Рака як бы «правісае» на поўдзень, 
падкрэсліваючы з поўначы распаўсюджанне ўзвышшаў сожскага 
абледзянення. Да г. Вілейкі даліна адносна слаба ўрэзана, ніжэй 
па цячэнню, за межамі вадасховішча, рака ўтварае глыбокую 
даліну з маляўнічымі тэрасамі, зарослымі сасновым лесам. Ніжэй 
г. Смаргоні даліна становіцца выразна віднай і ўключае то шырокія, 
то вузкія ўчасткі ў месцах перасячэння ўзвышша. Калі ехаць па 
чыгунцы ад г. Вілейкі на поўдзень да г. Маладзечна, то шлях 
праходзіць побач з лініяй маршрута. У геамарфалагічных адносінах 
гэты невялікі ўчастак цікавы тым, што пасля вялікай нізіны мы 
апынуліся на паўночных адгор’ях Беларускай грады. Пераход гэты 
мае характар прыкметнага ўступу, які лёгка ўбачыць у раёне 
чыгуначнай станцыі Уша. Высокія марэнныя грады ўвенчаны тут 
купалападобнымі камамі, пакрытымі лесам, што стварае ўражанне 
нізкагор’я.
42



Лінія маршрута перасякае адзін з самых высокіх участкаў МінсKa
ra ўзвышша, да якога прымеркаваны Чарнаморска-Балтыйскі водапа- 
дзел. У раёне гары Маяк буйнаўзгорысты рэльеф расчлянёны глы- 
бокімі вузкімі паніжэннямі, у якіх блізка адзін да другога размешча- 
ны вытокі ракі Свіслач, што цячэ на поўдзень, а таксама Іліі з 
Рыбчанкай, прытока Віліі. Гэтыя геамарфалагічныя асаблівасці 
садзейнічалі пабудове злучальнага канала Вілейска-Мінскай воднай 
сістэмы. Перакідванне вод з Вілейскага вадасховішча ў Заслаўскае 
ажыццяўляецца пры дапамозе 5 помпавых станцый і 4 труба- 
праводаў у раёне г. п. Радашковічы.

Далей на поўдзень на адлегласці каля 100 км маршрут прахо- 
дзіць па Мінскаму ўзвышшу. Для геамарфолага кідаюцца ў вочы 
адрозненні яго ад узвышшаў Паазер’я. Вышыні над узроўнем мора 
тут значна большыя, і ад Нарачана-Вілейскай нізіны яны павяліч- 
ваюцца ступенямі. У цэнтральнай частцы рэльеф уяўляе сабой 
спалучэнне буйных купалападобных узгоркаў і спадзістых паніжэн- 
няў, што раздзяляюць іх. Часцей за ўсё гэтыя паніжэнні з’яўляюцца 
лагчынамі сцёку расталых ледавіковых вод. У адрозненне ад марэн- 
ных узгоркаў яны складзены пяском з галькай. Узвышшы сожскага 
ўзросту не маюць «жывых» азёрных катлавін, але глыбокае расчля- 
ненне, разнастайнасць форм, значныя вышыні робяць іх прывабнымі 
для турыста (мал. 17). Найбольш глыбокія лагчыны сцёку расталых 
ледавіковых вод занятыя добра распрацаванымі рачнымі далінамі 
з адной-дзвюма тэрасамі на схілах. Гэтыя рэкі і спусцілі ледавіко- 
выя азёры, якія тут існавалі ў муравінскую (мікулінскую) між-

Мал. 17. Расчлянёны рэльеф сожскага ўзросту



ледавіковую эпоху. На месцы спушчаных азёр захаваліся тарфяныя 
балоты, зарослыя забалочаным лесам і хмызняком. Калі такую 
старажытную азёрную катлавіну ачысціць ад торфу, расліннасці 
і запоўніць вадой, то яна зноў ператворыцца ў возера, толькі 
называцца будзе вадасховішчам. Менавіта такім чынам з’явілася 
Заслаўскае вадасховішча ў басейне ракі Свіслачы, якая калісьці 
спусціла тут возера. Для напаўнення вадой вадасховішча на рацэ 
Свіслачы ў раёне станцыі Ждановічы была пабудавана невысокая 
плаціна.

Пасля раёна гары Маяк лінія маршрута перасякае вярхоўе 
ракі Іслач, якая, злучаючыся з Бярэзінай (нёманскай), з’яўляецца 
адным з буйных на нашай тэрыторыі прытокаў Нёмана.

Дарога зноў падымаецца ўгору. Вакол спадзістыя ўзгоркі, 
плаўныя паніжэнні, пераважанне развораных палёў. Мы набліжаей- 
ся да вышэйшага пункта Беларусі — гары Дзяржынскай. У адрознен- 
не ад гары Маяк яна мае спадзістую шырокую вяршыню і плоскія 
схілы. Толькі драўляная карункавая фігура трыангуляцыйнага 
пункта дапамагае дакладна вызначыць яе месцазнаходжанне. 
Паўднёвыя схілы Мінскага ўзвышша развораны не толькі з прычыны 
спадзістага рэльефу, але і дзякуючы распаўсюджанню маламагут- 
ных лёсападобных адкладаў, багатых вапнай, што паляпшае ўрад- 
лівасць глебаў. Разам з тым у гэтай частцы ўзвышша раскіданы 
неглыбокія яры, якія прыносяць значную шкоду сельскай гаспадар- 
цы. На плоскіх водападзельных участках кідаюцца ў вочы круглявыя 
сподкападобныя западзіны суфазійнага паходжання.

На ўчастку маршрута цераз Мінскае ўзвышша цікавымі з’яў- 
ляюцца шматлікія кар’еры па здабычы будаўнічых матэрыялаў. На 
іх схілах можна бачыць будову марэнных узгоркаў, слаістыя пяскі 
камаў і складана пабудаваныя складкі і лускі — гляцыядыслакацыі. 
У асобных кар’ерах доўгі час ішлі распрацоўкі вапнякоў. Карбанат- 
ныя адклады тут прынесены ледавіком у выглядзе велізарных 
глыбаў — адорвеняў. Найболыв глыбокія кар’еры запоўніліся 
грунтавымі водамі і набылі выгляд азёр з чыстай блакітнай 
вадой.

На поўдзень ад Мінскага ўзвышша шырокія прасторы займаюць 
раўніны, складзеныя водна-ледавіковымі адкладамі. Тут шмат лясоў, 
у глыбіні якіх хаваюцца забалочаныя паніжэнні і вытокі шматлікіх 
рэчак, у тым ліку вытокі Нёмана. Гэтыя месцы з’яўляюцца радзімай 
народнага паэта Беларусі Якуба Коласа. Нёману, бяскрайнім лясам, 
чыстым рэчкам прысвечаны найбольш паэтычныя творы паэта.

Цяпер на поўдзень да самага Палесся маршрут праходзіць па 
Стаўбцоўскай раўніне, затым Капыльскай канцова-марэннай градзе. 
Паверхня іх спадзістахвалістая і дробнаўзгорыстая, разворана і 
добра відаць з акна аўтобуса абб чыгункі.

Усё ніжэй становяцца абсалютныя адзнакі рэльефу, больш 
павольна цякуць на поўдзень рэкі — прытокі Прыпяці. На фізічных 
картах Палеская нізіна — апошні этап нашага маршрута — цалкам 
пакрыта значкамі балот. I сапраўды велізарныя тэрыторыі нізіны 
займалі Прыпяцкія балоты, яшчэ некалькі дзесяткаў гадоў таму 

назад слаба асвоеныя, непраходныя. У многіх месцах адзінымі 
«сухімі» месцамі, на якіх звычайна будаваліся вёскі, былі пясчаныя 
ўзгоркі-дзюны, іншы раз у форме паўмесяца. Дзюны звычайна 
пакрытыя сухімі сасновымі лясамі. Даліны рэк на нізіне вызначаюцца 
плоскімі берагамі і шырокімі поймамі. Калі паспрабаваць- пера- 
секчы такую даліну, то можна сустрэць шматлікія старыцы, зарос- 
лыя воднымі раслінамі. Сучаснае Палессе значна змяніла свой 
выгляд у сувязі з меліярацыяй. Новымі антрапагеннымі формамі 
рэльефу з’яўляюцца меліярацыйныя каналы, сажалкі, польдэры, 
г. зн. участкі асушанай поймы Прыпяці, адгароджаныя дамбамі 
(насыпамі) ад асноўнага рэчышча.

Ад станцыі Лунінец па чыгунцы можна лёгка даехаць да станцыі 
Мікашэвічы. Тут знаходзіцца самы вялікі ў Беларусі кар’ер па 
здабычы гранітаў і дыярытаў, якія выкарыстоўваюцца ў будаў- 
ніцтве.

ЗМЯНЕННЕ РЭЛЬЕФУ У НАПРАМКУ 
3 ЗАХАДУ НА ЎСХОД

Другі маршрут, па якому мы прапануем здзейсніць падарожжа, 
праходзіць па паралелі 53°30' паўночнай шыраты. Працягласць 
маршрута па прамой складае 550 км, аднак, улічваючы адхіленні, 
даўжыня шляху значна павялічваецца і частку яго мэтазгодна 
праехаць аўтобусам або па чыгунцы.

Пачатковым пунктам маршрута на захадзе лепш з.а ўсё выбраць 
г. Гродна. Ен размешчаны на абодвух баках адной з буйных 
водных артэрый — рацэ Нёман. У прыгараднай зоне рака перасякае 
канцова-марэннае Гродзенскае ўзвышша (максімальная вышыня 
247 &/), утвараючы глыбока ўрэзаную скразную даліну. Будову 
ўзвышша, якое канчаткова сфарміравалася ў паазерскі і сожскі 
час, зручна разгледзець у бліжэйшых кар’ерах, на стромкіх участках 
даліны і ў ярах. Тут можна бачыць змятыя ў складкі адклады, 
слаі, якія залягаюць у выглядзе складана пабудаваных лусак, 
буйныя мелавыя адорвені.

Далей на ўсход лінія маршрута праходзіць па вялікай Нёманскай 
нізіне азёрна-водна-лёдавіковага паходжання. Паверхня нізіны 
плоскахвалістая, пад глебай залягаюць пясчаныя і гліністыя адкла- 
ды. Шматлікія рэкі і рэчкі — прытокі Нёмана — перасякаюць 
яе роўную паверхню. У даліне Нёмана выдзяляецца серыя над- 
пойменных тэрас, ускладненых невысокімі дзюнамі і старажытнымі 
старыцамі. Сучасныя старыцы ўпрыгожваюць пойму ракі.

Апошнім пунктам заходняй часткі маршрута з’яўляецца горад 
Навагрудак, размешчаны ў цэнтры Навагрудскага ўзвышша, якое 
з’яўляецца канцавой марэнай сожскага ледавіка і адрозніваецца 
кампактнай формай і значнымі вышынямі. Водападзельная частка 
ўзвышша мае ўзгорысты, а часам платападобны характар. Тут 
у круглявай катлавіне карставага паходжання ляжыць маляўнічае 
возера Свіцязь (плошча 2,24 км2), апетае ў паэме Адама Міцкевіча 
«Свіцязянка».

У адрозненне ад цэнтра ўзвышша схілы яго, асабліва ўсходні, 
літаральна зрыты ярамі і лагчынамі глыбінёй 30—40 м. Тыповымі 
з’яўляюцца такёама шматлікія лагчыны сцёку расталых ледавіковых 
вод, што спускаюцца ў бок далін рэк Моўчадзь і Сэрвач. На 
схілах яроў лёгка ўбачыць будову лёсападобных суглінкаў і марэн, 
што гТадсцілаюць іх.

Вось як выглядае Навагрудскае ўзвышша ў вачах ’даследчыка. 
Пераехаўшы раку Сэрвач, паблізу Карэліч, пасля трыццацікіламет- 
ровага раўніннага шляху раптам наперадзе заўважаеш нешта 
падобнае на цёмную сцяну. Спачатку яе памылкова прымаеш за 
велізарную чорную хмару, але вось яна пачынае набываць выразныя 
контуры, і ўсім становіцца ясна — гэта горы. Дарожныя знакі 
ўсё часцей папярэджваюць: «Небяспечны паварот», «Круты спуск». 
Так мы сустракаемся з Навагрудскім узвышшам. Яно самае вялікае 
на захадзе Беларусі. Яго плошча — 3550 км2, самая высокая 
кропка — 323 м (гара Замкавая на паўночны захад ад Навагрудка).

Будову ўзвышша вызначыла гісторыя яго геалагічнага развіцця. 
Выступ старажытнага крышталічнага ф^ндамента Беларускай антэ- 
клізы, перакрыты тоўшчай меза-кайназойскіх асадкавых парод, 
затрымліваў прасоўванне старажытных ледавікоў. У выніку сфармі- 
раваўся комплекс марэнных утварэнняў магутнасцю да 300 м. У су- 
часным рэльефе Навагрудскага ўзвышша сканцэнтраваны тыповыя 
рысы прыроды ўзгорыста-марэнных узвышшаў Беларускай грады. 
Градава-ўзгорыстыя павышэнні і буйныя купалападобныя ўзгоркі 
найбольш характэрныя ў цэнтры ўзвышша і на поўдзень ад г. п. Дзят- 
лава. Адносныя перавышэнні паверхні тут'дасягаюць 30—60 м. 
На большай частцы ўзвышша распаўсюджаны ўзгорыста-марэнны 
дэнудаваны .рэльеф з максімальнымі вышынямі 280—250 м. Тут 
больш разворанасці, мала лясоў. Усходні схіл узвышша пакрыты 
пластом пылаватых лёсападобных парод магутнасцю 3—5 м, якія лёг- 
ка разбураюцца і размываюцца веснавымі і дажджав'ымі водамі. 
У гэтым прычына ўтварэння актыўных разгалінаваных яроў з 
хуткасцю росту да 3 м у год. Выраўненыя платападобныя вода- 
падзелы спалучаюцца з глыбокімі ярамі і лагчынамі даўжынёй да 
5 км. Амаль 90 % плошчы тут разворана, і гэта выклікае неабход- 
насць барацьбы з яравай эрозіяй за захаванне ўрадлівасці глебаў.

Наступная частка маршрута ад Навагрудка да Магілёва прахо- 
дзіць па вялікай Цэнтральна-Бярэзінскай раўніне, якая мае шмат 
рэк і рэчак, лясоў і балот. Гэту вялікую тэрыторыю лепш перасекчы 
па чыгунцы Навагрудак — Баранавічы — Слуцк, Асіповічы — 
Магілёў або аўтобусам, спыняючыся на загадзя выбраных пунктах 
для невялікіх маршрутаў. Горад Магілёў маляўніча размешчаны 
на правым высокім беразе Дняпра. Левы бераг ракі пойменны, 
лугавы. У паніжэннях паміж пясчанымі грывамі хаваюцца звілістыя, 
серпападобныя старыя азёры, зарослыя разнастайнымі воднымі 
раслінамі.

Апошні, усходні, участак маршрута можна ажыццявіць па чаты- 
рох напрамках: з Магілёва на Оршу, Горкі, Мсціслаў і Крычаў.

Агульнай адметнай асаблівасцю гэтага ўчастка з’яўляецца распаў- 
сюджанне лёсападобных суглінкаў, якія перакрываюць марэнныя 
адклады. Раўніннасць рэльефу парушаецца глыбокімі рачнымі 
далінамі і ярава-лагчыннымі сістэмамі. На водападзелах мноства 
невялікіх суфазійных западзін.

Кожны з чатырох напрамкаў маршрута мае свае асаблівасці. 
Аршанскі ўчастак цікавы далінай Дняпра. Рака тут цячэ ў глыбокай 
вузкай даліне («шчоках»). Вядомасць атрымалі «Кабялякскія паро- 
гі», дзе цячэнне асабліва хуткае. Раён г. Горкі вызначаецца плоска- 
хвалістай паверхняй лёсавай раўніны, якую робяць разнастайнай 
шматлікія западзіны. Ранняй вясной яны ператвараюцца ў незлічо- 
ныя круглявыя азярцы, а летам зарастаюць хмызняком і лугавой 
расліннасцю. Урадлівыя глебы на лёсавых пародах садзейнічалі 
развіццю сельскай гаспадаркі, высечцы лясоў на водападзелах. 
Яшчэ ў канцы XIX стагоддзя ў Горках была адкрыта Беларуская 
сельскагаспадарчая акадэмія.

Раён старажытнага горада Мсціслава — найбольш высокі ў 
гэтай мясцовасці да 233 м над узроунем мора. Ен размешчаны 
на крутым беразе ракі Віхры — правага прытока Сожа. У глыбокай 
даліне Віхры агаляюцца палева-жоўтыя лёсы, чырвона-бурая Mapa- 
Ha, а пад ёй светлыя пласты мелавых парод. Адметнай рысай 
ваколіц Мсціслава з’яўляюцца глыбокія з вертыкальнымі схіламі 
яры, падобныя на вузкія сырыя горныя цясніны. У горадзе нельга 
не заўважыць высокі ўзгорак, акружаны ровам. Гэта гістарычнае 
ядро горада — Замкавая гара.

Горад Крычаў размешчаны на беразе ракі Сож. Марэнныя 
адклады ляжаць тут на пародах мелавога ўзросту, якія паўсюдна 
агаляюцца ў даліне ракі і шматлікіх кар’ерах. У іх здабываюць 
вапняк і мел для Крычаўскага цэментнага завода. У найбольш 
глыбокім кар’еры ўтварылася возера з чыстай блакітнай вадой. 
Асабліва цікавая даліна Сожа. Стромкі высокі правы бераг рэзка 
адрозніваецца ад левага — нізкага, лугавога. Шырыня поймы 
левага берага перавышае кіламетр і заканчваецца надпойменнай 
тэрасай, пакрытай лесам.

Завяршыўшы падарожжа, у апошняй частцы нашай кнігі, пярой- 
дзем да кароткага апісання геамарфалагічных абласцей і раёнаў.

АЗЕРНЫ КРАЙ

Гэта геамарфалагічная вобласць вызначаецца шырокім распаў- 
сюджаннем азёрна-ледавіковых нізін і раўнін, азёрных катлавін 
і краявога ледавіковага рэльефу паазерскага ўзросту.

Паверхня ў цэлым мае катлавінападобную форму, прычым па- 
вышаныя краі створаны ледавіковымі градамі і ўзвышшамі. Паўднё- 
вая граніца вобласці ў цэлым супадае з канцавой мяжой распаў- 
сюджання апошняга ледавіковага покрыва.

Абсалютныя адзнакі ў цэнтральнай частцы Беларускага Паазер’я 
вар’іруюць пераважна ў інтэрвале 120—160 м, па далінах рэк 

47



яны паніжаюцца да 100—125 м. Крыху больш павышанай з яўляецца 
ўсходняя частка, дзе пераважаюць адзнакі больш за 150 м і толькі 
невялікія ўчасткі ўздоўж Заходняй Дзвіны і Лучосы прымеркаваны 
да яруса 125—150 м. Краявыя грады і ўз^ышшы, як правіла, 
дасягаюць 200—260 м над узроўнем мора, а на Віцебскім узвыш- 
шы — амаль 300 м.
Асноўныя рэкі і азёры

Тэрыторыя Беларускага Паазер’я дрэніруецца густой сеткай 
рэк, якія належаць басейнам Заходняі?Дзвіны і Нёмана і будова 
далін якіх была апісана вышэй. Сярод іншых найболыл буйных 
вадацёкаў неабходна адзначыць прытокі Заходняй Дзвіны Обаль, 
Дрысу, Сар'янку, Лучосу, Улу, Ушачу і Дзісну, а таксама Вілію — 
правы прыток Нёмана. Рачныя даліны маладыя, вузкія і глыбокія. 
Іх шырыня звычайна 0,5—2 км і толькі ў нізоўях Дрысы і ў 
Віліі павялічваецца да 5,5 км. У далінах часцей за„ ўсё выяўлены 
пойма і першая надпойменная тэраса, у нізоўях найбольш буйных 
рэк з’яўляецца другая надпойменная тэраса. У даліне Віліі выяўлены 
чатыры надпойменныя тэрасы. У рэчышчах рэк нярэдка сустракаюц- 
ца парогі, утвораныя часцей за ўсё скопішчамі валуноў, а ў даліне 
Сар’янкі ля в. Каматы — дэвонскімі пародамі.

Выключную маляўнічасць Беларускаму Паазер’ю надаюць шмат- 
лікія азёры. Іх налічваецца каля 4 тысяч, прычым часта азёрныя 
вадаёмы ўтвараюць значныя скопішчы. Так, шырокую вядомасць 
атрымалі Нарачанская, Браслаўская, Ушацкая і іншыя групы 
азёр (мал. 18). Катлавіны іх маюць разнастайнае паходжанне 
(падпруднае, лагчыннае, калдобіннае, тэрмакарставае, эварзійнае 
і складанае) і дасягаюць максімальных для Беларусі размераў 
(па плошчы і глыбіні).

Мал. 18. Ландшафт у Азёрным краі

Самым вялікім возерам Беларусі з’яўляецца Нарач. Яно ж атры- 
мала найболыную вядомасць як самы прыгожы вадаём рэспублікі. 
Яго даўжыня 12,8 км, шырыня 9,8 км. Катлавіна возера падпруд- 
нага тыпу, схілы часта стромкія, асабліва паўночныя, вышынёй да 
45—50 м над урэзам вады. У возера ўдаецца доўгая каса (паўвост- 
раў Наносы), якая дзеліць катлавіну на больш глыбокія паўднёва- 
ўсходні і паўночна-заходні плёсы. Дно пясчанае, часам камяністае, 
у глыбокай частцы выслана карбанатным сапрапелем. У берагавой 
зоне выдзяляюцца дзве сістэмы валоў, раздзеленых паніжэннем 
шырынёй каля 25 м. Берагавыя валы складзены пяском, галькай, 
бітай ракавінкай, вышыня ix 1 —1,5 м, даўжыня 300—400 м, шыры- 
ня 20—25 м. Развіты дзве азёрныя тэрасы: ніжняя акумуляцыйная 
вышынёй 1,5—2 м і шырынёй 70—100 м і больш высокая цо- 
кальная, у аснове якой залягаюць марэнныя супесі або ледавікова- 
азёрныя гліны. Шырыня тэрасы каля 100 м, вышыня 10—12 м.

На захад ад возера Нарач у басейне ракі Страчы знаходзіцца 
самая маляўнічая група Балдуцкіх азёр (Балдук, Глубля, Глубель- 
ка Ячмянец, Мёртвае, Імшарац) агульнай плошчай 1,5 км~. Азёры 
знаходзяцца ў глыбокіх лагчынах або катлавінах сярод камавых уз- 
горкаў і озавых град з адноснымі вышынямі 25—30 м. Возера Балдук 
мае даўжыню 2 км, шырыню да 0,7 км, яго максімальная глыбіня 
40 м, сярэдняя 15,3 м. Усе яны размешчаны ў межах ландшафтнага 
заказніка «Блакітныя азёры».

Вылучаецца сваёй прыгажосцю таксама група Браслаўскіх азёр 
агульнай плошчай 113,2 км2. Найбольш буйныя з іх Дрывяты, 

Снуды, Струста, Валасо Паўночны і Паўднёвы, Недрава і інш. 
Азёры злучаны шматлікімі невялікімі рэкамі, ручаямі, пратокамі, 
агульная даўжыня якіх перавышае 300 км. Самым глыбокім з’яў- 
ляецца возера Валасо Паўднёвы (40,4 м). Уздоўж заходняга 
берага возера Валасо Паўночны ўтварыліся тры берагавыя валы, 
найбольш старажытны з якіх размешчаны на 20—50 м ад урэзу 
вады і мае вышыню 3—4 м. Размяшчэнне азёр Валасо на тэрыторыі 
заказніка «Міжазёрны» садзейнічае іх захаванню.

Да ліку буйнейшых вадаёмаў рэспублікі адносяцца азёры Асвей- 
скае, Лукомскае і Нешчарда. Катлавіна возера Асвейскага мае 
плошчу 52,8 км2, даўжыню 11,4 км, шырыню да 7,8 км, максімальную 
глыбіню 7,5 м. Катлавіна падпруднага тыпу выцягнута з паўночнага 
захаду на паўднёвы ўсход, паўночныя схілы вышынёй 1—2 м спа- 
дзістыя, паўднёвыя — стромкія вышынёй 12—15 м. На захадзе і 
поўначы да возера прымыкае забалочаная нізіна.

Возера Лукомскае (Лукамль) мае плошчу 36,7 км2, даўжыню 
10,4 км, шырыню да 6,5 км, максімальную глыбіню 11,5 м, сярэд- 
нюю — 6,6 м, вышыня схілаў ад 3 да 15 м, берагі спадзістыя. 
Есць шэраг водмелей, 5 астравоў, дно пясчана-гліністае, тарфя- 
ністае, на глыбіні выслана сапрапелем. Воды возера выкарыстоўвае 
Лукомская ДРЭС.

Возера Нешчарда мае плошчу 27,4 км2. Даўжыня возера 11,9 км, 
максімальная шырыня 4,6 км, сярэдняя — 2,3 км, найболывая 
глыбіня 7,6 м, сярэдняя — 2,6 м. Катлавіна складаецца з паў- 

ночнага і паўднёвага плёсаў, злучаных вузкай неглыбокай пратокай.
Адным з найбольш цікавых з’яўляецца возера Доўгае, размешча- 

нае ў басейне ракі Шошы. Яго плошча 2,6 км2, даўжыня 6,1 км, 
максімальная шырыня 0,7 км. Гэта самае глыбокае«озера ў Белару- 
сі — 53,6 м, сярэдняя глыбіня 16,6 м. Катлавінд возера лагчыннага 
тыпу, выпрацавана ў марэнных супесях і суглінках, схілы стромкія 
вышынёй 25—30 м, берагі пясчана-галечныя. Вылучаюцца два 
глыбокія плёсы, раздзеленыя падняццем дна. Самыя глыбокія 
часткі возера высланы чорнымі гляямі. Значныя глыбіні і выцяг- 
нутая форма з’явіліся падставай называць возера Доўгае «Бела- 
рускім Байкалам». Унікальнае возера аб’яўлена заказнікам, аднак 
яго экалагічны стан прыкметна пагоршыўся.

Галоўныя ўзвышшы

Апрача азёр, асаблівую маляўнічасць рэльефу надаюць шырока 
распаўсюджаныя формы краявога ледавіко'вага рэльефу — грады 
і ўзгоркі, якія групуюцца ў тры ланцугі. На самай поўначы рэспуб- 
лікі праходзіць Браслаўская паласа краявога рэльефу, якая на 
ўсходзе прадстаўлена Гарадокскім узвышшам-, найбольш павышаная 
частка якога знаходзіцца на вышыні 255 м над узроўнем мора. 
Асноўнай катэгорыяй рэльефу гэтага раёна з’яўляюцца градава- 
ўзгорыстыя ўтварэнні з адноснымі вышынямі да 25—30 м. Грады 
маюць стромкія схілы, выпуклыя вяршыні і субмерыдыянальную 
арыенціроўку. Да апісаных краявых комплексаў прымыкаюць участ- 
кі ўзгорыстага рэльефу, камы. Характэрным з’яўляецца вялікая 
колькасць ледавіковых лагчын, частка якіх занята азёрамі (Чарнова, 
Кашо, Заронаўскае і інш.). Наступны фрагмент Браслаўскай пала- 
сь' Т„учаётак У раёне возеРа Нешчарда з абсалютнымі вышынямі 
да 220 м. Рэльеф гэтага раёна разнастайны. Характэрнымі з’яўляюц- 
ца камавыя ўзгоркі вышынёй да 15—20 м, градава-ўзгорыстыя 
краявыя формы, глыбокія калдобінныя ледавіковыя лагчыны з 
рэшткавымі азёрамі.

Завяршаюць Браслаўскую паласу Асвейская града, якая ўяўляе 
сабой буйны ка^мавы масіў, што ўзвышаецца на 30—35 м над 
паверхняй аднайменнага^ возера, і краявыя ўтварэнні Браслаўскіх 
грао. Наверхня Браслаўскага ўзвышша мае вышыні да 210 м, 
утворана сістэмай град, раздзеленых марэннымі або ледавікова- 
азернымі раўнінамі і нізінамі. Шырокае распаўсюджанне маюць 
камавыя узгоркі і масівы, значная колькасць "азёр падпруднага 
Дрывяты Рычы), лагчыннага (Обаль, Укля і інш.), эварзійнага 

(Валасо Паўдневы) паходжання. Браслаўская паласа краявых 
утварэнняў узнікла ў нядаўнім геалагічным мінулым — 17—18 тыс 
гадоў таму назад.

Больш * на поўдзень размешчана Віцебская паласа краявых 
утварэнняў, якая ўключае Віцебскае і Ветрынскае ўзвышшы, Свян- 
цянскія грады. Найбольш грандыёзныя формы прымеркаваны да 
заходняй і ўсходняй частак гэтай паласы. Для Віцебскага ўзвышша 
характэрна платападобная водападзельная Паверхня з абсалютнымі 

вышынямі да 295 м. У заходняй частцы ўзвышша развіты ўзгорыста- 
градавыя масівы з катлавінамі тэрмакарставых азёр.

Свянцянскія грады маюць форму дугі, звернутай выпуклым 
бокам на поўдзень. Усходняя іх частка мае сістэму град, якія 
адзначаюць прасоўванне краю ледавіка. Найбольш выразна выяў- 
лена Паўночна-Нарачанская града, якая складаецца з асобйых 
узгорыста-градавых масіваў з абсалютнымі вышынямі да 230 м і 
адноснымі перавышэннямі да 10—20 м. Заходняя частка гэтага 
раёна прадстаўлена Мядзельскім комплексам, які складаецца такса- 
ма з серыі град. Адносная вышыня іх 10—15 м, грады выцягнуты 
з паўночнага захаду на паўднёвы ўсход. На лініі краявых утварэнняў 
Віцебскай паласы ледавіковае покрыва знаходзілася каля 16 тыс. 
гадоў таму назад.

I нарэшце, па паўднёвай мяжы Паазер’я вылучаюцца краявыя 
ўтварэнні Аршанскай паласы, якія адзначаюць мяжу апошняга 
(паазерскага) абледзянення. Па асаблівасцях рэльефу, геалагічнай 
будовы і ўмоў утварэння Аршанская паласа краявых утварэнняў 
падзяляецца на дзве часткі. Усходняя частка — Высакоўская, 
Лукомская, Лепельская, Паўднёва-Нарачанская, Свірская, Астравец- 
кая грады іўзвышшы — характарызуецца шырокім распаўсюджан- 
нем марЗнных адкладаў з вялікай колькасцю валуноў і глыбаў 
крышталічных парод, дэвонскіх даламітаў. Тут шырока развіты 
напорныя краявыя ўтварэнні. Заходняя частка ўключае Азерскую 
дугу, паўночную ўскраіну Гродзенскага ўзвышша і мае ў асноўным 
узгорысты камавы рэльеф з вялікай колькасцю тэрмакарставых 
западзін. Узгоркі вызначаюцца выразнымі конусападобнымі абрыса- 
мі, вышыня іх ад 5—7 да 10—15 м. Камавыя масівы ўзніклі ў выніку 
раставання вялікіх палёў «мёртвага» лёду, якія сфарміраваліся 
дзякуючы наяўнасці больш старажытных павышэнняў рэльефу 
(Гродзенскае ўзвышша, Лідская раўніна). Аршанская паласа края- 
вых утварэнняў узнікла 17—18 тыс. гадоў таму назад.
Нізіны і раўніны

Палосы краявога рэльефу раздзяляюцца азёрна-ледавіковымі, 
флювіягляцыяльнымі і марэннымі нізінамі. Часцей, чым у іншых 
частках рэспублікі, у Беларускім Паазер’і сустракаюцца азёрна- 
ледавіковыя нізіны і раўніны. Яны займаюць асноўную плошчу 
ўздоўж даліны Заходняй Дзвіны і ў басейне Лучосы. Найбольш 
паніжана паверхня азёрна-ледавіковай нізіны на захадзе (абсалют- 
ныя адзнакі 130—150 м). Тут гэта паверхня мае плоскі характар, 
да яе прымеркаваны шматлікія рэшткавыя азёры і балотныя масівы. 
Далей на ўсход вышыні павялічваюцца да 140—155 м, паверхня 
месцамі набывае спадзістахвалісты характар. Знешнюю аднастай- 
насць ледавікова-азёрнай нізіны парушаюць марэнныя і камавыя 
ўзгоркі вышынёй 7—8 м (да 15—20 м і больш) і дыяметрам 
0,2—0,3 км, озавыя грады даўжынёй да 6—7 км і эолавыя формы. 
Эолавы рэльеф больш развіты на правабярэжжы Заходняй Дзвіны. 
Характэрны тут узгорыста-дзюнныя масівы. Асобныя дзюны маюць 
вышыню да 15—20 м, даўжыню да 1—2 км. Яны маюць асімет- 

рычны папярочны профіль. Звычайна ўсходнія схілы стромкія, 
заходнія — спадзістыя. Часта сустракаюцца катлавіны выдзіман- 
ня, некаторыя з іх заняты азёрамі (Чорнае, Белае, Аксёнава).

На ўсход ад Віцебска азёрна-ледавіковая раўніна становіцца 
яшчэ вышэй і цягнецца да адзнак 155—165 м. Паверхня раўніны 
плоская або спадзістахвалістая, складзена супесямі, глінамі, тонка- 
і дробназярністымі пяскамі. Даволі часта сустракаюцца эолавыя 
ўзгоркі, серпападобныя дзюны, якія ўтвараюць гірлянды. Схілы 
іх спадзістыя, вышыня да 15 м, максімальная даўжыня да 0,3— 
0,4 км.

Прыкладна на такой жа вышыні размешчана азёрна-ледавіко- 
вая нізіна ў басейне ракі Лучосы. Рэльеф яе плоскі або хвалісты. 
Абсалютныя вышыні cf іадаюць 150—160 м. У прыбартавых частках 
развіты эолавыя ўтварэнні. Сустракаюцца таксама астравы асноў- 
най марэны, камавыя масівы, якія дасягаюць 5—6 км у папярочніку, 
вышынёй да 20 м, калдобінныя лагчыны. Найболып буйная з лагчын 
працягваецца ў цэнтральнай частцы раёна з паўночнага захаду на 
паўднёвы ўсход на адлегласць каля 40 км і ўключае сістэму 
азёр (Зелянское, Казённае, Серакаротня, Дзевінскае, Арэхаўскае), 
злучаных пратокамі, частку даліны ракі Абалянка. Шырыня лаг- 
чыны дасягае 1—2 км, вышыня яе схілаў да 8—10 м. У паўднёва- 
ўсходняй частцы раёна вылучаюцца ўчасткі абразійнай раўніны 
вышынёй 2,5—3 м. На паверхні абразійных пляцовак знаходзіцца 
вялікая колькасць валунна-галечнага матэрыялу.

На тэрыторыі Паазер’я сустракаюцца флювіягляцыяль- 
ныя раўніны, якія размяшчаюцца крыху вышэй азёрна- 
ледавіковых нізін. Найбольшыя іх плошчы знаходзяцца на 
захад ад Гарадокскага ўзвышша, паміж Лепелем, Ушачамі 
і Глыбокім,~ля возера Нарач, на поўнач ад Гродзенскага ўзвышша. 
Звычайна флювіягляцыяльныя раўніны маюць спадзістахвалісты 
характар з ваганнямі адносных вышынь 3—5 м. Абсалютныя ад- 
знакі вар’іруюць часцей у інтэрвале 150—180 м. Флювіягляцыяль- 
ныя паверхні ўскладнены камавымі ўзгоркамі і озавымі градамі. 
Плоскасць рэльефу парушаецца таксама ледавіковымі лагчынамі, 
якія можна прасачыць на дзесяць і больш кіламетраў пры шырыні да 
1 км і глыбіні да 30—35 м, шматлікімі тэрмакарставымі западзінамі 
дыяметрам да 150 м і глыбінёй да 1—2 м і эолавымі градамі, 
якія маюць вышыню да 7—8 м і даўжыню да 5 км. Асабліва 
значныя плошчы эолавага рэльефу размешчаны сярод флювіягля- 
цыяльнай нізіны на поўнач ад Гродзенскага ўзвышша, дзе ёсць 
бугрыстыя пяскі, дзюны, грады і катлавіны выдзімання. Агульнае 
перавышэнне эолавых масіваў над урэзамі вадацёкаў можа дася- 
гаць 39—40 м (гара Высокая). Дайбольш'разнастайньія па форме 
дзюны. Часам яны зліваюцца ў доўгія разгалінаваныя грады. Часта 
перад дзюнамі размяшчаюцца катлавіны выдзімання глыбінёй да 
5 м. Другая характэрная разнавіднасць эолавага рэльефу — куча- 
выя пяскі — хаатычна раскіданыя ўзгоркі вышынёй 3—7 м са 
стромкасцю схілаў 5—7°. Эолавыя формы ў сучасны момант у 
асноўным задзернаваны.

На адносна выраўненых участках флювіягляцыяльныя раўніны і 
нізіны інтэнсіўна забалочаны. Забалочанымі з’яўляюцца таксама 
тальвегі лагчын.

Вышэй флювіягляцыяльных раўнін размешчаны марэнныя раўні- 
ны. Яны цягнуцца даволі шырокай паласой ад г. Гарадок да 
г. ІЛуміліна, Бешанковічы і затым у шыротным напрамку распасці- 
раюцца да г. Паставы. Сустракаюцца марэнныя раўніны і ў іншых 
раёнах Паазер’я, але плошчы іх невялікія. Марэнныя раўніны 
маюць абсалютныя вышыні да 150—200 м. Для іх характэрны 
спадзістахвалісты або дробнаўзгорысты выгляд з ваганнямі вышынь 
Да 5—7 м. Тут шмат тэрмакарставых западзін глыбінёй да 2 м і 
дыяметрам да 200 м. 3 паверхні нярэдка залягаюць валуны. Ля 
вёскі Горкі Шумілінскага раёна знаходзіцца самы буйны з вядомых 
ледавіковых валуноў — прасападобная глыба цёмна-карычневага 
буйназярністага граніта-рапаківі даўжынёй 11 м, шырынёй 5,6 м 
і вышынёй 2,8 м. Гэта помнік прыроды рэспубліканскага значэння 
(«Вялікі камень»), Аднастайнасць марэннай раўйіны парушаецца 
таксама спадзістымі ізаметрычнымі або лінейнымі, часта забалоча- 
нымі і затарфаванымі паніжэннямі. Іх утварэнне звязана з нераў- 
намернасцю акумуляцыі марэннага матэрыялу.

Значную ролю ў рэльефе марэнных раўнін адыгрываюць лагчы- 
ны: сцёкавыя і калдобінныя. Радыяльныя лагчыны сцёку ледаві- 
ковых вод вызначаюцца спадзістымі схіламі, шы'рокімі (да 1 км) 
плоскімі днішчамі. Падледавіковыя калдобінныя лагчыны маюць 
вялікую глыбіню (да 20—30 м), значную шырыню (да 2—3 км), 
з імі звязана сістэма азёр, да бартоў прымеркаваны озы і камы. 
Прыкладам такіх лагчын з’яўляецца Лескавіцкая ў Шумілінскім 
раёне, якая цягнецца ад аднайменнага возера ў мерыдыянальным 
напрамку прыкладна на 15 км. Сістэма озаў, якая суправаджае 
гэту лагчыну, мае агульную даўжыню каля 12 км. Вышыня озавых 
град 5 —12 м, шырыня іх ля падножжа 150—250 м, схілы стромкія 
(да 25—30°).

Цікавы комплекс на поўдзень ад Бешанковічаў утварае Жэрын- 
ская сістэма озавых град. Яна цягнецца амаль на 25 км ад вёскі 
Каровічы да вёскі Малы Седрань і мае арыенціроўку з поўначы 
на поўдзень. Сістэма ўтворана з 1—2 да 5—6 озавых град агульнай 
шырынёй ад 0,3 да 3 км са складанымі адгалінаваннямі. Даўжыня 
асобных град 0,5—0,9 км, шырыня да 0,4 км, вышыня 12—25 м, 
стромкасць схілаў 15—40°. Грады раздзяляюцца лагчынамі і пані- 
жэннямі, складзены яны гарызантальна і касапластавымі пяскамі, 
часам супесямі.

Сярод марэнных раўнін даволі часта сустракаюцца камы, якія 
маюць дыяметр да 300 м і вышыню да 10—15 м. Асабліва шмат 
гэтых форм у раёне Пастаў, на поўнач ад Глыбокага, каля Га- 
радка.

Усяго Беларускае Пйазер’е налічвае 11 геамарфалагічных раёнаў. 
Яны выдзяляюцца не толькі па будове рэльефу, але і па паходжанню, 
геалагічнай будове і нават па напрамку гаспадарчай дзейнасці 
чалавека. Геамарфалагічнымі раёнамі з’яўляюцца Свянцянскае,

Браслаўскае, Ушацка-Лепельскае, Нешчардаўскае, Віцебскае ўз- 
вышйіы, Нарачана-Вілейская, Полацкая, Суражская, Лучоская і 
Чашніцкая нізіны і раўніны.

ПОЯС УЗВЫШША9 I ГРАД

Разглядаемая геамарфалагічная вобласць цягнецца да Цэнтраль- 
най Беларусі і характарызуецца развіццём найбольш магутных 
краявых ледавіковых узвышшаў і град (мал. 19). Пераважае дэну- 
дацыйны рэльеф са згладжанымі вяршынямі і глыбокім расчлянен- 
нем за кошт уразання рэк ярава-лагчынных сістэм. На тэрыторыі 
вобласці часта сустракаюцца лёсападобныя пароды, з якімі звязана 
шырокае распаўсюджанне яроў і лагчын, суфазійных западзін. 
Рэкі маюць выпрацаваныя даліны, але суетракаюцца таксама 
вузкія і глыбокія з камяністым дном і парогамі. Абсалютныя вышыні 
даволі часта дасягаюць 200—250 м і вышэй. Тут знаходзяцца 
максімальныя для Беларусі вышыні 342—345 м (горы Лысая, Дзяр- 
жынская).

Вобласць па будове рэльефу падраздзяляецца на дзве часткі — 
заходнюю і ўсходнюю з граніцай прыкладна па даліне ракі Бярэзіна. 
Для заходняй часткі ха'рактэрны большыя абсалютныя і адносныя 
вышыні, разнастайнасць ледавіковых форм, сярод якіх многія абумоў- 
лены праяўленнем гляцыядыслакацый. У межах усходняй часткі 
рэльеф набывае платападобны характар, зніжаюцца абсалютныя 
вышыні і змяншаецца гарызантальная і вертыкальная расчлянё- 
насць.

Мал. 19. Мінскае ўзвышша ў раёне г. Лагойска

Асноўныя р э к і і а з ё р ы
Гідрасетка раёна адносіцца да басейнаў Балтыйскага і Чорнага 

мораў. Рэкі Балтыйскага басейна прадстаўлены прытокамі Нёмана 
і Віліі. Сярод іх самымі буйнымі з’яўляюцца рэкі Уса, Бярэзіна 
(нёманская), Котра, Уша, Сэрвач, Моўчадзь, Шчара, Зальвянка, 
Рось, Свіслач. Шырыня рачных далін у асноўным да 1 — 1,5 км, у 
нізоўях — да 3—5 км. У далінах рэк вылучаюцца пойма, часта за- 
балочаная, і да 2 надпойменных тэрас, якія асабліва добра выяў- 
лены ў нізоўях. Рэкі ўрэзаны да 70—80 м. Барты іх далін нярэдка 
расчлянёны ярамі. Рака Уса і некаторыя больш мелкія вадацёкі 
маюць каналізаваныя рэчышчы. На рацэ Віліі пры ўпадзенні яе 
прытокаў Сэрвачы, Іліі, Красулькі пабудавана буйнейшае ў Бела- 
русі Вілейскае вадасховішча плошчай 64,6 км2. Даўжыня вада- 
сховішча 27 км, найбольшая шырыня 3 км, глыбіня да 13 м, 
сярэдняя — 3,7 м. Берагі вадасховішча нізкія (0,5—1 м), каля 
25 % берагавой лініі агульнай даўжынёй 137 км размываюцца. 
Дно вадасховішча да затаплення было поймай і першай надпой- 
меннай тэрасай ракі Віліі. На паўднёвым беразе сфарміраваліся 
пясчаныя пляжы шырынёй 50—100 м, ёсць 10 астравоў.

Рэкі Чарнаморскага басейна прадстаўлены ў асноўным вярхоўямі 
прытокаў Прыпяці, Бярэзіны і Дняпра. Сярод іх неабходна адзна- 
чыць прыток Бярэзіны Свіслач, на якой пабудаваны каскад вадасхо- 
вішчаў: Заслаўскае (27,0 км2), Крыніца (0,96 км2), Дрі^ды (2,1 км2), 
Асіповіцкае (11,9 км2), Чыжоўскае (1,63 км2), Камсамольскае 
возера (0,4 км2). Частка ракі каналізавана і ўваходзіць у Вілейска- 
Мінскую водную сістэму.

Значнымі вадацёкамі з’яўляюцца рэкі Пціч (на рацэ пабудавана 
Волкавіцкае вадасховішча плошчай 0,75 км2), Гайна, Бобр, Друць, 
Проня. Шырыня далін дасягае 1—2 км, а ўрэз часцей за ўсё не 
перавышае 20—30 м. У далінах вылучаецца забалочаная пойма 
і адна надпойменная тэраса. Болып дробныя рэкі вобласці, як 
правіла, маюць шырыню не больш чым 1 км, у іх далінах выяўлена 
толькі забалочаная пойма.

Азёр на тэрыторыі вобласці мала, і яны значна ўступаюць па 
размерах вадаёмам паўночнай Беларусі. Аднак некаторыя азёры 
атрымалі шырокую вядомасць. Да такіх вадаёмаў у першую чаргу 
можна аднесці возера Свіцязь і возера Палік.

Возера Свіцязь размешчана на Навагрудскім узвышшы. Яго 
плошча 2,24 км2, даўжыня 1,7 км, шырыня 1,6 км, найбольшая 
глыбіня 15 м. Гэта возера з’яўляецца ядром унікальнага прыроднага 
комплексу, для захавання якога тут утвораны ландшафтны заказнік. 
У возеры сустракаюцца некаторыя рэдкія расліны, якія не характэр- 
ны для сучаснай флоры Беларусі. Да іх ліку адносяцца лабелія 
Дортмана, палушнік азёрны, прыбярэжнік аднакаляровы; ніжэй- 
шыя раслінныя формы — тэтрадыум яванікум (ёсць толькі на 
востраве Ява). У фауне возера адзначаны малюск планорбіс 
стэльмахтыкус (характэрны для некаторых азёр Бельгіі, Германіі, 
Францыі), рэліктавыя віды зоапланктону (сустракаюцца ў азёрах 
Скандынавіі).

Да даліны Бярэзіны прымеркавана возера Палік, якое займае 
плошчу 7,68 км2, яго даўжыня 6,2 км, шырыня да 3 км, глыбіня не 
больш чым 2,1 м (сярэдняя 1,2 м). Берагі возера нізкія, забало- 
чаныя. Пры ўпадзенні Бярэзіны ўтварылася вялікая падводная 
дэльта.

Прыкладна такія ж асабл'івасці характэрны для возера Плаўна 
(4 км2), Окана (3,9 км2), Межужол (2,9 км2), Бярэшча (4,08 км2). 
Возера Медзазол (3,02 км2) вызначаецца большай глыбінёй (да 
5,3 м, сярэдняя 2,68 м). Значная частка гэтых азёр знаходзіцца 
ў межах Бярэзінскага запаведніка.
У з в ы ш ш ы і грады

Найбольшыя абсалютныя вышыні вобласці звязаны з краявымі 
ледавіковымі ўтварэннямі. У паўночнай частцы амаль цалкам раз- 
мешчаны грады і ўзгоркі Ашмянскага ланцуга. Гэты ланцуг краявых 
утварэнняў вызначаецца тым, што комплексы рэльефу, якія ўва- 
ходзяць у яго склад, ^аз’яднаны значнымі па плошчы раўніннымі 
тэрыторыямі. Па асаблівасцях будовы Ашмянская зона падраздзя- 
ляецца на тры часткі: усходнюю, цэнтральную і заходнюю. Усходнія 
фрагменты найбольш выразна выяўлены ля г. Горкі, Крупкі, дзе 
прадстаўлены асобнымі ўчасткамі ўзгорыстага рэльефу з вышынямі 
да 220 м, . '

Мал. 20. Буйнаўзгорысты рэльеф Ашмянскага ўзвышша

Цэнтральны ўчастак Ашмянскай паласы ахоплівае паўночнуіо 
частку Мінскага і Ашмянскага ўзвышшаў з адзнакамі да 320—342 м 
(мал. 20). Для гэтага раёна характэрна чаргаванне выразна выяў- 
леных град і спадзістых увалаў, расчлянёных глыбокімі лагчынамі 
сцёку, да якіх прымеркаваны камавыя ўзгоркі. Адметнай асаблівасцю 
будовы краявых утварэнняў з’яўляецца пераважанне пясчанага 
матэрыялу рознага грануламетрычнага складу і наяўнасць шмат- 
лікіх гляцыядыслакацый.

Заходняя частка Ашмянскай паласы ўключае камавы і краявы 
ледавіковы комплекс у далінах рэк Клява і Гаўя, краявыя ўтварэнні 
вышынёй да 247 м, якія'працягваюцца ад г. Ліды да г. Шчучын і 

і гч'й v межы Гродзенскага ўзвышша. Для гэтага ўчастка краявой 
зоны характэрна наяўнасць раз’яднаных увалападобных узвышшаў, 
камавых узгоркаў, озавых град.

На поўдзень ад Ашмянскага ланцуга краявых ледавіковых 
утварэнняў размешчаны ўзвышшы і грады, якія ўтвараюць заходнюю 
частку Магілёўскага ланцуга краявога рэльефу. У яе склад^вахо- 
дзіць паўднёвая частка Мінскага ўзвышша з максімальнай для 
Беларусі вышынёй (гара Дзяржынская). Найбольшыя вышыні 
звязаны з Івянецка-Мінскім масівам, да якога прымыкае серыя 
град з агульнай дугападобнай формай. 3 іншых узвышшаў неабходна 
адзначыць Навагрудскае, Слонімскае, Ваўкавыскае, а таксама 
Капыльскія грады.

Навагрудскае ўзвышша з’яўляецца тыповым прыкладам лёдапа- 
дзельнай зоны, якая ўзнікла паміж Нёманскім- і Мінскім патокамі 
сожскага ледавіковага покрыва. Паўночная частка лёдападзелу 
мае купалападобную форму, абумоўленую тым, што ў цэнтры 
ўзвышша размешчаны градава-ўзгорыстыя ўтварэнні з адзнакамі 
да 323 м, а па перыферыі — больш нізкія ўзгорыста-ўвалістыя. 
Значная частка ўзвышша пакрыта лёсападобнымі адкладамі, што 
спрыяе развіццю густой сеткі яроў, лагчын, якія маюць даўжыню 
да 3—5 км і глыбіню да 45 м. Слонімскае ўзвышша ў цэлым 
значна ніжэйшае, чым Навагрудскае, паколькі максімальныя вышыні 
тут толькі крыху перавышаюць 200 м (да 229 м). Пры гэтым на 
водападзельных участках нярэдка сустракаюцца платападобныя 
паверхні з невялікімі ваганнямі адносных вышынь. Гэтыя ўчасткі 
акружаюцца больш перасечаным градава-ўзгорыстым, узгорыста- 
ўвалістым і буйнаўзгорыстым рэльефам. Ваўкавыскае ўзвышша мае 
максімальныя вышыні да 256 м. Паблізу рачных далін часцей за ўсё 
развіты градава-ўзгорыстыя, уваліста-ўзгорыстыя або буйнаўзгоры- 
стыя формы, што, зліваючыся падножжамі, могуць утвараць 
буйныя грады, якія маюць форму дуг. Далей ад рачных далін і 
на водападзелах пераважае сярэднеўзгорысты і сярэднеўвалісты 
рэльеф з ваганнямі вышынь да 5—10 м. Тут сустракаюцца і спадзіста. 
хвалістыя паверхні. Капыльскія грады дасягаюць адзнак 243 м. 
У іх цэнтральнай і паўночна-заходняй частках, ля горада Нясвіжа 
развіты градава-ўзгорысты рэльеф з ваганнямі абсалютных вы- 
шынь да 20 м. На астатняй тэрыторыі пераважае сярэднеўзгорысты і 
сярэднеўвалісты рэльеф з амплітудамі вышынь да 10—15 м.

Амаль для ўсіх краявых узвышшаў вобласці характэрна шырокае 
развіццё гляцыядыслакацый, адорвеняў мелавых і іншых парод. 
Асабліва грандыёзныя гляцыядыслакацыі выяўлены ў межах Гро- 
дзенскага, Ваўкавыскага і Мінскага ўзвышшаў. Характэрнай асаб- 
лівасцю ўзвышанага рэльефу з’яўляецца шырокае распаўсюджанне 
кар’ераў, якія дасягаюць плошчы 200 га і больш і прайшлі ў 
зямныя нетры на глыбіню да 30 м. У шэрагу такіх 
кар’ераў (у раёнах г. п. Краснапольскі, Рось і інш.) створаны 
штучныя вадаёмы.
Н і з і н ы і р а ў н і н ы

Даволі значныя плошчы на разглядаемай тэрыторыі займаюць 
марэнныя раўніны, якія ўтвараюць ярус рэльефу ніжэй краявых 
ледавіковых утварэнняў. Асабліва значныя ўчасткі марэннага 
рэльефу знаходзяцца ў раёнах Ваўкавыска, Ліды, Крывічоў, Стоўб- 
цаў і Горак. Меншыя плошчы сустракаюцца і ў іншых раёнах 
вобласці. Абсалютныя адзнакі паверхні марэнных раўнін вагаюцца 
ад 145 м да 170—190 м. Рэльеф пераважна спадзістахвалісты, 
іншы раз плоскі, дробнаўзгорысты і мелкаўвалісты. Спадзістыя 
марэнныя ўзгоркі звычайна маюць дыяметр 0,4—0,5 км (да 1 км) і 
вышынёй 5—7 м. Паўсюдна сустракаюцца тэрмакарставыя запа- 
дзіны (у некаторых з іх захаваліся зарослыя азёры), лагчыны 
сцёку расталых вод, урэзаныя ў вярхоўях на 3—5 м, у нізоўях да 
20 м, прычым гушчыня лагчын пераўзыходзіць на асобных участках 
шчыльнасць сучаснай рачной сеткі. Даўжыня лагчын можа дасягаць 
20—30 км, і месцамі яны канчаюцца невялікімі рэкамі.

На марэннай раўніне часта трапляюцца камы (на паўночны 
захад ад Шчучына, ля вёсак Забалоцце, Матылі, Танявічы, п. г. т. Жа- 
лудок і інш.) размерам у папярочніку ад 70—100 м да 700 м і 
вышынёй 10—12 м. Часам сустракаюцца ўзгоркі дыяметрам каля 
20 м і стромкасцю схілаў 20—25°. Вяршыні ўзгоркаў пераўтвораны 
эолавымі працэсамі. Зрэдку трапляюцца і озы даўжынёй да 6 км, 
вышынёй да 10—12 м, шырынёй 200—250 м. На паверхні гэтых 
форм сустракаецца шмат дробных валуноў.

Плоская паверхня марэннай раўніны часта парушаецца асобнымі 
краявымі градамі даўжынёй да 2,5 км пры шырыні да 1 км і 
вышыні 10—12 м. I нарэшце неабходна адзначыць, што на марэннай 
раўніне ва ўсходняй частцы Беларусі нярэдка залягае покрыва 
лёсападобных адкладаў, што абумовіла шырокае развіццё яроў, 
лагчын, калдобін, прамоін, урэзаных на глыбіню да 8—20 м, а па 
схілах рачных далін да 20—30 м. Асобныя лагчыны працягваюцца 
на 2—3 км, маюць тэрасіраваныя схілы. Адзначаецца вялікая 
колькасць суфазійных западзін, якія ўтварыліся за кошт вышчалоч- 
вання карбанатаў і вынасу драбназёму. Найбольш буйныя з іх 
дасягаюць 100—200 м у дыяметры і маюць глыбінк>да 5 м.

Ніжэй марэннай раўніны таксама амаль усюды распаўсюджа- 
ны ўчасткі флювіягляцыяльных паверхняў. Найбольшыя плошчы 
флювіягляцыяльных раўнін размешчаны ўздоўж далін Нёмана і 
Бярэзіны, лй г. п. Воранава і г. Вілейкі. Паверхня гэтых раўнін 

звычайна спадзістахвалістая з ваганнем адносных вышынь да 3— 
5 м. Абсалютныя адзнакі часта вар’іруюць у інтэрвале ад 135 да 
170 м. На асобных участках захаваліся плоскія, забалочаныя азёрна- 
ледавіковыя зарослыя азёрныя катлавіны. Паверхня флювіягля- 
цыяльных раўнін даволі часта зменена ветрам, у выніку дзейнасці 
якога ўзніклі дзюны, грады і ўзгоркі, што ўзвышаюцца на 5—7 м. 
Асабліва характэрныя эолавыя ўтварэнні ўздоўж далін Нёмана і 
Бярэзіны. Пры гэтым найбольш своеасаблівымі з’яўляюцца дзюны, 
якія маюць асіметрычны профіль. Даўжыня дзюн ад 0,3 да 2,5 км 
(радзей да 4 км), шырыня 25—30 м. Эолавыя грады выцягнуты да 
2 км, часам больш. Вышыня гэтых форм часцей за ўсё 1,5—8 м. 
Размеры эолавых узгоркаў і пагоркаў у папярочніку ад 25 да 
100 м. Іх вышыня даб—8 м. Паміж дзюнамі і градамі размешчаны 
круглявыя або падоўжаныя катлавіны выдзімання дыяметрам да 
200 м і глыбінёй да 2 м.

, Характэрным элементам рэльефу флювіягляцыяльных раўнін 
з яўЛяюцца лагчыны сцёку, месцамі надта забалочаныя. Частка 
гэтых лагчын унаследавана рэкамі (Уша, Сэрвач і інш.). Даўжыня 
лагчын дасягае 25—30 км, шырыня 2—3 км.

Самы нізкі гіпсаметрычны ўзровень у межах вобласці займаюць 
азёрна-ледавіковыя і азёрна-алювіяльныя нізіны. Азёрна-ледавіко- 
выя паверхні, часта надта забалочаныя, сустракаюцца амаль паўсюд- 
на, але плошчы іх, я.к правіла, невялікія. 1 толькі ўздоўж даліны 
Нёмана на асобных участках яны адыгрываюць галоўную ролю ў 
рэльефе, напрыклад у межах Скідальскай азёрна-ледавіковай нізіны, 
паверхня якой мае абсалютную вышыню 115—140 м. На азёрна- 
ледавіковай нізіне прыкметна выяўлены сляды блукання рэчышчаў 
рэк (уздоўж Росі, паміж рэкамі Ельня і Котра і інш.) у выглядзе 
забалочаных далін шырынёй у некадькі соцень метраў і даўжынёй 
у дзесяткі кіламетраў. Даволі часта сустракаюцца азёрныя катлавіны 
дыяметрам да 2—3 км. На стромкіх схілах паверхня расчляняецца 
таксама ярамі і лагчынамі ўздоўж Нёмана, Котры, Росі, Зальвянкі і 
Шчары. Даўжыня гэтых форм даходзіць да 1,5 км, глыбіня да 12 м. 
3 іншых элементаў рэльефу на ледавікова-азёрнай нізіне неабходна 
адзначыць наяўнасць паблізу сучасных і былых далін эолавых 
утварэнняў — пагоркаў, град і дзюн. Даўжыня град і дзюн дасягае 
1—2 км, вышыня 5—7 м (да 10—15 м, радзей большыя). Часам 
эолавыя формы зліваюцца падножжамі і ўтвараюць масівы. На 
значных плошчах паверхня азёрна-ледавіковай нізіны перакрыта 
тарфянікамі магутнасцю 0,5—6,7 м. Такія затарфаваныя ўчасткі 
выяўлены на паўднёвы захад ад п. г. т. Іўе і на паўднёвы ўсход ад 
п. г. т. Першамайскі.

Азёрна-алювіяльныя нізіны і раўніны маюць найбольшую плошчу 
ўздоўж даліны-Бярэзіны (дняпроўскай), пры зліцці Нёмана і Бярэ- 
зіны. Абсалютныя адзнакі тут вар’іруюць ад 135 м да 170 м. Азёрна- 
алювіяльная паверхня звычайна плоская. На ёй сустракаюцца зане- 
сеныя асадкамі азёрныя катлавіны. У некаторых з іх да гэтага 
часу захаваліся рэшткавыя азёры. Напрыклад, возера Кромань у 
басейне Нёмана. Характэрны таксама вялізныя балотныя масівы з 

магутнасцю торфу да 7 м і эолавыя ўзгоркі і грады,вышынёй да 
7—8 м і даўжынёй да 0,5 км пры шырыні 0,1—0,2 км.

Меншыя па плошчы ўчасткі азёрна-алювіяльных паверхняў 
сутракаюцца даволі часта і амаль ва ўсіх раёнах, утвараючы 
паніжэнні, якія нягнуцца да рачных далін, лагчын сцёку, або 
займаючы найбольш нізкі ярус рэльефу сярод флювіягляцыяльных і 
азёрналедавіковых раўнін і нізін.

Вобласць Цэнтральна-Беларускіх узвышшаў і град уключае 12 
геамарфалагічных раёнаў, прадстаўленых Мінскім, Аршанскім, 
Ашмянскім, Гродзенскім, Ваўкавыскім, Слонімскім, Навагрудскім, 
Капыльскім узвышійамі і градамі, Лідскай, Верхнянёманскай, 
Стаубцоускай і Верхнебярэзінскай нізінамі і раўнінамі.

ПЕРАДПАЛЕССЕ

3 поўдня да паласы стромкіх узвышшаў і град Цэнтральнай 
Беларусі прымыкаюць раўніны і нізіны, якія ўтвараюць пераходную 
араграфічную ступень да Палескай нізіны. Рэльеф гэтай тэрыторыі 
сфарміраваўся ў асноўным у выніку акумуляцыйнай, выворваючай 
і дыслацыруючай дзейнасці сожскага і дняпроўскага ледавікоў. 
Для вобласці характэрна шырокае распаўсюджанне зандравых 
(флювіягляцыяльных) раўнін, якія акружаюць з поўдня поле буй- 
нейшых на тэрыторыі рэспублікі ўзвышшаў і град, Спецыфічнай 
рысай з’яўляецца таксама шырокае развіццё дэнудаваных краявых 
ледавіковых утварэнняў, асабліва ў заходняй частцы, і лёсападобных 
адкладаў на ўсходзе. У сувязі з наяўнасцю пылаватых адкладаў 
і неглыбокім заляганнем мелавых парод у гэтай геамарфалагічнай 
вобласці больш часта, чым у іншых частках рэспублікі, сустракаюц- 
ца суфазійныя і карставыя формы. Азёр мала. Рачныя даліны 
выпрацаваныя, шырокія і асіметрычныя. У прыдалінных участках 
шмат яроў і лагчын. Абсалютныя адзнакі вар’іруюць пераважна ў 
інтэрвале 160—190 м, хоць у межах краявых град і ўзгоркаў 
могуць дасягаць 200 м і больш.
Асноўныя рэкі

Тэрыторыя Перадпалесся дрэніруецца густой сеткай рэк, якія 
адносяцца да басейнаў Прыпяці, Бярэзіны, Дняпра і Сожа, у 
меншай ступені Заходняга Буга і Нёмана. Пры гэтым рэкі, што 
нясуць свае воды ў бок Балтыйскага мора (прытокі Заходняга 
Буга і Нёмана), і вадацёкі, якія адносяцца да басейна Чорнага 
мор^ маюць крыху розныя даліны. Для рэк балтыйскага басейна 
(Ля^рая, Мухацец, Мышанка, Шчара, Грыўда, Зальвянка, Рось, 
Свіслач і інш.) на тэрыторыі Перадпалесся характэрны ў асноўным 
надта забалочаныя поймы, сустракаецца адна надпойменная тэраса. 
Шырыня далін звычайна да 1—2 км і толькі ў Шчары і Моўчадзі 
да 3 км. Рэкі ўрэзаны параўнаўча неглыбока — 10—15 м (да 30 м). 
Барты некаторых далін (Шчары, Свіслачы і інш.) расчлянёны 
ярамі і лагчынамі. У межах рачных далін часам сустракаюцца 

эолавыя ўзгоркі і градкі вышынёй да 1,5 м. Многія рачныя даліны 
(Мухавец, Лясная і інш.) часткова або цалкам каналізаваны.

Рэкі басейна Чорнага мора (Пціч, Свіслач, Случ, Друць, Бобр, 
Проня, Іпуць, Беседзь і інш.) вызначаюцца больш буйнымі размера- 
мі. Шырыня іх далін часта дасягае 3—5 км, а сумесная даліна Беседзі 
і Сожа — 10 км, Іпуці і Сожа — нават 20 км. Глыбіня ўрэзу 
рэк складае 10—20 м, у басейне Друці і Проні яна павялічваецца 
да 40—60 м. У далінах мелкіх рэк выяўлены ў асноўным забалоча- 
ныя поймы, у больш буйных вадацёкаў сустракаюцца першыя 
надпойменныя тэрасы, а ў нізоўях — і другія надпойменныя тэрасы. 
Схілы Свіслачы (бярэзінскай), Пцічы, Проні, Іпуці, Беседзі і іншых 
расчлянёных ярамі і лагчынамі даўжынёй ад дзесяткаў метраў да 
некалькіх кіламетраў і глыбінёй урэзу да 20 м. У далінах, асабліва 
на надпойменных тэрасах, сустракаюцца эолавыя грады і ўзгоркі 
вышынёй да 5 м. Многія рэкі каналізаваны (Трэмля, Няслаўка, 
Віша, Іпуць, Лань і інш.). Да рачных далін звычайна прымеркаваны 
мінімальныя адзнакі зямной паверхні — 125—150 м. Найбольшыя ж 
вышыні звязаны з надта дэнудаванымі краявымі ледавіковымі 
ўзвышшамі і градамі.

Узвышшы і грады
На тэрыторыі Перадпалесся знаходзіцца ўсходняя частка Ма- 

гілёўскага і амаль цалкам Слаўгарадскі ланцуг ледавіковага рэльефу. 
Абсалютныя адзнакі паверхні гэтых ланцугоў дасягаюць 200 — 
225 м. Часта краявыя адклады набываюць выгляд увалаў з ваганнем 
адносных вышынь да.Ю—15 м.

Слаўгарадская паласа краявых утварэнняў з’яўляецца самай 
паўднёвай для сожскага абледзянення. Яна мае шэраг агульных 
асаблівасцей, якія заключаюцца ў тым, што вялікая частка гэтай 
паласы прадстаўлена асобнымі градамі або невялікімі масівамі; 
паўсюдна выразна выяўлены сляды ўздзеяння ледавіка, якія пад- 
крэсліваюцца шырокім развіццём гляцыядыслакацый.

На захад ад Слаўгарадскай зоны названая паласа краявых 
утварэнняў прадстаўлена градамі і ўзгоркамі ля Бабруйска, у 
міжрэччы Пцічы і Случы. Асобныя фрагменты выяўлены таксама 
ля Івацэвіч, Ганцавіч, Бярозы. Краявыя ўтварэнні ўзвышаюцца 
на 30—40 м над прылеглымі з поўдня раўнінамі Палесся і дасягаюць 
абсалютных адзнак 170—200 м, рэдка 210—220 м.

Даволі часта максімальныя адзнакі тэрыторыі звязаны не толькі 
з краявымі ледавіковымі ўтварэннямі, але і з камамі і озамі. 
Напрыклад, буйныя озы выяўлены на паўночны захад ад г. Высокае 
(даўжыня каля 3,5 км), у раёне Слаўгарада (даўжыня каля 8 км). 
Характэрны раён распаўсюджання озава-камавага рэльефу ўстаноў- 
лены таксама на ўсход ад Салігорска, дзе камы дасягаюць у 
дыяметры 1 км і вышыні 5—10 м.
Нізіны і раўніны

Ніжэй краявых ледавіковых утварэнняў размешчаны ўчасткі 
марэнных раўнін. Абсалютная вышыня іх паверхні часцей за ўсё 

налёжыць да інтэрвалу 160—200 м. Рэльеф гэтых паверхняў пера- 
важна спадзістахвалісты з ваганнем адносных вышынь за 2—3 м, 
часам дробнаўэгорысты, і тады перапады вышынь павялічваюцца 
да 5—7 м. Паблізу рачных далін марэнная раўніна часта набывае 
дробнаўвалісты выгляд з ваганнем вышынь да 5—10 м. На самых 
павышаных участках сустракаюцца россыпы валуноў і галек. На 
поўдзень ад Асіповіч, ля Крычава, Слаўгарада сярод марэнных 
адкладаў трапляюцца адорвені мелу, даламіту, якія могуць утвараць 
спецыфічныя формы рэльефу — надта спадзістыя ўзгоркі («шало- 
мы»), Сустракаюцца на марэннай раўніне невялікія грады краявых 
ледавіковых утварэнняў і камы. Ва ўсходняй частцы вобласці 
марэнная паверхня перакрыта лёсападобнымі адкладамі, на якіх 
развіваюцца суфазійныя западзіны і ярава-лагчынная сетка. Яры 
і лагчыны, якія расчляняюць марэнную паверхню, выяўлены таксама 
на крайнім захадзе, у басейне Бярэзіны, Дняпра, Сожа. Даўжыня 
такіх форм звычайна вымяраецца сотнямі метраў, а часам павяліч- 
ваецца да 2—3 км пры глыбіні да 10—15 м.

3 іншых адмоўных форм на марэнных раўнінах паўсюдна трап- 
ляюцца тэрмакарставыя западзіны дыяметрам ад некалькіх дзесят- 
каў метраў да 1 км. У некаторых з іх раней існавалі азёры. Шмат 
на марэннай паверхні лагчын сцёку расталых вод. Глыбіня іх да 
12 —15 м, а працягласць да 10—12 км. Па тальвегах іх часта 
пракладзены меліярацыйныя каналы. На ўсходзе вобласці марэнныя 
адклады нярэдка падсцілаюцца мелам. На гэтых участках распаў- 
сюджаны карставыя западзіны дыяметрам 50—70 м (да 200 м) і 
глыбінёй 2 5 м (у басейнах рэк Тур’і, Лабжанкі, Удогі, у раёне 
Слаўгарада).

Найбольш паніжаныя ўчасткі марэнных раўнін інтэнсіўна забало- 
чаны (ля Баранавіч, на паўночны захад ад Клімавіч, ля Краснапол- 
ля і інш.).

Крыху ніжэй марэннай раўніны распаўсюджаны ўчасткі флювія- 
гляцыяльных, ці зандравых,раўнін, якія на тэрыторыі Перадпалесся 
з яўляюцца пераважаючай катэгорыяй рэльефу. Іх паверхня часцей 
за ўсё трапляе ў інтэрвал абсалютных вышынь 140—180 м. Водна- 
ледавіковыя раўніны часта вельмі забалочаны. Іх паверхня ў асноў- 
ным спадзістахвалістая з ваганнем вышынь да 2—3 м. На раўнінах 
сустракаюцца асобныя грады краявога рэльефу даўжынёй да 1 км 
I ^ышынёй да 5—7 м, а таксама камы і озы. Аднак часцей за 
ўсё дадатныя формы рэльефу ўтвораны эолавымі працэсамі. Пры 
гэтым даўжыня эолавых град і дзюн вымяраецца 1 — 1,5 км, дыяметр 
узгоркаў — дзесяткамі метраў, а вышыня іх звычайна не перавышае 
Ю"М. Своеасаблівы эолавы рэльеф на паверхні водна-ледавіковай 
раўніны сфарміраваўся на Бярэзінска-Пцічанскім міжрэччы, на за- 
хад ад станцыі Мошны. Тут знаходзіцца кальцавы масіў дыяметрам 
па падножжы каля 5 км. Над прылеглай водна-ледавіковай нізінай 
масіу узвышаецца да 25 м.

Водна-ледавіковыя адклады на ўсходзе перакрыты лёсападобны- 
мі магутнасцю 5—6 м. На тэрыторыі з лёсападобным покрывам 
шырока распаусюджаны суфазійныя западзіны. Іх пераважныя

размеры ў папярочніку 30-50 м, адзінкава да 300—350 м, глыбіня 
да 2,5 м. У зоне лёсападобных утварэнняў часта фарміруюцца 
ярава-лагчынныя сістэмы на схілах рачных далін. Яры і лагчыны су- 
стракаюцца таксама ўздоўж рэк Пціч, Бярэзіна, Беседзь, 
Сож, Свіслач Днепр, Бобр і жш. Глыбіня яроў і лагчын у нізоўях 
дасягае 5—15 м, а даўжыня вымяраецца сотнймі метраў, больш 
рэдка да 1—2 км. r J

Паўсюдна трапляюцца тэрмакарставыя западзіны і лагчыны 
сцску. Апошнія могуць набываць даволі вялікія размеры — даўжыня 

n і к KMv 'Да 30 КМ) пры шыРыні 2—3 км і глыбіні ўрэзу да 
. 1Ь1М’ К лагч“Нўх часам сустракаюцца азёрападобныя пашырэн-

ні да 4—5 км. Днішчы лагчын, як правіла, затарфаваны Многія 
лагчыны унаследаваны часткова або цалкам рэкамі Случ, Свіслач 
Галіца, Арэса, Уша, Уса, Клява, Волма і інш.

За кошт эразійнага расчлянення зандравыя раўніны часта набы- 
ваюць увалісты і дробнаўвалісты выгляд. У сувязі з тым што па 
тэрыторыі вобласці праходзіць граніца распаўсюджання сожскага 
ледавіковага покрыва, флювіягляцыяльныя раўніны маюць дняпроў- 
скі і сожскі ўзрост і часта ўтвараюць два ярусы. Характэрны таксама 
агульны ухіл паверхні на поўдзень, і ў тым жа напрамку адбываецца 
здрабненне складу пясчаных адкладаў.

Ніжэй флювіягляцыяльных раўнін і нізін паўсюдна сустракаюцца 
плоскія, слабахвалістыя, надта забалочаныя азёрна-алювіяльныя 
паверхні. Іх агульная плошча значна большая, чым у межах Цэнт- 
ральнабеларускіх узвышшаў і град. Абсалютныя вышыні азёрна- 
алювіяльных нізін звычайна вар’іруюць у інтэрвале 130—160 м. 
Сярод гэтых паверхняў даволі многа рэшткавых зарослых азёр 
(Сяргееўскае, Сіняе, Мацярынскае, Дамашэўскае, Яснае, Судабле 
і інш.). Вакол азёр нярэдка выразна вырысоўваюцца контуры 
ранейшых значна больш буйных вадаёмаў. Сярод азёрна-алюві- 
яльнага рэльефу часам знаходзяцца ўчасткі эолавых град і ўзгоркаў 
вышынёй да 5 м.

У склад Перадпалесся ўваходзяць Прыбугская, Пухавіцкая, 
Баранавіцкая, Цэнтралька-Бярэзінская, Аршана-Магілёўская, Са- 
лігорская, Чачэрская раўніны і нізіны.

ПАЛЕССЕ — КРАЯ ПЯСКОУ
I АСУШАНЫХ БАЛОТ

Вобласць Палескай нізіны займае паўднёвую, паніжаную частку 
Беларусі. Своеасаблівасць рэльефу вызначаецца шырокім развіццём 
вельмі забалочаных алювіяльных, азёрных, азёрна-алювіяльных і 
водна-ледавіковых нізінных раўнін з разнастайнымі формамі эола- 
вай акумуляцыі. Павышаныя ўчасткі старажытных краявых леда- 
віковых утварэнняў, марэнных і водна-ледавіковых раўнін маюць 
абмежаванае распаўсюджанне, але ўтвараюць выцягнутыя ў субшы- 
ротным напрамку палосы, якія надаюць Палессю хвалісты характар. 
Рачныя даліны шырокія, значных размераў дасягаюць поймы.

Пераважаючыя абсалютныя адзнакі зямной паверхні змяняюцца 
ў межах 120—160 м, на ўчастках распаўсюджання краявых марэн —

63



170—185 м, а ў раёне Мазырскага ўзвышша перавышаюць 200 м. 
Каркас рэльефу, яго хвалістасць былі створаны дняпроўскім леда- 
віком, у афармленні паўночнага борта нізіны прымаў удзел таксама 
сожскі ледавік, а паўднёвага — узыходныя тэктанічныя рухі.

Асноўныя рэкі і а з ё р ы
Тэрыторыя Беларускага Палесся дрэніруецца пераважна рэкамі 

басейна Прыпяці і ў меншай меры прытокамі Сожа, Дняпра і 
Буга. 3 найбольш буйных прытокаў асноўных водных артэрый 
неабходна назваць Мухавец, Піну, Ясельду, Бобрык., Цну, Лань, 
Случ, Пціч, Стыр, Гарынь, Сцвігу, Убарць, Славечну. Шырыня 
рачных далін складае 1—2 км, толькі ў Ясельды і Пцічы яна 
павялічваецца да 4 км, у Убарці — да 7 км, у Гарыні — месцамі 
да 15—20 км. Часцей за ўсё ў рэках выяўлены надта забалочаныя 
поймы і адна надпойменная тэраса, у Гарыні, Убарці і фрагментамі 
ў іншых рэк — дзве надпойменныя тэрасы. Глыбіня ўрэзу рэк 
звычайна не перавышае 10—15 м, зрэдку павялічваецца да 20 і 
больш метраў.

Агульны паніжаны характар тэрыторыі прыводзіць да таго, што 
водападзелы рэк даволі добра выяўлены толькі на поўначы і поўдні, 
на астатняй плошчы яны не маюць выразных контураў. Гэта 
стварыла ўмовы для будаўніцтва каналаў, якія злучаюць суседнія 
водныя басейны: Дняпроўска-Бугскі канал звязвае Прыпяць і Буг; 
Агінскі — Ясельду і Шчару; Асавецкі і Даманавіцкі — Случ і 
Арэсу; Людвікаўск.і — Ніжнюю Брагінку і Днеіір; больш дробнымі 
каналамі (часта меліярацыйнымі) злучаны рэкі Ясельда і Шчара, 
Лань і Случ, Случ і Пціч, Віша і Іпа, Віць і Ведрыч, Лань,Смердзь і 
Цна, Чачэра і Ржаўка і інш. Такія сувязі аблягчаюцца наяў- 
насцю скразных далін.

У сувязі з інтэнсіўным развіццём асушальных меліярацыйных 
работ многія рэкі сталі поўнасцю або часткова каналізаванымі — 
Верхняя, Ніжняя і Сярэдняя Брагінка, Бобрык, Жалонь, Іпа, Лань, 
Маларыта, Мухавец, Мытва, Арэса, Піна, Рыта, Смердзь, Стыр, 
Трэмля, Цна, Ясельда і інш. Апрача названых, на тэрыторыі Па- 
лескай нізіны існуе густая сетка іншых каналаў рознага прызна- 
чэння. Усяго ж тут «Дзяржаўным водным кадастрам» (1978 г.) 
зарэгістравана каля 140 каналаў у басейне Буга і звыш 1000 у 
басейне Дняпра.

Вадаёмы на вывучанай тэрыторыі прадстаўлены азёрамі, вадасхо- 
вішчамі і сажалкамі. Агульная азёрнасць краю не перавышае 1 — 
2 %. Пераважаюць мелкаводныя вадаёмы глыбінёй да 4,5 м (Спораў- 
скае, Олтуш, Выганаўскае, Чырвонае і інш.), больш рэдка сустра- 
каюцца глыбокія азёры (да 33 м) з катлавінай карставага генезісу 
(Вулька, Соміна, Пясчанае і інш.). Плошчы найбольш буйных 
вадаёмаў вар’іруюць у інтэрвале 0,5—40,0 км2.

На тэрыторыі Палескай нізіны створана некалькі вадасховішчаў 
(Любанскае, Салігорскае і інш.), вядзецца інтэнсіўнае будаўніцтва 
с^ажалак рознага прызначэння.

У з в ы ш ш ы і грады
Максімальныя абсалютныя адзнакі тэрыторыі прымеркаваны 

да краявых ледавіковых утварэнняў, якія групуюцца ў два ланцугі — 
Мазырскі і Столінскі. Мазырскі ланцуг праходзіць прыкладна 
па напрамку Хойнікі — Мазыр — Жыткавічы — Лагішын — 
Моталь. Сярод гэтых узвышшаў па размерах прыкметна вылучаюцца 
Мазырскае ўзвыіййіа і Загароддзе. У межах Мазырскага ўзвышша, 
якое вызначаецца выключна маляўнічым і перасечаным рэльефам, 
абсалютныя адзнакі зямной паверхні дасягаюць максімальных для 
Палесся значэнняў — 220,7 м. Найбольшыя адзнакі (звыш 200 м) 
знаходзяцца ў паласе ад в. Дразды да в. Барбароў на адлегласці 
2—3 км ад рэчышча Прыпяці, урэз якой на гэтым участку складае 
110—113 м. Краявыя формы ўтвараюць два ланцугі, якія раздзя- 
ляюцца вярхоўямі ракі Typ, правым прытокам ракі Скалодзіны 
і далінамі некаторых больш дробных вадацёкаў, што выцягнуты 
ў субшыротным напрамку. Адзін з ланцугоў праходзіць у 6—8 км 
ад борта даліны Прыпяці, а другі — у 1—2 км.

Характэрнай асаблівасцю Мазырскага ўзвышша з яўляецца 
інтэнсіўнае расчляненне яго ярава-лагчыннай сеткай, шчыльнасць 
якой складае 20—30 шт./км2. Самыя вялікія лагчыны маюць даўжы- 
ню да 3 км і глыбіню ўрэзу да 70 м. Яны прымеркаваны да 
плошчаў распаўсюджання лёсападобных парод.

Для краявых ледавіковых утварэнняў Загароддзя характэрны 
градавы рэльеф. Грады выцягнуты ў асноўным з паўночнага захаду 
на паўднёвы ўсход на 300—500 м пры шырыні каля 50 м. Вяршыні 
іх плоскія, схілы спадзістыя. Пераважаючая адносная вышыня 
Ю—15 м, абсалютныя адзнакі паверхні вагаюцца ад 140 м на 
ўскраінных частках да 175 м (гара Маскоўка) ва ўнутраных 
раёнах. Максімальныя вышыні групуюцца ў дзве паласы (унутра- 
ную і знешнюю), якія працягваюцца па напрамку вёсак Крэмна — 
Мікіцк — Дастоева ■— Аснежыцы і вёсак Дробаты — Вярхусце — 
Бярозавічы.

Уздоўж паўднёвай граніцы Беларусі асобнымі фрагментамі 
размешчаны краявыя грады і ўзгоркі Столінскага ланцуга. У раёне 
Століна яны ўтвараюць платападобныя ўзвышаныя ўчасткі і спадзіс- 
тыя градападобныя формы. Абсалютная вышыня названага рэльефу 
звычайна пераўзыходзіць 155 м, ваганне адносных вышынь у межах 
вяршынных паверхняў 10—12 м. Працяг гэтага ланцуга ідзе ў раёне 
Маларыты, дзе вылучаецца паласа дробнаўзгорыстаградавага рэлье- 
фу з гляцыядыслакацыямі, які цягнецца ад даліны Заходняга Бу- 
га цераз в. Ростань на в. Олтуш і г. Маларыту. Абсалютныя 
адзнакі. тут дасягаюць 179—189 м.
Нізіны і раўніны

Як і ў іншых геамарфалагічных зонах, ніжэй краявых ледавіковых 
утварэнняў размяшчаюцца марэнныя раўніны, толькі ў адрозненне 
ад астатняй Беларусі ў Палессі гэтыя раўніны сустракаюцца на 

абмежаваных плошчах. Напрыклад, участкі спадзістаўзгорыстага 
марэннага рэльефу адзначаюцца ля в. Вялікарыта, дзе іх размеры 
не перавышаюць 1,5 км. Яны прадстаўлены сістэмай слабавыцяг- Л 
нутых узгоркаў, насаджаных на адзіны каркас. Абсалютныя адзнакі 
паверхні дасягаюць 161 м пры адносных перавышэннях да 5 м.

Вылучаецца некалькі ўчасткаў марэннага рэльефу ў раёне Лель- 
чыц, дзе ёсць фрагменты спадзістахвалістай марэннай раўніны, 
расчлянёнай сістэмай лінейна выцягнутых забалочаных паніжэнняў, 
якія асабліва часта сустракаюцца ў паўднёвай палове раёна. Утво- 
раны яны ў працэсе сцёку расталых ледавіковых вод і часта ўнаследа- 
ваны сучаснымі вадацёкамі. Шырыня лагчын вар’іруе ад некалькіх 
дзесяткаў да соцень метраў, даўжыня да 10—12 км, днішчы слаба- 
ўвагнутыя, забалочаныя, схілы кароткія, спадзістыя.

Участкі спадзістахвалістага марэннага рэльефу займаюць амаль 
палову плошчы міжрэчча Пцічы і Бярэзіны. Пры гэтым можна 
адзначыць, што ўласна ледавіковыя адклады ўтвараюць толькі 
накрыўку, а глыбей знаходзяцца водна-ледавіковыя пароды.

Практычна паўсюдна на тэрыторыі Палесся распасціраюцца 
водна-ледавіковыя нізіны і раўніны. Яны звычайна займаюць ярус 
вышынь у інтэрвале 125—160 м. Паверхня мае плоскі або спадзіста- 
хвалісты характар з ваганнем вышынь да 2—3 м. Адной з самых 
характэрных. асаблівасцей водна-ледавіковага рэльефу з’яўляецца 
яго^звэчнэя забалочанаснь. Балоты месцамі займаюць да паловы 
ўсёй плошчы. На шэрагу міжрэччаў флювіягляцыяльная паверхня 
расчлянёна густой сеткай далінных і катлавінных форм, аб’яднаных у 
2—3 сістэмы. Сухія даліны і лагчыны выцягнуты пераважна ў 
паўднёва-заходнім — паўночна-ўсходнім напрамках. Своеасаблівая 
сістэма лагчын выяўлена на ўчастку паміж возерам Чырвоным і 
Прыпяццю, дзе яны дасягаюць у даўжыню 15 км. Па гэтых лагчынах 
скідваліся воды ў сістэму Прыпяці.

Апрача далінных форм, на міжрэччах адзначаюцца адзінкавыя 
замкнутыя катлавіны і западзіны галоўным чынам тэрмакарставага 
генезісу, часам запоўненыя азёрнымі адкладамі. У некаторых кат- 
лавінах азёры захаваліся (азёры Мох, Адраніца). Вакол асобных 
катлавін (ля вёсак Сельцы, Давыдавічы і інш.) сустракаюцца 
эолавыя ўтварэнні.

У заходняй частцы Палесся на .паверхні водна-ледавіковай 
нізіны часта сустракаюцца забалочаныя паніжэнні, якія ўзніклі 
на месцы былых азёр (ля вёсак Дубок, Радаж, Збураж і інш,). 
Месцазнаходжанні спушчаных і зарослых азёр добра фіксуюцца 
пясчанымі берагавымі ўтварэннямі, многія з якіх моцна перавяваюц- 
ца і часткова страцілі сваю зыходную форму. У шэрагу выпадкаў 
значныя па магутнасці азёрна-балотныя асадкі выконваюць капста- выя варонкі. г

3 іншых адмоўных форм, якія ўскладняюць на невялікіх участках 
будову водна-ледавіковых нізін, можна адзначыць яры і лагчыны, 
асабліва характэрныя для правабярэжжа Дняпра. Асноўная частка 
яроу сустракаецца ў вузкай паласе карэннага берага. Даўжы- 
ня іх складае 100—200 м пры максімальнай глыбіні да 20 м.
66



Асобныя ярава-лагчынныя сістэмы дасягаюць даўжыні 1,5—2 км. 
Часта бакавыя яры закладваюцца па днішчу ваенных акопаў, якія 
цягнуцца ўздоўж усяго правага берага Дняпра. Акопы таксама 
садзейнічаюць фарміраванню сценак адрыву апоўзняў, развітых 
ля Лоева і ў іншых месцах. Нарэшце, у раёне Хойнікаў на лёсападоб- 
ных адкладах трапляюцца суфазійныя западзіны.

3 дадатных форм рэльефу на флювіягляцыяльных паверхнях 
можна адзначыць рэдкія камы і краявыя ледавіковыя градкі, a 
таксама шырока распаўсюджаныя эолавыя ўзгоркі, грады, дзюны, 
палі перавяваемых пяскоў. Часта эолавыя формы «наступаюць» 
на населеныя пункты. Шырыня асобных град вагаецца ад 10 да 
200 м, даўжыня складае ад 100 да 2000 м, вышыня ад 0,5 да 10 м. 
Большасць з іх замацавана расліннасцю, але ўчасткамі назіраецца 
і сучаснае перавяванне. Часцей за ўсё эолавыя акумуляцыі аб’яд- 
наны ў складаныя сістэмы шырынёй да 1—2,5 км і даўжынёй да 
5 7 км. У комплексе з дадатнымі формамі выступаюць катлавіны 
выдзімання (дэфляцыі), якія маюць круглявую або авальную форму. 
Размеры катлавін у папярочніку змяняюцца ад 0,5 да 2,5 км. 
Большасць з іх забалочана.

Своеасаблівы рэльеф адзначаецца ў 8 км на поўдзень ад возера 
Чырвонае, дзе вылучаецца буйны, дыяметрам каля 6 км Белеўскі 
кальцавы масіў. Гэта купалападобнае падняцце, якое’ўключае 
таксама сістэму субканцэнтрычных пясчаных град, узвышаецца 
над наваколлем на 4—5 м. Вышыня асобных град 5—10 м і больш, 
даўжыня ад 100 м да некалькіх кіламетраў. Часта вяршыні іх 
слаба замацаваны і перавейваюцца. Міжградавыя паніжэнні сухія. 
Ш перыферыі масіў акружаецца забалочанымі паніжэннямі шыры- 
нёй 100—600 м. Свідраваннем тут устаноўлена павышанае заляганне 
карэнных парод, што можа сведчыць аб актыўным падняцці 
мясцовасці.

Найбольш нізкі ярус рэльефу Палескай нізіны ўтварае плоская, 
участкамі слабахвалістая паверхня азёрных і азёрна-алювіяльных 
нізін, якія паўсюдна інтэнсіўна забалочаны. Вылучаецца некалькі 
асабліва буйных участкаў гэтых тыпаў рэльефу: Нараўска-Ясель- 
дзінскі, Случанска-Арэскі, Васілевіцкі, Верхняпрыпяцкі і Убарць- 
Славечненскі. У іх межах часта адрозніваюцца 2—3 узроўні, якія 
перавышаюць адзін аднаго на 1—2 м. Сярод нізін размяшчаюцца 
зарослыя азёры, а часам і цалкам занесеныя і затарфаваныя кат- 
лавіны, вакол якіх узвышаюцца берагавыя валы вышынёй да 
4—6 м. Паверхня азёрных і азёрна-алювіяльных нізін мае абсалют- 
ную вышыню 120—150 м.

Найбольш прыўзнятыя ўчасткі часта інтэнсіўна перавеяны. 
Адзінкавыя эолавыя формы прадстаўлены часцей за ўсё лінейна 
выцягнутымі або серпападобнымі ўтварэннямі. Лінейныя грады 
прымеркаваны, як правіла, да ўступаў лагчын. Выцягнуты грады на 
500 2500 м. Часам яны ўвязваюцца ў ланцугі працягласцю да 5— 
10 км і больш. Шырыня град ад 20—30 да 300 м. Серпападобныя фор- 
мы дасягаюць у даўжыню 1,5—2 км. Максімальныя адносныя 

перавышэнні ізаляваных эолавых утварэнняў вымяраюцца на 2—3 м, 
больш рэдка — да 7 м. Мноства эолавых форм раёна насаджаны 
на цокалі, пабудаваныя адкладамі берагавых валоў.

Вельмі своеасаблівы рэльеф склаўся ў крайняй заходняй частцы 
Убарць-Славечненскай нізіны, у раёне вёскі Ліснае. Тут вылучаецца 
цэлая серыя невысокіх (0,5 м) падняццяў даўжынёй 200—300 м і 
шырынёй 50—100 м, раздзеленых затарфаванымі паніжэннямі. 
Дадатныя формы складзены сярэдне-і буйназярністымі пяскамі і, 
відаць, узніклі ў працэсе хуткага спуску старажытнага азёрнага 
вадаёма.

У апошнія дзесяцігоддзі на тэрыторыі Палесся ўсё большую 
ролю ў рэльефе зямной паверхні пачынаюць адыгрываць тэхнагенныя 
формы, звязаныя з гідратэхнічным, дарожным і прамысловым будаў- 
ніцтвам, развіццём горназдабываючай прамысловасці. У выніку 
ўмяшання чалавека большасць балот асушаны, знікаюць мелкія 
рэкі, азёры, атрымліваюць развіццё эолавыя і эразійныя працэсы. 
Новыя ландшафты ўзнікаюць у раёнах здабычы карысных выкап- 
няў. У прыватнасці, у гэтых раёнах узнікаюць буйныя кар’еры 
(глыбінёй да 100 м ля г. п. Мікашэвічы), адвалы, насыпы ўздоўж 
дарог і меліярацыйных каналаў.

Характэрны ў гэтых адносінах мікрарэльеф поймы Прыпяці, 
які робіць прыкметны ўплыў на ўвесь выгляд Палескай нізіны. 
Рэчышча ракі дзівосна выгінаецца ў нізкіх берагах або актыўна 
разбурае іх на павышаных участках. Гэта стварае шмат цяжкасцей 
для даследчыка пры спробе перасекчы пойму ад аднаго берага да 
другога. Шлях увесь час перарываюць глыбокія катлавіны выцяг- 
нутых і серпападобных старыц, старажытныя і сучасныя прырэ- 
чышчавыя валы, шырокія забалочаныя палосы ўздоўж падэшвы 
схілу. Гэты асаблівы свет вады, зараснікаў, непраходных балот 
дазволіў першым даследчыкам Прыпяці назваць яе «Беларускай 
Амазонкай». Карэнным чынам змяніўся выгляд прыроды, у тым 
ліку і рэльефу поймы, у сувязі з гаспадарчым асваеннем Палесся. 
Значныя часткі тэрыторый, якія затапляюцца, адгароджаны штуч- 
нымі дамбамі і ператвораны ў польдэры.

У геамарфалагічных адносінах вобласць Беларускага ГІалесся 
падзяляецца на пяць раёнаў: Брэсцкае Палессе, Загароддзе, Мазыр- 
ская раўкіна, Прыпяцкае Палессе, П рыдняпроўская нізіна.

ЗАКЛЮЧЭННЕ
Вось, дарагі чытач, і перагорнуты апошнія старонкі кнігі аб 

рэльефе нашай рэспублікі. Звесткі, узятыя з кнігі, можна выкарыс- 
таць для даследавання свайго раёна, ваколіц школы. Вывучэнне 
рэльефу цікава не толькі з пазнавальнага, але і з практычнага 
пункту гледжання, напрыклад у справе рацыянальнага выкарыстан- 
ня зямель, аховы прыроды і г. д.

Для правядзення работы юнаму геамарфолагу неабходна вы- 
браць участак тэрыторыі плошчай у 2—3 км5, устанавіць з дапамогай 
мясцовых арыенціраў (дрэвы, валуны, асобныя дамы) яго межы.

Вельмі важна мець для гэтай тэрыторыі буйнамаштабныя карты з 
нанесеным йа іх рэльефам, якія можна ўзяць у землеўпарадчыкаў, 
меліяратараў, у праўленні калгаса. Карту неабходна нанесці на 
кальку і ў далейшым усе маршруты, пункты апісання, лініі профі- 
ляў наносіць на яе. Пры адсутнасці буйнамаштабнай карты можна 
асноўны малюнак рэльефу зрабіць з дапамогай вакамернай здымкі.

Пасля падрабязнага знаёмства з будовай паверхні па серыі 
радыяльных і папярочных маршрутаў неабходна вызначыць тып 
(або тыпы) рэльефу на вашым участку і вылуч,ыць асноўныя 
формы (узгоркі, западзіны, яры, даліны і г. д.). Пры гэтым важна 
вывучыць колькасныя (лічбавыя) характарыстыкі: вышыню (аднос- 
ную) узгорка, глыбіню азёрнай катлавіны ад верхняй броўкі да 
ўрэзу вады, магутнасць парод, раскрытых у кар’еры, даўжыню і 
глыбіню яра і г. д. Гэта лёгка зрабіць з дапамогай звычайнага 
ватэрпаса (цяслярскай грунтвагі) і дзвюх рэек, якія ўстанаўлі- 
ваюцца перпендыкулярна адна да адной. Важна ў такой рабоце 
вызначыць паказчык частаты эразійнага расчлянення — адносіны 
даўжыні ўсіх вадацёкаў да плошчы вашага ўчастка. Характэрны 
таксама паказчык узгорыстасці (або западзіннасці), г. зн. колькасць 
вяршынь узгоркаў або замкнутых паніжэнняў на плошчы. Можна 
скласці кадастр найбольш буйных валуноў, вызначыць іх састаў.

У геамарфалагічных адносінах цікава выконваць стацыянарныя 
(гіастаянныя) назіранні на беразе возера, у рачной даліне, паблізу 
яроў, пясчаных дзюн і інш. Работу неабходна пачынаць з устаноўкі 
рэпераў, г. зн. устойлівых адзнак — слупкоў, валуноў, якія па- 
вінны быць пунктамі адліку. Некалькі разоў у год вясной і летам 
пасля паводак, ліўняў, працяглых засух на выбраных пунктах 
вызначаецца рост яра, размыванне берагоў, з’яўленне конусаў 
вынасу, вышыня веснавога разводдзя, развяванне пяскоў і іншыя 
дынамічныя геамарфалагічныя працэсы. Вялікую карысць такія 
даследаванні прыносяць у справе аховы прыроды, дазваляюць 
выявіць неспрыяльныя з’явы, распрацаваць мерапрыемствы па іх 
прадухіленню. Гэта датычыцца, напрыклад, замацавання яроў, 
якір растуць, і развяваемых пяскоў, захавання водаахоўных участ- 
каў і проціэразійных раслінных палос уздоўж рэк і на стромкіх 
схілах узгоркаў са змытымі глебамі.

Маладыя географы, знаўцы прыроды свайго раёна, павінны 
вылучыць аб’екты і абгрунтаваць неабходнасць аховы геамарфа- 
лагічных і геалагічных помнікаў — озавых град, глыбокіх азёрных 
катлавін, разрэзаў горных парод, буйных валуноў, выхадаў пад- 
земных крыніц і інш. Асаблівую ўвагу неабходна ўдзяляць формам 
рэльефу, якія ўтвораны ў выніку гаспадарчай дзейнасці. Напрыклад, 
кар’еры па здабычы будаўнічага матэрыялу або торфу. У свежых 
сценках кар’ера лёгка пазнаёміцца з геалагічнай будовай участка. 
Для выпрацаваных кар’ераў неабходна абгрунтаваць спосабы 
рэкультывацыі, напрыклад ператварэння іх у вадаёмы, л'еса-хмыз- 
няковыя ўгоддзі. Вынікі ўсіх праведзеных даследаванняў аддаюцца ў 
мясцовыя гаспадарчыя арганізацыі, а таксама могуць быць карыс- 
нымі для школьнага і раённага краязнаўчага музея.



СЛОЎНІК АСНОУНЫХ ТЭРМІНАУ

Абразія (ад лацінскага abrasio — саскрабанне, збрыванне) — працэс разбурэіння 
берагоў вадаёмаў пад уздзеяннем вады і цячэнняў. У Беларусі даволі шырока 
выяўляецца ў берагавой зоне азёр і вадасховішчаў, асабліва ў межах Паазер’я.

Акумуляцыя (ад лацінскага accumulo — насыпаю, назапашваю) — намнажэнне 
рыхлага мінеральнага і арганічнага матэрыялу на паверхні сушы або на дне 
вадаёмаў і вадацёкаў.

Алювій, алювіяльныя адклады (ад лацінскага alluvio — нанос, намыў) — адклады 
рэк і іншых патокаў у іх далінах. Алювіяльныя адклады займаюць каля 5 % 
плошчы Беларусі. Складаюцца пераважна з розназярністых пяскоў, але сустра- 
каюцца таксама ў адкладах глініста^а саставу, праслоі торфу і глею.

Галацэн (ад грэчаскіх holos — увесь і kainos — новы) — сучасная геалагічная 
эпоха, якая пачалася каля 10 тыс. гадоў таму назад, уваходзіць у склад 
антрапагену.

Гляцыядыслакацыі (ад лацінскага glacies — лёд і dislocatio — зрушэнне) — 
розныя парушэнні ў заляганні горных парод і адкладаў, выкліканыя ўздзеяннем 
на іх ледавіка. У Беларусі асабліва шырока распаўсюджаны ў межах асноўных 
узвышшаў 1 град.

Дзюны (ад нямецкага düne) — пясчаныя ўзгоркі або невялікія грады, утвораныя 
дзейнасцю ветра. Шырока распаўсюджаны на тэрыторыі Палесся, у басейнах 
Нёмана і Заходняй Дзвіны, маюць вышыню да 10—30 м і даўжыню да некалькіх 
соцень метраў. Характэрныя формы эолавага рэльефу (ад імені бога вятроў 
Эола ў старажытнагрэчаскай міфалогіі).

Дэнудацыя (ад лацінскага denudatio — агаленні) — сукупнасць працэсаў зносу і 
пераносу адкладаў і прадуктаў разбурэння горных парод вадой, ветрам, лёдам, 
пад уплывам сілы цяжару.

Зандр, зандравыя раўніны (ісландскае sander ад sand — пясок) — спадзіста- 
хвалісты ўчастак зямной паверхні, складзены розназярністымі пяскамі, які ўяўляе 
сабой злучаныя конусы вынасу, што ўтвараліся ў ледавіковыя эпохі за кошт 
размыву і пераадкладання матэрыялу патокамі расталых вод. У Беларусі 
сустракаюцца шырока, але асабліва вялікія плошчы займаюць у Палессі, у 
басейнах Бярэзіны і Нёмана.

Камы (ад шатландскіх comb, caim — крутасхільная града, англійскага kame — 
^грэбень) — станоўчыя формы рэльефу ў выглядзе ўзгоркаў або кароткіх 

град, утвораныя ў выніку намнажэння ў азёрах, што фарміра'валіся ў трэшчынах 
і пячорах у целе ледавіка. Шырока распаўсюджаны ў Паазер’і, больш рэдка 
сустракаюцца ў іншых частках Беларусі. Маюць вышыню да 40 м і папяроч- 
нік да ,1' км.

Канцавыя марэны, краявыя марэны, краявыя ледавіковыя ўтварэнні — грады і 
ўзгоркі, якія ўтварыліся ў краявой зоне ледавіка пры яго больш ці менш 
працяглым прыпынку. Шырока распаўсюджаны ў Беларусі, дзе ўтвараюць 
асноўныя ўзвышшы і грады (Гродзенскую, Ваўкавыскую, Навагрудскую, 
Мінскую, Ашмянскую, Віцебскую і інш.).

Карст (ад нямецкага karst, аднайменнай назвы плато ў Югаславіі) — растварэнне 
вадой горных парод і ўтварэнне ў іх пустот рознага размеру і формы. У Беларусі 
праяўленні карсту ў асноўным звязаны з карбанатнымі пародамі дэвонскага 
і мелавога ўзросту. На зямной паверхні карставыя формы ў выглядзе невялікіх 
катлавін (дыяметр да 100 м і глыбіня да 10 м) распаўсюджаны ў Крычаўскім 

і некаторых іншых раёнах усходняй часткі рэспублікі. Больш буйныя карставыя 
формы сустракаюцца ў Брэсцкім Палессі, дзе яны ўтвараюць катлавіны даволі 
глыбокіх азёр (азёры Вулька, Соміна і інш.).

Крып (ад англійскага creep — паўзці, спаўзаць) — павольнае перамяшчэнне 
грунтоў па схілу ў выніку перыядычнага змянення тэмпературы і вільготнасці. 
У Беларусі адзначаецца на ўсіх схілах стромкасці звыш 1°.

Ландшафт (ад нямецкага land — зямля, shaft — суфікс, які выражае ўзаема- 
сувязь, узаемазалежнасць) — адносна аднародны ўчастак геаграфічнай абалон- 
кі, які вылучыўся ў ходзе яе эвалюцыі і адрозніваецца ад суседніх участкаў.

Лёс, лёсападобныя адклады (нямецкае loss ад дыялектнага lösch — свабодны, 
рыхлы) — неслаістая, аднародная, тонказярністая, порыстая, карбанатная 
парода светла-жоўтага або палевага колеру. Лёсападобныя адклады адрозні- 
ваюцца ад лёсаў адсутнасцю некаторых з пералічаных адзнак. У Беларусі 
шырока распаўсюджаны лёсападобныя адклады. Яны займаюць каля 14 % 
усёй плошчы і ў асноўным залягаюць у цэнтральнай і ўсходняй частках 
рэспублікі.

Літасфера (ад грэчаскіх lithos — камень і sphaira — шар) — верхняя, цвёрдая 
абалонка Зямлі, якая ўключае зямную кару і самую верхнюю частку мантыі 
Зямлі. Магутнасць літасферы ў Беларусі каля 100 км.

Марэна, марэнныя адклады (ад французскага moraine) — слаба сартаваны матэрыял, 
адкладзеньі ледавіком. Марэны — найбольш распаўсюджаны тып ледавіковых 
адкладаў у Беларусі. Гэтыя адклады сустракаюцца паўсюдна, гэта часцей за 
ўсё бурыя, чырвона-бурыя, буравата-шэрыя супесі і суглінкі са жвірам, 
галькай і валунамі. Магутнасць асобных пластоў марэнных адкладаў дасягае 
10—20 м.

<Мёртвы> лёд — масы нерухомага льду, якія ўтварыліся ў краявой частцы ледавікоў 
пры іх адступанні (дэградацыі).

Озы (ад шведскага äs — хрыбет, града) — адносна вузкія валападобныя грады, што 
ўтварыліся ў выніку намнажэння пясчанага 1 пясчана-жвіровага матэрыялу 
ў ледавіковых трэшчынах, у якіх адносна доўгі час існавалі водныя патокі 
(своеасаблівыя рэкі ў ледзяных берагах). Шырока распаўсюджаны ў Па- 
азер’і, больш рэдка ў іншых частках рэспублікі. Даўжыня асобных озаў у 
Беларусі дасягае 7—10 км, шырыня — да некалькіх сот метраў, вышыня — 

да 15—4Ö м.
Платформа (ад французскага plate-forme, plate — плоскі, forme — форма) — 

адна з найбольш буйных тэктанічных структур зямной кары кантынентаў, 
якая характарызуецца адносна мал*ой інтэнсіўнасцю тэктанічных зрухаў, 
эпізадычным праяўленнем вулканізму і пераважна раўнінным рэльефам. Плат- 
формам уласціва двух’ярусная будова. Ніжні ярус, ці крышталічны фундамент, 
складзены такімі цвёрдымі пародамі, як граніты, гнейсы, дыярыты і інш. Верхні 
ярус, ці платформенны чахол, складзены пераважна асадкавымі пародамі 
(вапнякі, даламіты, гліны, пясчанік і інш.). Беларусь размешчана ў межах Усход- 
не-Еўрапейскай плауформы.

Польдэрныя сістэмы (ад галандскага polder) — меліярацыйныя сістэмы, у рабоце 
якіх галоўную ролю адыгрываюць адгараджальныя дамбы. У Беларусі польдэр- 
ныя сістэмы пабудаваны ў раёнах Прыпяці, Буга, Дняпра і іх прытокаў.

Сель (ад арабскага sail — бурны паток) — кароткачасовы разбураЛьны паток, 
перагружаны гразекаменным матэрыялам. Селі ўзнікаюць звычайна ў гарах 
пры вялікіх ліўнях і раставанні снегу. Для Беларусі ў цэлым не характэрны, 

але іншы раз у раёнах распаўсюджання лёсападобных адкладаў і ярава- 
лагчыннага рэльефу пасля.моцных ліўняў узнікаюць селепадобныя патокі.

Структура (ад лацінскага structura — будова) — форма залягання горных парод.
Суфозія (ад лацінскага suffosio — падкопванне) — вынас дробных мінеральных 

часцінак і раствораных рэчываў вадой, якая фільтруецца ў тоўшчы горных 
парод. У Беларусі суфозія інтэнсіўна праяўляецца на ўчастках распаўсюджання 
л'ёсападобных адкладаў. Пры гэтым фарміруюцца шматлікія западзіны дыямет- 
рам да 200 м і глыбінёй да 1,5 м.

Тэктоніка, геатэктоніка (ад грэчаскіх Ge — Зямля і tektonikos — будаўніцтва) — 
навука, якая вывўчае структуру, дэфармацыі, перамяшчэнні і развіццё цвёрдай 
абалонкі Зямлі.

Тэктанічныя перамяшчэнні — механічныя перамяшчэнні зямной кары, выкліканыя 
працэсамі, якія адбываюцца ў зямной кары і больш глыбокіх геасферах.

Тэктанічная структура — сукупнасць структурных форм якога-небудзь участка 
зямной кары, якая вызначае яго геалагічную будову.

Тэрасы (ад французскага terrasse, якое атрымала паходжанне ад лацінскага 
terra — зямля) — ступенепадобныя формы рэльефу з гарызантальнымі або 
слабанахіленымі пляцоўкамі на схілах гор, рачных далін, азёр, лагчын, 
марскіх берагоў.

Тэрмакарст (ад грэчаскагй th^rme — цяпло-|-карст) — утварэнне западзін і 
катлавін ад раставання пахаванага льду. На тэрыторыі Беларусі шырока 
прадстаўлены тэрмакарставыя западзіны дыяметрам да 100—150 м і глыбінёй 
да 1—2 м. Іншы раз су^тракаюцца больш крутыя формы, у некаторых з іх 
знаходзяцца азёры.

Тэхнагенны рэльеф — рельеф, створаны ў выніку дзейнасці чалавека. Асобныя 
формы такога рэльефу атрымалі назву тэхнаморф (ад грэчаскіх techne — 
майстэрства, уменне і morphe — форма, від).

Флювіягляцыяльныя адклады (ад лацінскіх fluvius — рака, паток і glacialis — 
ледзяны) — чадклады, якія сфарміраваны патокамі расталых ледавіковых 
вод. Шырока распаўсюджаны ў Беларусі ў выглядзе ў асноўным розназярністых 
пяскоў са жвірам і галькай. Магутнасць асобных гарызонтаў часцей за ўсё 
складае 10—20 м.

Эварзія (ад лацінскх evorsio, eversio — пераварочванне, разбурэнне) — разбураль- 
ная дзейнасць вады пры яе вертыкальным падзенні. У Беларусі праяўлялася 
ў ледавіковы перыяд, у выніку чаго сфарміраваліся катлавіны некаторых азёр. 
У наш час эварзія назіраецца ў вяршынях некаторых яроў.

Эрозія (ад лацінскага erosio — размыванне, раз’яданне) — разбурэнне горных 
парод і глебаў воднымі патокамі. У Беларусі праяўляецца амаль паўсюдна, у 
выніку гэтага працэсу сфарміраваліся яры, лагчыны, рачныя даліны, адбываец- 
ца інтэнсіўнае змыванне глебаў.

